
ᓄᓇᓕᐸᐅᔭᖓᑦ ᐃᖃᓗᐃᑦ  

ᑲᑎᒪᔩᑦ ᑲᑎᒪᓂᖓ #17 

ᔫᓂ 26, 2018 6:11−ᒥ ᐅᓐᓄᒃᑯᑦ 

ᓄᓇᓕᐸᐅᔭᒃᑯᑦ ᑲᑎᒪᔩᑦ ᑲᑎᒪᕕᖓᓐᓂᑦ 

 

ᐅᐸᔅᓯᒪᔪᑦ ᑲᑎᒪᔩᑦ 

ᒪᐃᔭ ᒪᕐᓕᓐ ᕆᐊᑦᕗᓐ 

ᑐᖏᓕᖓ ᒪᐃᔭ ᕉᒪᐃᓐ ᓯᑎᕙᓐᓴᓐ 

ᑲᑎᒪᔨ .ᐃᓴᓐ ᕌᓵᓐ 

ᑲᑎᒪᔨ  ᓄᐊ ᐸᐸᑦᓯ 

ᑲᑎᒪᔨ  ᓴᐃᒪᓐ ᓇᑖᖅ 

ᑲᑎᒪᔨ ᓯᑏᕙᓐ ᒫᓐᓯᐅᐃᓪ 

ᑲᑎᒪᔨ  ᔪᐊᓇᓯ ᐊᑯᒪᓕᒃ 

ᑲᑎᒪᔨ ᑎᐅᕆ ᑖᐱᓐ 

ᑲᑎᒪᔨ ᑲᐃᔪᓪ ᓯᐊᐳᑦ 

 

ᐅᐸᔅᓯᒪᖏᑦᑐᑦ 

ᑲᑎᒪᔨ ᑲᑑᓚ ᒪᑦᓴᔨ 

 

ᐅᐸᔅᓯᒪᔪᑦ ᐃᖅᑲᓇᐃᔭᖅᑎᓂᑦ 

ᒫᑎᐅ ᕼᐊᒻᑉ, ᐊᓪᓚᕕᒻᒥ ᐊᖏᔪᖅᑳᖑᑲᐃᓐᓇᖅᑐᖅ 

ᑐᕋᐃᓯ ᑯᒃ, ᓄᓇᓕᐸᐅᔭᒃᑯᑦ ᑎᑎᕋᖅᑎᖓ 

ᒥᓯᐅᓪ ᐋᒻᓯᑐᕌᖕ, ᐸᕐᓇᐃᓂᕐᒧᑦ ᐅᖃᐅᔾᔨᒋᐊᖅᑎ 

ᐋᓐᑐᕆᐊ ᓯᐱᑦᓱ, ᑐᓴᐅᒪᖃᑦᑕᐅᑎᓕᕆᓂᕐᒧᑦ ᐊᐅᓚᑦᑎᔨ 

ᑖᒥ  ᐅᕐᔅ−ᑐᐃᕋᓐ, ᓯᕗᓕᖅᑎᓄᑦ ᐃᑲᔪᖅᑎ 

ᐊᒫᓐᑕ ᐴᓚᒃ, ᓂᐱᓕᐅᕆᔨ ᑎᑎᕋᖅᑎ 

 

ᑐᔅᓯᐊᕐᓂᖅ 

 

ᑲᑎᒪᔨ ᓇᑖᖅ ᒪᑐᐃᖅᑕᖓ ᑲᑎᒪᓂᐅᔪᖅ ᑐᔅᓯᐊᓂᒃᑯᑦ 6:11 ᐅᓐᓄᒃᑯᑦ. 

 

ᐊᖏᖅᑎᑕᐅᔪᑦ 

 

ᐱᑕᖃᖏ 

 

ᐊᖏᖅᑕᐅᓂᖏᑦ ᑲᑎᒪᔾᔪᑎᔅᓴᐃᑦ 

 

ᐱᖁᔨᕗᖔᕈᑦ # 18-217 

 

ᐱᒋᐊᖅᑎᑦᑎᔪᖅ:  ᑲᑎᒪᔨ ᕋᓵᓐ     

ᐊᐃᑉᐲᔪᖅ: ᑐᖏᓕᖓ ᒪᐃᔭ ᓯᑎᕙᓐᓴᓐ  

 

ᐊᖏᖅᑕᐅᓂᖏᑦ ᑲᑎᒪᔾᔪᑎᔅᓴᐃᑦ ᐋᖅᑭᒋᐊᖅᓯᒪᑎᓪᓗᒋᑦ. ᐃᓚᔭᐅᔪᖅ 9(b) ᖁᒻᒧᐊᑎᑦᑎᓂᖅ ᐅᐱᒍᓱᓐᓂᕐᒧᑦ 

ᓴᐃᒻᒪᑎᒥᑦ, ᐊᑕᐅᓯᖅ ᓈᓚᑦᑕᐅᓇᑎ ᑲᑎᒪᔾᔪᑎᔅᓴᖅ (ᒪᓕᒐᓕᕆᓂᖅ) ᐊᒻᒪ ᐊᓯᔾᔨᖅᑐᒋᑦ ᑲᑎᒪᔾᔪᑎᔅᓴᐃᑦ 

ᐋᖅᑭᔅᓯᒪᓂᖏᑦ ᑕᑯᔅᓴᐅᑎᑦᑐᒍ #9 ᓄᑖᖅ ᐱᓕᕆᐊᔅᓴᖅ ᑲᒪᒋᔭᐅᔭ/ᕆᐊᓕᒃ ᓯᕗᓂᐊᒍᑦ #7 

ᐅᖃᓕᒫᖅᑕᐅᓂᖏᑦ ᒪᓕᒐᕋᓛᑦ.   

ᐊᖏᖅᑐᐃᓐᓇᐃᑦ 

1. ᑲᑎᒪᔾᔪᑎᒥᓃᑦ 

 

a. ᓄᓇᓕᐸᐅᔭᒃᑯᑦ ᑲᑎᒪᔩᑦ ᑲᑎᒪᓂᖓ #13 – ᒪᐃ 22, 2018 

 

ᐱᖁᔨᕗᖔᕈᑦ # 18-218 

 

ᐱᒋᐊᖅᑎᑦᑎᔪᖅ:  ᑲᑎᒪᔨ ᕋᓵᓐ     

ᐊᐃᑉᐲᔪᖅ: ᑲᑎᒪᔨ ᓯᐊᐳᑦ 

  

 

ᓄᓇᓕᐸᐅᔭᒃᑯᑦ ᑲᑎᒪᔩᑦ ᑲᑎᒪᓂᖓ #13 ᐅᓪᓗᖓ ᒪᐃ 22, 2018.   

ᐊᖏᖅᑐᐃᓐᓇᐃᑦ 

 

b. ᓴᓇᔪᓕᕆᔨᒃᑯᑦ ᑲᑎᒪᔨᕋᓛᖏᑦ ᑲᑎᒪᓂᖓ #03 ᐅᓪᓗᖓ ᒪᐃ 24, 2018 

 

ᐱᖁᔨᕗᖔᕈᑦ # 18-219 

 

ᐱᒋᐊᖅᑎᑦᑎᔪᖅ:  ᑲᑎᒪᔨ ᓯᐊᐳᑦ      

ᐊᐃᑉᐲᔪᖅ: ᑲᑎᒪᔨ ᕋᓵᓐ 

   

ᓴᓇᔪᓕᕆᔨᒃᑯᑦ ᑲᑎᒪᔨᕋᓛᖏᑦ ᑲᑎᒪᓂᖓ #03 ᐅᓪᓗᖓ ᒪᐃ 24, 2018.  

ᐊᖏᖅᑐᐃᓐᓇᐃᑦ 

 

c. ᐊᔾᔨᐅᖏᑦᑐᒃᑯᑦ ᓄᓇᓕᐸᐅᔭᒃᑯᑦ ᑲᑎᒪᔩᑦ ᑲᑎᒪᓂᖓ #14 – ᒪᐃ 24, 2018 

 

ᐱᖁᔨᕗᖔᕈᑦ # 18-220 

 

ᐱᒋᐊᖅᑎᑦᑎᔪᖅ:  ᑲᑎᒪᔨ ᓯᐊᐳᑦ      

ᐊᐃᑉᐲᔪᖅ: ᑲᑎᒪᔨ ᕋᓵᓐ  

 

ᐊᔾᔨᐅᖏᑦᑐᒃᑯᑦ ᓄᓇᓕᐸᐅᔭᒃᑯᑦ ᑲᑎᒪᔩᑦ ᑲᑎᒪᓂᖓ #14 ᐅᓪᓗᖓ ᒪᐃ 24, 2018. 

  

ᐊᖏᖅᑐᐃᓐᓇᐃᑦ 

 

d. ᑐᐊᕕᕐᓇᑐᒃᑯᑦ ᓄᓇᓕᐸᐅᔭᒃᑯᑦ ᑲᑎᒪᔩᑦ ᑲᑎᒪᓂᖓ #15 – ᒪᐃ 24, 2018 

 

ᐱᖁᔨᕗᖔᕈᑦ # 18-221 

 

ᐱᒋᐊᖅᑎᑦᑎᔪᖅ:  ᑲᑎᒪᔨ ᕋᓵᓐ     

ᐊᐃᑉᐲᔪᖅ: ᑲᑎᒪᔨ ᓯᐊᐳᑦ  

ᑐᐊᕕᕐᓇᑐᒃᑯᑦ ᓄᓇᓕᐸᐅᔭᒃᑯᑦ ᑲᑎᒪᔩᑦ ᑲᑎᒪᓂᖓ #15 ᐅᓪᓗᖓ ᒪᐃ 24, 2018. 

   

ᐊᖏᖅᑐᐃᓐᓇᐃᑦ 

 

2. ᓇᓗᓇᐃᖅᓯᓂᖅ ᐱᔪᒪᓂᖃᓂᕐᒧᑦ 

  

 ᐱᑕᖃᖏᑦᑐᖅ  

 

3. ᑲᑎᒪᔭᖅᑐᖃᑕᐅᓯᒪᔪᑦ 

 

a.  ᐸᓖᓯᒃᑯᑦ 

 

ᓵᔭᓐᑦ ᒑᐲᔪᑦ ᐃᐊᓕᐊᑦ ᕿᒥᕐᕈᓚᐅᖅᑐᖅ ᐸᓖᓯᒃᑯᑦ ᐸᓖᓯᓕᕆᓂᕐᒧᑦ ᐅᓂᒃᑳᓂᑦ ᐅᑯᓄᖓ ᐃᐳᕈ ᐊᒻᒪ ᒪᐃ 

2018.  ᓵᔭᓐᑦ ᐃᐊᓕᐊᑦ ᐅᖃᐅᔾᔨᒋᐊᐊᖅᑐᖅᒪᐃᖑᑎᓪᓗᒍ ᐸᓖᓯᒃᑯᑦ ᐱᓕᕆᓯᒪᒻᒪᕆᑦᑐᑦ, ᒪᕐᕉᓂ 

ᑐᖁᔭᔪᖃᖅᑐᓂ ᖃᐅᔨᓴᖅᑕᐅᓂᖏᓐᓄᑦ ᐊᑦᑐᐃᓂᖃᒻᒪᕆᑦᑐᖅ ᓄᓇᓕᒻᒧᑦ ᐊᒻᒪ ᐃᓚᒌᓄᑦ, ᑭᓯᐊᓂᑦᑕᐅᖅ 

ᐊᔅᓱᕈᕈᑕᐅᒻᒥᔪᖅ ᐸᓖᓯᓄᑦ. ᑕᐃᒪᐃᑦᑐᑦ ᖃᐅᔨᓴᕐᓂᐅᔪᑦ ᐱᒡᒐᓇᖅᑐᖅ ᐃᓚᒌᓄᑦ ᐱᔾᔪᑎᒋᓪᓗᒍ ᓇᓗᓇᖅᑐᖅ 

ᑭᓱᒧᑦ ᑕᐃᒪᐃᔾᔪᑎᖃᓚᐅᕐᒪᖔᖅ.    

 

ᓵᔭᓐᑦ ᐃᐊᓕᐊᑦ ᓇᓗᓇᐃᖅᓯᔪᖅ ᐃᖅᑲᓇᐃᔭᖅᑏᑦ ᐃᖅᑲᓇᐃᔮᖃᖅᓯᒪᔪᑦ ᐸᕐᓇᐅᑎᓂᑦ ᐊᕐᕌᒎᓂᐊᖅᑐᒧᑦ 

ᐊᑦᑐᐊᓂᖃᕐᒪᑦ ᓯᕗᓪᐅᔾᔭᐅᔭᕆᐊᓕᓐᓄᑦ ᐊᒻᒪ ᐃᓱᒫᓘᑕᐅᔪᓄᑦ. ᐃᓚᖓ ᕿᒥᕐᕈᔭᐅᓂᐊᖅᑐᖅ ᐸᓖᓯᒃᑯᑦ 

ᑕᑯᔅᓴᐅᓂᖏᑦ ᐊᒻᒪ ᐱᓱᖃᑦᑕᖅᑐᑦ ᐸᓖᓯᓂᑦ, ᐊᒻᒪ ᐱᓲᑎᒃᑯᑦ ᐸᓖᓰᑦ ᐱᒋᐊᖅᑎᑕᐅᓂᐊᖅᑐᑦ.    

 

ᐱᓲᑎᒃᑰᖅᑐᑦ ᐸᓖᓰᑦ ᐅᐊᑦᑎᓗᐊᖃᑦᑕᓂᐊᖅᑐᑦ ᐊᑐᕆᐊᖓᒍᑦ ᓂᐅᕋᐃᕕᒻᒥᑦ ᐊᒻᒪ ᖃᓂᒋᔭᖓᓂ 

ᒪᓪᓕᔭᐃᒃᑯᑦ. ᐱᓱᑦᑐᑦ ᓄᓇᓕᓐᓗᐊᑕᖓᓂ. ᐱᔾᔪᑎᒋᔭᖓ ᑕᑯᔅᓴᐅᓂᖅᓴᐅᓗᑎ ᐊᒻᒪ ᐃᑲᔪᕐᓗᑎ ᐊᒻᒪ 

ᑐᑭᒧᐊᖅᑎᑦᑎᓗᑎ ᐊᓯᖏᓐᓄᑦ ᐱᓕᕆᐊᓄᑦ. ᑕᑯᔅᓴᐅᓂᖅᓴᐅᑎᓪᓗᒋᑦ ᑕᑯᔅᓴᐅᑎᑦᑎᔪᑦ ᐃᓄᑦᑎᐊᕙᐅᓂᖏᓐᓄᑦ 

ᐸᓖᓰᑦ. ᑕᐅᓇᓃᖏᒻᒪᑕ ᑎᒍᓯᑐᐃᓐᓇᖃᑦᑕᖅᑐᑎᑦ. ᓵᔭᓐᑦ ᐃᐊᓕᐊᑦ ᐱᔪᒪᓂᖃᖅᑐᖅ ᐸᓖᓯᑯᑦ 

ᐅᖃᖃᑎᖃᕈᓐᓇᖃᑦᑕᕐᑎ ᐃᓄᓐᓂᑦ ᐃᑲᔫᑎᖃᓂᐊᖅᑐᖅ ᑭᒃᑯᓕᒫᓄᑦ.  

 

ᓵᔭᓐᑦ ᐃᐊᓕᐊᑦ ᓇᓗᓇᐃᖅᓯᔪᖅ ᐃᓚᒌᓂᑦ ᐋᓐᓂᖅᑎᕆᓂᑦ ᑲᓇᑕᒥ ᓯᕗᓪᓕᐅᔾᔭᐅᔭᕆᐊᓕᒃ, ᐊᒻᒪᓗᑦᑕᐅᖅ 

ᐊᕕᑦᑐᖅᓯᒪᔪᒧᑦ ᓯᕗᓪᓕᐅᔾᔭᐅᔭᕆᐊᖃᖅᑐᓂ. ᐸᓖᓰᑦ ᓇᓗᓇᐃᖅᓯᓇᓱᑉᐸᑦᑐᑦ ᖃᓄᐃᓐᓂᐅᔪᓂᑦ ᐅᕝᕙᓘᓐᓃᑦ 

ᖃᓄᐃᓕᖓᓂᐅᔪᓐᓇᖅᑐᑦ ᐸᓖᓰᑦ ᐃᓄᓐᓂᑦ ᐃᑲᔪᖅᑕᐅᑎᑦᑎᓗᑎ ᐱᑕᖃᖅᑎᑦᑕᐃᓕᓪᓗᒍ ᐱᒻᒪᕆᐅᔪᑦ 

ᐱᕋᔭᓐᓂᐅᔪᑦ.   

 

ᓵᔭᓐᑦ ᐃᐊᓕᐊᑦ ᖃᐅᔨᓚᐅᖅᑐᖅ ᐃᒥᐊᓗᓐᓂᑦ ᓂᐅᕕᐊᔅᓴᖃᖃᑦᑕᖅᑐᑦ ᐊᕐᕌᒍᑕᒫᑦ ᐅᖃᐅᓯᐅᔪᖅ 

ᐱᑕᖃᕈᓐᓃᑎᓪᓗᒍ ᐊᑕᐅᓯᕐᒧᑦ ᒪᕐᕉᓄᓪᓘᓐᓃᑦ ᐊᕐᕌᒍᓄᑦ ᐃᓱᒪᒋᔭᐅᔪᖅ ᑲᔪᓯᑦᑎᐊᖅᓯᒪᓪᓗᓂ.  

 

ᓵᔭᓐᑦ ᐃᐊᓕᐊᑦ ᐅᖃᐅᔾᔨᒋᐊᖅᑐᖅ ᐃᖅᑲᓇᐃᔭᖅᑏᑦ ᐃᓱᒪᒋᔭᖃᕐᓕᕋᖅᑐᒋᑦ ᓴᓂᓪᓕᕇᓄᑦ ᐱᓕᕆᐊᒥᑦ 

ᐋᖅᑭᒋᐊᖅᑕᐅᔭᕆᐊᖃᑐᐃᓐᓇᕆᐊᓕᒃ Neighbourhood Watch ᐱᓕᕆᐊᒥᑦ. ᓇᓗᓇᐃᖅᓯᔪᖅ ᐃᒻᒪᖃ 

ᒪᕐᕉᓐᓂ ᐃᓅᓐᓂᒃ ᓇᓗᓇᐃᖅᑕᐅᓗᑎ ᐊᔾᔨᒌᖏᑦᑐᓃᖔᖅᑐᓂᑦ ᓄᓇᓕᐸᐅᔭᒥᑦ ᑲᑎᒍᓐᓇᖅᑕᖏᑦ ᐊᒻᒪ 

ᖃᐅᔨᑎᓪᓗᒋᑦ ᓴᖅᑭᑎᑦᑎᓂᕐᒧᑦ ᐱᓕᕆᐊᒥᑦ ᑕᑯᔪᒪᓂᐊᖅᑐᖅ ᑐᓴᐅᒪᔾᔪᑎᓕᕆᓂᒃᑯᑦ ᐊᒻᒪ 

ᐃᓕᓐᓂᐊᑎᑦᑎᓂᒃᑯᑦ, ᓄᓇᓕᒻᒥᐅᑕᐃᑦ ᖃᐅᔨᓂᐊᖅᑐᑦ ᐃᑲᔫᑎᓂᑦ ᖃᐅᔨᒋᐊᕐᕕᖃᕐᓗᑎ ᐸᓖᓯᒃᑯᓐᓂᑦ 

ᓯᕗᓂᐊᒍᑦ ᕿᑎᖓᓄᐊᓂᕐᒧᑦ, ᐊᑐᖏᑎᑦᑎᔪᓐᓇᖅᑐᖅ ᐋᓐᓂᖅᑎᕆᓂᖅᓴᓂᑦ ᐱᕋᔭᓐᓂᐅᔪᓂᑦ, ᑲᑎᒪᔨᕋᓛᑦ 

ᓴᓂᓪᓕᕇᓄᑦ ᐱᓕᕆᐊᖅ ᐱᔪᓐᓇᑎᑦᑎᓂᐊᖅᑐᖅ ᓇᒻᒥᓂᕆᔭᐅᓗᓂ ᐅᑎᖅᑎᓪᓗᒍ ᓄᓇᓕᒻᒧᑦ. 

ᓵᔭᓐᑦ ᐃᐊᓕᐊᑦ ᐅᖃᖅᑐᖅ ᐱᓕᕆᓂᖃᕈᒪᔪᖅ ᖃᐅᔨᒪᓕᒃᑲᓂᕐᓗᒋᑦ ᐃᓄᓐᓄᑦ ᐊᑦᑕᓇᐃᖅᓯᒪᓂᕐᒧᑦ 

ᑲᑎᒪᔨᕋᓛᓕᑦ, ᐸᓖᓯᒃᑯᑦ ᑭᒡᒐᖅᑐᐃᓯᖃᕐᖓᑕ ᑲᑎᒪᔨᕋᓛᓂᑦ, ᐊᒻᒪ ᐱᒋᐊᖅᑎᑲᓐᓂᕈᒪᔭᖓ ᑲᑎᒪᔨᕋᓛᑦ. 

ᐅᖃᕆᐊᖅᑐᖅ ᐃᓱᒪᖅᓴᖅᓯᐅᕈᓘᔭᕐᓂᖅ ᑲᑎᒪᔨᕋᓛᓂᑦ ᐃᓚᒋᔭᐅᔪᓂᑦ ᖃᓄᐃᑦᑐᑦ ᐱᔭᕇᖅᑕᐅᔪᓐᓇᕐᒪᖔᑕ 

ᐊᒻᒪ ᓯᕗᒧᒋᐊᕐᓗᑕ ᓴᖅᑭᖅᑐᓂᑦ ᐅᖃᖃᑎᒌᓐᓂᐅᔪᓂᑦ. 

 

ᓵᔭᓐᑦ ᐃᐊᓕᐊᑦ ᐅᖃᖅᑐᖅ ᑖᒃᑯᐊ ᐸᓖᓯᒃᑯᑦ,ᑐᐊᕕᕐᓇᖅᑐᓕᕆᔨᒃᑯᑦ, ᖃᑦᑎᕆᔨᒃᑯᑦ ᐊᒻᒪ ᒪᓕᒐᕋᓛᓕᕆᔩᑦ 

ᓄᓇᓕᐸᐅᔭᒧᑦ ᓴᐳᒻᒥᑦᑎᓂᕐᒧᑦ ᐱᔨᑦᑎᖅᑐᑦ. ᑎᒥᓕᒫᖑᔪᑦ ᐱᔨᑦᑎᕋᖅᑎᑦᑎᔪᑦ ᓄᓇᓕᒻᒥᐅᑕᓄᑦ ᐊᒻᒪ 

ᐊᖏᔪᖅᑲᐅᑎᑐᐃᓐᓇᐅᖏᑦᑐᑦ, ᑭᓯᐊᓂ ᐅᐸᑦᑕᐅᖅᑳᖃᑦᑕᖅᑐᑦ. ᐃᑉᐱᒍᓱᓚᐅᖅᑐᖅ ᐅᐸᑦᑕᐅᖅᑳᖃᑦᑕᖅᑐᑦ 

ᐃᖅᑲᓇᐃᔭᖅᑏᑦ ᐃᑲᔪᓱᖅᑕᐅᔭᕆᐊᓖᑦ ᐊᐅᓚᑦᑎᔨᓕᒫᓄᑦ. ᐃᖅᑲᓇᐃᔭᖃᑎᖃᕈᒪᔪᖅ ᐊᐅᓚᑦᑎᔨᓂᑦ 

ᑎᒥᓕᒫᖑᔪᓂᑦ ᐊᒻᒪ ᖃᐅᔨᒪᓕᖅᑕᐃᓐᓇᕆᓗᒋᑦ ᐊᒻᒪ ᐱᓕᕆᖃᑎᒋᓗᒋᑦ. ᐊᒥᓱᓂᑦ ᖃᓄᐃᓐᓂᐅᔪᓂᑦ, 

ᑎᒥᐅᔪᑦ ᑐᓐᖓᕕᖃᖃᑦᑕᐅᑎᔪᑦ ᐃᖅᑲᓇᐃᔮᖏᑦ ᐃᖅᑲᓇᐃᔮᕆᓂᐊᖅᑐᒋᑦ. 

 

ᑲᑎᒪᔨ ᐊᑯᒪᓕᒃ ᖁᔭᓐᓇᒦᖅᑕᖓ ᓵᔭᓐᑦ ᐃᐊᓕᐊᑦ ᐅᓂᒃᑳᖏᓐᓄᑦ.  ᑲᑎᒪᔨ ᐊᑯᒪᓕᒃ ᖁᕕᐊᓚᐅᖅᑐᖅ 

ᑐᓴᖅᑐᓂ ᐱᓱᖃᑦᑕᓂᐊᕐᓂᖏᓐᓄᑦ ᐸᓖᓯᒃᑯᑦ ᐸᕐᓇᑕᐅᓂᖓᓄᑦ, ᐊᔭᐅᖅᑎᐅᓯᒪᒻᒪᑦ ᐊᕐᕌᒍᒐᓚᐅᓕᖅᑐᓂᑦ.  

ᑲᑎᒪᔨ ᐊᑯᒪᓕᒃ ᐃᑉᐱᒍᓱᑦᑐᖅ ᐱᒻᒪᕆᐅᓂᕋᖅᑐᓂᐅᒃ ᐸᓖᓰᑦ ᖃᐅᔨᒪᓕᕐᓗᒋᑦ ᐊᒻᒪ ᐱᓕᕆᖃᑎᒋᓗᒋᑦ.  

ᑲᑎᒪᔨ ᐊᑯᒪᓕᒃ ᐅᖃᕆᐊᒻᒪᕆᑦᑐᖅ ᐹᓯᑭᐹᖃᑕᐅᖃᑦᑕᕐᓗᑎ ᐅᓐᓄᒃᑯᑦ ᐃᓕᓴᕕᒻᒥ. 

 

ᑲᑎᒪᔨ ᐊᑯᒪᓕᒃ ᐊᐱᕆᔪᖅ ᑐᖁᑦᑎᓂᐅᓚᐅᖅᑐᖅ ᐃᒻᒥᓃᖅᑐᓂ ᐃᒥᐊᓗᒻᒧᑦ ᐱᔾᔪᑎᖃᓂᕐᒪᖔᖅ, ᐊᒻᒪ ᓵᔭᓐᑦ 

ᐃᐊᓕᐊᑦ ᑐᑭᓯᓯᒪᔪᖅ ᐃᒥᐊᓗᒃ ᐱᖃᑕᐅᓚᐅᖅᑐᖅ. 

 

ᑲᑎᒪᔨ ᐊᑯᒪᓕᒃ ᐅᑉᐱᕈᓱᑦᑐᖅ ᒪᑐᐃᖅᑕᐅᓂᖓ ᐱᐊᑖᕐᕕᒃ ᐊᒻᒪ ᕙᐃᓂᑖᕐᕕᒃ ᐊᑦᑐᐃᓂᖃᓕᖅᑐᖅ 

ᓄᓇᓕᒻᒥᐅᑕᓂᑦ.   

 

ᑲᑎᒪᔨ ᐊᑯᒪᓕᒃ ᖃᐅᔨᒋᐊᕐᕕᓴᐅᒻᒪᖔᑕ ᓄᓇᕗᑦ ᒐᕙᒪᒃᑯᑦ ᐃᖅᑲᖅᑐᐃᕕᓕᕆᔨᒃᑯᑦ ᐅᕝᕙᓘᓐᓃᑦ 

ᑮᓇᐅᔭᓕᕆᔨᒃᑯᑦ ᐱᔾᔪᑎᖃᖅᑐᓂᑦ ᑮᓇᐅᔭᖃᖅᑎᑕᐅᓂᕐᒧᑦ, ᐊᑲᐅᖏᓕᐅᕈᑎᒃᑲᓐᓂᐅᔪᓄᑦ ᐱᐊᑖᕐᕕᒃ ᐊᒻᒪ 

ᕙᐃᓂᑖᕐᕕᒃ ᓴᖅᑭᖅᑎᓯᒪᔭᖏᑦ ᓄᓇᓕᒻᒧᑦ. 

 

ᓵᔭᓐᑦ ᐃᐊᓕᐊᑦ ᐅᖃᐅᔾᔨᒋᐊᖅᑐᖅ ᐸᓖᓯᒃᑯᑦ ᐊᖏᔪᖅᑳᖓ ᐅᖃᖃᑎᖃᖅᓯᒪᔪᑦ ᓄᓇᕗᑦ ᒐᕙᒪᒃᑯᓐᓂᑦ 

ᐱᔾᔪᑎᖃᖅᑐᓂᑦ ᐊᑦᑐᐃᓂᖃᕐᓂᖓ ᐱᐊᑖᕐᕕᒃ ᐊᒻᒪ ᕙᐃᓂᑖᕐᒃ ᐃᓱᒪᒋᔭᐅᔪᑦ ᓄᓇᓕᒻᒧᑦ. ᓵᔭᓐᑦ ᐃᐊᓕᐊᑦ 

ᖃᐅᔨᒪᔪᖅᓈᓴᐅᓰᑏᑦ ᑐᓂᔭᐅᔪᑦ ᑕᑯᔅᓴᐅᑎᑦᑎᔪᑦ ᖁᕝᕙᕆᐊᖅᓯᒪᓪᓗᓂ. ᐱᒡᒐᓇᖅᑑᒻᒪᑦ ᓇᓂᓯᓗᓂ 

ᐊᑦᑐᐊᒍᑎᖓᓂᑦ ᐊᒥᓲᓂᖏᑦ ᑕᑯᔅᓴᐅᑎᓪᓗᒋᑦ ᐃᒥᐊᓗᒻᒧᑦ ᐱᐊᑖᕐᕕᒻᒥ ᐊᒻᒪ ᕙᐃᓂᑖᕐᕕᒻᒨᖓᒻᒪᖔᑕ 

ᐅᕝᕙᓘᓐᓃᑦ ᑕᖅᑳᖓᑐᐃᓐᓇᖅ ᓂᐅᕕᐊᔅᓴᖃᖅᑐᓂᑦ.   

 

ᐃᖅᑲᓇᐃᔭᖅᑏᑦ ᐃᖅᑲᓇᐃᔮᖃᖅᑐᑦ ᐃᓚᖏᓐᓂᑦ ᐱᓪᓚᕆᐅᔪᓂᑦ ᑐᓂᓯᓗᑎ ᐊᒥᓲᓂᖏᓐᓂᑦ, ᑭᓯᐊᓂ 

ᒫᓐᓇᐅᔪᒥᑦ ᖁᕝᕙᕆᐊᖅᓯᒪᔪᑦ ᐊᒻᒪ ᓇᓗᓇᐃᖅᓯᒪᓪᓚᕆᖏᑦᑐᑦ. ᓵᔭᓐᑦ ᐃᐊᓕᐊᑦ ᓇᓗᓇᐃᖅᓯᔪᖅ ᐊᒥᓲᓂᖏᑦ 

ᑐᓂᔭᐅᕙᑦᑐᑦ ᓄᓇᕗᑦ ᒐᕙᒪᒃᑯᓐᓄᑦ, ᐊᐱᕆᔭᐅᕙᒻᒪᑕ ᐊᔾᔨᒌᖏᑦᑐᓂᑦ ᓄᓇᓕᓐᓂᑦ ᓄᓇᕗᒻᒥ, ᐃᒥᐊᓗᒃ 

ᓂᐅᕕᐊᖑᕙᒻᒪᑦ ᐱᐊᑖᕐᕕᒻᒥ ᐊᒻᒪ ᕙᐃᓂᑖᕐᕕᒻᒥ ᓄᓇᓕᒻᒥᐅᑕᓄᑦ ᐊᓯᖏᓐᓂᑦ ᓄᓇᓕᓐᓂᑦ. 

 

ᑲᑎᒪᔨ ᐊᑯᒪᓕᒃ ᑐᑭᓯᒋᐊᕈᒪᔪᖅ ᓄᓇᔨᒻᒥᐅᑕᐃᑦ ᐅᐊᑦᑎᔩᑦ ᐊᒻᒪ ᓕᓐᓂᐊᑎᑦᑎᓂᕐᒧᑦ ᐊᒻᒪ ᐱᓕᕆᐊᖅ 

ᐋᖅᑭᑦᑕᐅᔪᓐᓇᕐᒫᖅ ᓄᓇᓕᐸᐅᔭᒥᑦ.  ᑲᑎᒪᔨ ᐊᑯᒪᓕᒃ ᐊᐱᕆᒻᒥᔪᖅ ᓯᕗᓂᐊᒍᑦ ᖃᓄᐃᓕᑎᑦᑎᑕᐃᓕᓂᕐᒥᑦ 

ᐱᔪᓐᓇᕐᒪᖔᖅ ᐊᐅᓚᓂᖃᕐᓗᓂ ᓄᓇᓕᐸᐅᔭᒥᑦ.  

ᓵᔭᓐᑦ ᐃᐊᓕᐊᑦ ᓇᓗᓇᐃᖅᓯᔪᖅ ᒐᕙᒪᒃᑯᑦ ᓴᖅᑭᔮᖅᑎᑦᑎᓯᒪᔪᑦ ᓯᕗᓂᐊᒍᑦ ᐱᕋᔭᑦᑕᐃᓕᑎᑦᑎᓂᕐᒥᑦ 

ᐃᖅᑲᖅᑐᐃᕕᓕᕆᔨᒃᑯᑎᒍᑦ ᐊᒻᒪ ᐃᓄᐃᑦ ᐃᖅᑲᓇᐃᔭᖅᑎᑕᐅᔪᑦ ᐱᓕᕆᐊᖃᖅᑐᑎ ᐱᓕᕆᐊᖑᔭᕆᐊᓕᓐᓂᑦ. 

ᓵᔭᓐᑦ ᐃᐊᓕᐊᑦ ᐅᖃᖅᑐᖅ ᐃᓱᒫᓘᑎᒋᔭᐅᓪᓗᓂ ᓄᖅᑲᑲᖃᑦᑕᕐᓂᖏᑦ ᐱᖠᕿᐊᖑᖁᔭᐅᔪᓂᑦ 

ᐱᓕᕆᐊᖑᒋᐊᓕᓐᓂᑦ ᑐᕌᖅᑎᑕᐅᓗᑎ ᓯᕗᓂᐊᒍᑦ ᐱᖃᔭᑦᑕᐃᓕᑎᑦᑎᓂᕐᒥᑦ ᐊᑦᑎᑦᑐᖅ ᐸᓖᓯᒃᑯᓐᓂᑦ. 

ᓇᓗᓇᐃᖅᓯᔪᖅ ᑕᒪᓐᓇ ᐃᓚᒋᔭᖓ ᐃᖅᑲᓇᐃᔮᖓᓄᑦ ᐃᓕᓐᓂᐊᑎᑦᑎᓗᓂ ᐃᓚᒋᔭᐅᔪᓂᑦ 

ᑕᐃᒪᐃᒍᓐᓇᕋᐃᒻᒪᑦ, ᐃᓄᐃᑦᑐᕌᖅᑎᑕᐅᕙᑦᑐᑦ ᓯᕗᓂᐊᒍᑦ ᐱᕋᔭᑦᑕᐃᓕᑎᑦᑎᓂᕐᒧᑦ ᐱᓕᕆᐊᒥᑦ.   

 

ᓵᔭᓐᑦ ᐃᐊᓕᐊᑦ ᓇᓗᓇᐃᖅᓯᔪᖅ ᐱᓕᕆᐊᖑᒋᐊᓕᓕᒫᑦ ᑲᔪᓯᑦᑎᐊᕐᖃᖅᑐᐃᓐᓇᐅᔾᔮᖏᑦᑐᑦ, ᑭᓯᐊᓂ 

ᐊᑕᖏᖅᑐᒍ ᐱᓕᕆᐊᖅ ᓇᓗᓇᐃᖅᓯᒪᔪᖅ ᑲᔪᓯᑦᑎᐊᖅᓯᒪᓪᓗᓂ ᐊᕐᕌᒍᒐᓚᐅᓕᖅᑐᓂᑦ. ᓇᓗᓇᐃᖅᓯᔪᖅ 

ᓯᕗᓂᐊᒍᑦ ᕿᑎᖓᓄᐊᕐᓂᖅ ᐱᒻᒪᕆᐅᓪᓗᓂ. ᐃᓚ<ᒋᔭᖓ ᒐᕙᒪᒃᑯᑦ ᐸᕐᓇᓯᒪᔭᖓ ᑭᓱᓕᕆᔾᔪᑎᒃᑲᓂᕐᓂᑦ 

ᐊᑐᐃᓐᓇᐅᑎᑦᑎᓗᑎ, ᐊᒻᒪ ᑕᐃᒪ ᑐᓐᖓᓂᖃᖅᑐᓂ ᐃᓄᒻᒧᑦ ᑐᕌᖅᑎᑕᐅᔪᖅ, ᓈᒻᒪᓐᓂᖏᑦ ᑭᓱᓕᕆᔾᔪᑏᑦ 

ᑐᐃᓐᓇᐅᓂᐊᖅᑐᑦ ᑐᕌᖓᔪᓂᑦ ᐃᓄᒻᒧᑦ ᑭᓱᓂᑦ ᐱᔭᕆᐊᖃᖅᑕᖏᓐᓂᑦ ᑎᑭᑦᑎᓗᑎ ᐊᓯᔾᔨᕐᓗᓂ 

ᖃᓄᐃᓘᖃᑦᑕᕐᓂᖏᑦ.  

 

ᒪᐃᔭ ᕆᐊᑦᕗᓐ ᓇᓗᓇᐃᖅᓯᔪᖅ ᐃᒥᐊᓗᒃ ᐱᔭᐅᔪᓐᓇᖅᑐᓂ ᐊᔾᔨᒌᖏᑦᑐᓂᑦ ᖃᓄᑐᐃᓐᓇᖅ − 

ᐃᒥᕋᓚᕝᕕᓐᓂᑦ, ᑎᑭᓵᖑᓗᑎ ᐱᔪᓐᓇᐅᑎᖃᖅᑐᑎᑦ ᓄᓇᕗᑦ ᒐᕙᒪᒃᑯᓐᓂᑦ, ᑎᑭᐅᔾᔭᐅᔪᑦ, ᐱᑎᑕᐅᔪᓐᓇᕐᓂᖏᑦ 

ᐱᐊᑖᕐᕕᒻ ᐊᒻᒪ ᕙᐃᓂᑖᕐᕕᒻᒥᑦ, ᑕᖅᑳᖓᑐᐃᓐᓇᖅ ᓂᐅᕕᐊᖑᔪᑦ, ᐊᖏᕋᒥ ᓴᓇᔭᐅᓯᒪᔪᑦ, ᐊᒻᒪᓗᑦᑕᐅᖅ 

ᐃᓄᐃᑦ ᐊᓯᖏᓐᓄᑦ ᐋᖓᔮᕐᓇᑐᖅᖅᓯᒪᒍᓐᓇᕐᒥᔪᑦ. 

 

ᑲᑎᒪᔨ ᐸᐸᑦᓯ ᐅᖃᖅᑐᖅ ᐊᔾᔨᒌᖏᑦᑐᑦ ᐸᕐᓇᐅᑏᑦ ᐱᐅᔪᖅᑦ ᐊᒻᒪ ᐃᑲᔪᕐᓂᐊᖅᑐᑦ ᐱᐅᓯᑎᒋᐊᖅᑕᐅᓗᓂ 

ᐊᑲᐅᖏᓕᐅᕈᑕᐅᔪᓂᑦ ᓄᓇᓕᒻᒥᑦ ᐊᒻᒪ ᓄᓇᓕᐸᐅᔭᒥᑦ ᓄᓇᑦᑎᐊᕙᐅᓂᖅᓴᐅᑎᑦᑎᓗᓂ.    ᑲᑎᒪᔨ ᐸᐸᑦᓯ 

ᓇᓗᓇᐃᖅᓯᔪᖅ ᐊᕐᕌᒍᒐᓚᐅᓯᒪᓕᖅᑐᓂᑦ ᐱᑕᖃᖅᐸᓚᐅᖅᑐᖅ ᐊᔾᔨᒌᖏᑦᑐᓂᑦ  ᑐᔅᓯᐊᕕᒻᒥ ᐃᑲᔪᖅᑎᓂᑦ 

ᐃᑲᔪᖃᑦᑕᓚᐅᖅᑐᑦ ᒪᒥᓴᓂᕐᒧᑦ, ᑭᓯᐊᓂ ᐱᑕᖃᕈᓐᓃᖅᑐᑦ ᐊᔪᕐᓇᑎᑦᑎᔪᖅ ᐃᖅᑲᓇᐃᔭᖃᑎᖃᕋᓱᐊᖅᑐᓂ 

ᓄᓇᓕᒻᒥᑦ.  ᑲᑎᒪᔨ ᐸᐸᑦᓯ ᑐᑭᓯᔪᖅ ᐊᔾᔨᒋᖏᑕᖏᓐᓂᑦ ᓇᓖᕌᕋᔅᓴᖅᑕᖃᕐᓂᖓᓄᑦ ᒪᒥᓴᓂᕐᒧᑦ 

ᐱᐅᓯᑎᑦᑎᒋᐊᕋᔭᖅᑐᖅ ᐊᒻᒪ ᖁᔭ ᓇᒦᖅᑐᒋᑦ ᐸᓖᓯᒃᑯᑦ ᐱᓇᓱᐊᕐᓂᖏᓐᓄᑦ.   

 

ᑲᑎᒪᔨ ᐸᐸᑦᓯ ᖁᕕᐊᓱᓚᐅᕐᒥᔪᖅ ᐱ)ᖃᑦᑕᖅᑐᓂᑦ ᐸᓖᓯᓂᑦ ᐊᒻᒪ ᐊᖏᖅᑐᓂ ᐊᔾᔨᒌᖏᑎᑦᑎᒐᔭᖅᑐᖅ.  

ᑲᑎᒪᔨ ᐸᐸᑦᓯ ᓇᓗᓇᐃᖅᓯᔪᖅ ᐃᓅᒻᒪᑕ ᑎᒥᒥᒍᑦ ᐊᔪᕈᑎᖃᖅᑐᓂᑦ, ᐋᓐᓂᐊᓂᕐᒧᑦ, ᐊᒻᒪ ᐃᓐᓇᑐᖃᐃᑦ ᐊᒻᒪ 

ᐃᓛᓐᓂᒃᑯᑦ ᐊᔪᕐᓇᖅᑐᒦᑲᐃᓐᓇᐸᑦᑐᑦ, , ᑕᐃᒪᐃᓐᓂᖓᓄᑦ ᐸᓖᓯᖃᒃᑲᓂᕐᓂᖅ ᒥᑭᓪᓕᒋᐊᖅᑎᑦᑎᓂᐊᖅᑐᖅ 

ᐃᓚᖏᓐᓂᑦ ᖃᓄᐃᓕᖓᓂᐅᔪᓂᑦ.   

 

ᓇᓗᓇᐃᖅᓯᔪᖅ ᕿᓚᒥᐅᔪᒧᑦ ᐊᑦᑐᐃᓐᖃᐃᓐᓇᓂᐊᖅᑐᑦ ᐃᒥᐊᓄᓐᓄᑦ, ᑭᓯᐊᓂ ᐱᒻᒪᕆᐅᔪᖅ 

ᐃᖅᑲᓇᐃᔭᕐᓗᓂ ᐊᑯᓂᐅᔪᒧᑦ ᑐᕌᒐᐅᔪᓂᑦ ᐱᐅᓂᖅᓴᐅᑎᓪᓗᒍ ᒪᒃᑯᑦᑐᓄᑦ, ᐃᓐᓇᑐᖃᕐᓄᑦ ᐱᓗᐊᖅᑐᒥᑦ 

ᓱᕈᓯᕐᓄᑦ. ᓱᕈᓰᑦ ᓇᒧᖓᕕᔅᓴᖃᕆᐊᖃᓂᐊᖅᑐᑦ ᐱᓕᕆᑎᓪᓗᒋᑦ ᐊᒻᒪ ᐊᑐᕐᓗᒋᑦ ᐆᒻᒪᐅᓂᖓ ᐱᐅᓂᖅᓴᓄᑦ. 

 

ᑲᑎᒪᔨ ᓇᑖᖅ ᓇᓗᓇᐃᖅᓯᔪᖅ ᐃᑲᔪᖅᑎᐅᖃᑦᑕᖅᓯᒪᓂᕋᖅᑐᓂ ᕿᑭᖅᑖᓗᒻᒥ ᐃᑲᔪᖅᑕᐅᕕᒻᒥᑦ ᐃᑲᔪᖅᑐᒋᑦ 

ᐃᓄᐃᑦ ᐃᒻᒥᓂᒃ ᐃᑉᐱᒍᓱᑦᑎᐊᖏᑦᑐᓂᑦ ᐊᒻᒪ ᐱᒻᒪᕆᒋᔭᖃᖏᑦᑐᓂᑦ, ᐊᒻᒪ ᐊᓯᔾᔨᖅᑐᒋᑦ ᖃᓄᖅ 

ᐃᓱᒪᖃᑦᑕᕐᓂᖏᑦ ᐅᑎᖅᑎᓪᓗᒋᑦ ᖃᓄᐃᖏᑎᐊᖅᑐᒥᑦ ᐃᓅᓯᖃᓂᕐᒥᑦ.   

 

ᑲᑎᒪᔨ ᑖᐱᓐ ᐃᑉᐱᒍᓱᑦᑐᖅ ᑲᑎᓐᖓᓂᖃᖏᒻᒪᑕ ᐸᓖᓯᒃᑯᑦ ᐊᒻᒪ ᓄᓇᓕᒻᒥ ᐸᓖᓯᓕᕆᓂᖅ, 

ᐊᒥᓲᓂᖅᓴᐃᑦᐸᓖᓯᒃᑯᓐᓄᑦ ᓴᖅᑭᖅᑎᑕᐅᔪᑦ ᑎᑭᒪᓂᖃᑐᐃᓐᓇᐸᑦᑐᑦ ᒪᕐᕉᓐᓂᒃ ᐱᖓᓱᓂᓪᓘᓐᓃᑦ ᐊᕋᒍᓂᑦ . 

ᓴᓂᓪᓕᕇᑦ ᐅᐊᑦᑎᓂᖅ ᐊᒥᓱᐊᖅᑎᖅᑐᓂ ᐅᖃᐅᓯᐅᓯᒪᔪᖅ ᐊᒻᒪ ᐱᐅᔫᓪᓗᓂ.  ᑲᑎᒪᔨ ᑖᐱᓐ 

ᓇᓗᓇᐃᖅᓯᔪᖅ ᐃᑲᔪᖅᑐᐃᔨᑕᖃᖅᑐᑦ ᐊᒻᒪ ᐊᐱᕆᔪᖅ ᐃᓱᒪᒋᔭᐅᓚᐅᖅᓯᒪᒻᒪᖔᖅ ᓄᓇᓕᐸᐅᔭᒃᑯᓐᓄᑦ.  

ᑲᑎᒪᔨ ᑖᐱᓐ ᐊᐱᕆᔪᖅ ᐸᓖᓯᒃᑯᑦ ᐱᖅᑯᓯᓅᖓᔪᓄᑦ ᐊᑦᑐᖅᑕᐅᓴᖃᐃᑦᑐᓄᑦ ᐃᓕᓐᓂᐊᖅᑎᑕᐅᓯᒪᒻᒪᖔᑕ. 

ᓵᔭᓐᑦ ᐃᐊᓕᐊᑦ ᐅᖃᐅᔾᔨᒋᐊᖅᑐᖅ ᐱᖓᓱᐸᓘᓕᖅᑐᑦ ᐊᕐᕌᒍᐃᑦ ᐃᐊᑦᒪᑕᓐᒥ, ᐃᑲᔪᖅᑎᑕᖃᓚᐅᖅᑐᖅ 

ᐱᖃᑕᐅᓪᓗᓂ ᐅᖄᓚᑯᐅᔪᓂᑦ ᖁᕝᕙᓯᑦᑐᒥᑦ ᐊᑦᑕᓇᕐᓂᐊᖅᑑᔮᓚᐅᖏᑦᑐᖅ, ᑭᓯᐊᓂ ᖁᕝᕙᓯᑦᑐᒥᑦ 

ᐊᑦᑕᓇᖅᑑᓚᐅᖅᑐᖅ ᐊᒻᒪ ᐃᓅᓯᖓᓂᑦ ᔭᒐᐃᓚᐅᖅᑐᖅ. ᑖᓐᓇ ᐋᖅᑭᒋᐊᖅᑎᑦᑎᓚᐅᖅᑐᖅ ᐃᑲᔪᖅᑎᓄᑦ 

ᐱᓕᕆᐊᒥᑦ.   

 

ᓵᔭᓐᑦ ᐃᐊᓕᐊᑦ ᓇᓗᓇᐃᖅᓯᔪᖅ ᐊᒥᓲᓂᖅᓴᐃᑦ ᐃᑲᔪᖅᑎᐅᖃᑕᐅᓕᖅᐸᑦᑐᑦ ᐃᓚᒋᔭᐅᔪᒪᔪᑦ ᓄᓇᓕᒻᒧᑦ, 

ᐅᑎᖅᑎᑦᑎᕕᒋᓗᒍ ᐊᒻᒪ ᐃᑲᔪᒃᓗᓂ. ᐃᑲᔪᖅᑏᑦ ᐊᑭᓕᖅᓱᑕᐅᖏᑦᑐᑦ ᐃᑲᔪᑐᐃᓐᓇᖅᑐᑦ ᐊᒻᒪ ᑐᓐᖓᕕᒋᓪᓗᒋᑦ 

ᐃᖅᑲᓇᐃᓂᕐᒧᑦ ᒪᓕᒐᐃᑦ ᐃᖅᑲᓇᐃᔭᖅᑎᐅᔪᑦ ᐸᓖᓯᒃᑯᓐᓄᑦ; ᑕᐃᒪᐃᓐᓂᖓᓄᑦ ᐱᒻᒪᕆᐅᔪᖅ ᐸᓖᓯᒃᑯᑦ 

ᐊᑦᑕᓇᐃᖅᓯᒪᑎᑦᑎᓗᑎ.    

 

ᐃᑲᔪᖅᑎᓄᑦ ᐱᓕᕆᐊᖅ ᐊᓯᔾᔨᖅᓯᒪᔪᖅ ᐃᑲᔪᑐᐃᓐᓇᖃᑦᑕᖅᑐᑦ ᖃᓄᐃᓘᕈᓐᓇᕐᒪᖔᑕ ᐱᖃᑕᐅᓕᕐᓗᑎᑦ, 

ᐊᒻᒪ ᓵᔭᓐᑦ ᐃᐊᓕᐊᑦ ᖃᐅᔨᒪᓚᐅᖏᑦᑐᖅ ᐃᖃᓗᐃᑦ ᓈᒻᒪᒃᑲᔭᕐᒪᖔᖅ ᐱᔨᑦᑎᕈᑎᓂᑦ 

ᐱᑕᖃᖅᑎᑕᐅᔪᓐᓇᕋᔭᖅᑐᓂᑦ ᐸᓖᓯᒃᑯᓐᓄᑦ.   

 

ᐃᑲᔪᖅᑏᑦ ᐃᓕᓐᓂᐊᕕᒻᒥ ᓂᓪᓕᐊᖃᑦᑕᖅᑐᑦ ᐊᒻᒪ ᑕᒪᓐᓇ ᐱᒻᒪᕆᐅᒐᓗᐊᖅᑎᓪᓗᒍ ᐱᓕᕆᐊᖑᓗᓂ, ᐃᓄᐃᑦ 

ᑕᒪᑐᒥᖓ ᐱᔪᒪᓂᖃᖏᑦᑐᑦ. ᐱᔪᒪᓂᖃᓂᖅᓴᐅᔪᑦ ᐅᖄᓚᔪᓄᑦ ᖃᓄᐃᓕᓯᒋᐊᓂᕐᒥᑦ, ᐊᒻᒪ ᐱᔪᒥᓇᖏᑦᑐᒥᓪᓕ 

ᐊᑐᐊᒐᐃᑦ ᐃᑲᔪᑐᐃᓐᓇᖃᑦᑕᖅᑐᓂᑦ ᐱᖃᑕᐅᔪᓐᓇᖅᑎᑕᐅᖏᑦᑐᑦ ᑕᐃᒪᐃᑦᑐᓂᑦ ᐅᖄᓚᕕᐅᔪᓂᑦ. 

 

ᓵᔭᓐᑦ ᐃᐊᓕᐊᑦ ᐅᖃᐅᔾᔨᒋᐊᖅᑐᖅ ᐊᔾᔨᒌᖏᑦᑑᑎᐅᒻᒪᑕ ᐱᖅᑯᓯᓄᑦ ᐱᓕᕆᐊᑦ ᐊᑐᐃᓐᓇᐅᓯᒪᔪᑦ 

ᐸᓖᓯᒃᑯᓐᓄᑦ ᐊᕐᕌᒍᒐᓚᐅᓕᖅᑐᓂᑦ.  ᓇᓗᓇᐃᖅᓯᔪᖅ ᓄᓇᖃᖅᑳᖅᓯᒪᔪᓄᑦ ᑕᑯᓐᓇᖅᑕᐅᔪᑦ 

ᐃᓕᓐᓂᐊᑎᑦᑎᓂᕐᒧᑦ ᐊᒻᒪ ᓄᓇᕗᑦ ᒐᕙᒪᒃᑯᑦ ᐃᖅᑲᓇᐃᔮᖃᖅᑐᑦ ᓴᑦᑭᑦᑎᓂᕐᒥᑦ ᐃᓄᓐᓄᑦ ᑕᑯᓐᓇᖅᑕᐅᔪᒥᑦ 

ᐃᓕᓐᓂᐊᑎᑦᑎᓂᕐᒧᑦ ᐃᓚᒋᔭᐅᔪᓂᑦ. ᐃᓕᓐᓂᐊᕋᔅᓴᖅᑕᖃᐃᓐᓇᖅᑐᖅ ᐱᖅᑯᓯᓄᑦ ᐊᑦᑐᖅᑕᐅᓴᕋᐃᑦᑐᓄᑦ 

ᐃᓕᓐᓕᓂᐊᑎᑦᑎᓂᕐᒧᑦ, ᑭᓯᐊᓂ ᐃᓕᓐᓂᐊᑎᑦᑎᓂᖅ ᐃᓄᓐᓄᑦ ᑐᕌᖓᓂᖅᓴᓄᑦ ᐱᐅᓯᑎᑦᑎᒋᐊᓂᐊᖅᑐᖅ 

ᐃᓚᒋᔭᐅᔪᑦ ᑐᑭᓯᐅᒪᓂᖏᓐᓄᑦ ᐱᓕᕆᐊᖃᖅᑎᓪᓗᒋᑦ ᖃᓄᐃᓐᓂᐅᔪᓂᑦ ᓄᓇᕗᒻᒥ.   

 

ᑲᑎᒪᔨ ᕋᓵᓐ ᑲᑯᔪᒪᓂᐊᖅᑐᖅ ᓴᓂᓪᓕᕇᓄᑦ ᐅᐊᑦᑎᖃᑦᑕᕐᓂᖅ ᐱᓕᕆᐊᒥᑦ ᐊᒻᒪ ᐱᓱᖃᑦᑕᖅᑐᓂ ᐸᓖᓯᓂᑦ. 

ᖁᔭᓐᓇᒦᖅᑕᖓ ᓵᔭᓐᑦ ᐃᐊᓕᐊᑦ ᐊᒻᒪ ᐃᖅᑲᓇᐃᔭᖅᑎᖏᑦ ᐱᓇᓱᐊᕐᓂᖏᓐᓄᑦ ᒫᓐᓇᐅᕋᑖᓚᐅᖅᑐᒥᑦ 

ᓂᖓᐅᑎᓂᐅᓚᐅᖅᑐᓂᑦᕿᑭᖅᑖᓗᒻᒥ ᐃᑲᔪᖅᑕᐅᕕᒻᒥ, ᐱᐅᖏᓂᖅᓴᐅᔪᓐᓇᓚᐅᖅᑐᖅ. ᐸᓖᓯᒃᑯᑦ 40ᕝᓂ 

ᐃᑎᒍᔭᐅᓯᒪᔪᓂᑦ ᐱᓯᒪᑦᑎᓚᐅᖅᑐᑦ, ᐃᑲᔪᖅᑕᐅᕕᒻᒥ ᐃᖅᑲᓇᐃᔭᖅᑏᑦ ᐊᒻᒪ ᓄᓇᓕᒻᒥᐅᑕᐃᑦ ᓄᓇᓕᒻᒥ 

ᐊᑦᑕᓇᐃᖅᓯᒪᑎᑦᑎᓚᐅᖅᑐᑦ. 

 

ᑲᑎᒪᔨ ᕋᓵᓐ ᓇᓗᓇᐃᖅᓯᔪᖅ ᐱᕋᔭᑉᐸᑦᑐᓄᑦ ᑭᓪᓕᓯᓂᐊᖅᑕᐅᓯᒪᔪᑦ ᐅᓂᒃᑳᑦ ᑕᑯᔅᓴᐅᑎᑦᑎᔪᑦ ᐃᖏᕋᔪᓄᑦ 

ᐱᓂᕐᓗᑦᑐᓄᑦ ᐊᑦᑎᓪᓕᒋᐊᖅᓯᒪᓪᓗᑎ, ᓄᓇᓯᐅᑎᖃᓂᖅᓴᐅᒐᓗᐊᖅᑎᓪᓗᒍ 2015.   

 

ᑲᑎᒪᔨ ᑖᐱᓐ ᓇᓗᓇᐃᖅᓯᔪᖅ ᐊᒥᓱᒐᓚᐃᑦ ᐱᕋᔭᑦᑕᐅᓯᒪᔪᑦ ᐊᑦᑎᓂᖅᓴᐅᔮᖅᑐᑦ ᐊᕐᕌᒎᓚᐅᖅᑐᒥᓂᑦ.  ᑲᑎᒪᔨ 

ᑖᐱᓐ ᐃᑉᐱᒍᓱᑦᑐᖅ ᒪᓕᒐᕋᓛᓕᕆᔩᑦ ᐊᑦᑎᓪᓕᒋᐊᖅᑎᑦᑎᓯᒪᔪᑦ ᐃᖏᕋᔪᓂᑦ ᐱᓂᕐᓗᑦᑐᓂᑦ, ᐃᖏᕋᔭᒐᐸᒻᒪᑕ 

ᓄᓇᓯᐅᑎᖃᓗᐊᖑᐊᓕᕋᐃᒻᒪᑦ ᐊᒻᒪ ᐃᓕᓐᓂᐊᕐᕕᐅᑉ ᓴᓂᐊᓃᑦᑐᑎᑦ.   

 

ᑲᑎᒪᔨ ᑖᐱᓐ ᖁ.ᓐᓇᒦᖅᑕᖏᑦ ᐸᓖᓯᒃᑯᑦ ᐱᓇᓱᐊᕐᓂᖏᓐᓄᑦ ᐃᑲᔪᖅᑐᑎ ᐃᓄᓐᓂᑦ ᐊᖏᕐᓚᓗᑎ 

ᐊᑦᑕᓇᖏᑦᑐᒥ ᑐᓂᐅᖅᑲᐃᓪᓗᑎ ᑖᒃᓯᒍᑎᓂᑦ ᖁᕕᐊᓱᕝᕕᒻᒥ ᕿᖃᕐᓇᐅᑎᓪᓗᒍ. ᐃᑉᐱᒍᓱᑦᑯᖅ 

ᐱᓕᕆᐊᑦᑎᐊᕙᐅᓂᕋᖅᑐᓂᐅᒃ. 

 

ᑲᑎᒪᔨ ᑖᐱᓐ ᐃᑉᐱᒍᓱᑦᑐᖅ ᐸᓯᓪᓗᓂᐅᒃ ᐱᐊᑖᕐᕕᒃ ᐊᒻᒪ ᕙᐃᓂᑖᕐᕕᒃ ᐊᒥᓱᓄᑦ ᐊᑲᐅᖏᓕᐅᕈᑎᓄᑦ 

ᐊᑦᑕᓇᖅᑑᒻᒪᑦ.  ᐊᔪᓕᕈᖃᖅᑐᓄᑦ ᐃᑲᔪᖅᑎᐅᓪᓗᖓ, ᓇᓗᓇᐃᖅᓯᔪᖅ ᐊᔪᓕᕈᑎᖃᖅᓯᒪᔪᓄᑦ 

ᐊᑲᐅᖏᓕᐅᕈᑎᑕᖃᐃᓐᓇᓂᐊᖅᑐᖅ, ᑭᓯᐊᓂ ᑕᒪᓐᓇ ᐃᖅᑲᓇᐃᔮᖑᐃᓐᓇᕆᐊᓕᒃ. 

ᒪᐃᔭ ᕆᐊᑦᕗᓐ ᖁᔭᓐᓇᒦᖅᑕᖓ ᓵᔭᓐᑦ ᐃᐊᓕᐊᑦ ᐱᓕᕆᓂᖃᑦᑎᐊᖅᑐᒥᑦ ᐱᓕᕆᖃᑎᒌᓐᓂᕐᒧᑦ 

ᓴᖅᑭᖅᑎᑕᐅᑲᓐᓂᓕᖅᑐᖅ.  ᒪᐃᔭ ᕆᐊᑦᕗᓐ ᓇᓗᓇᐃᖅᓯᔪᖅ ᑲᑎᒪᔨᓄᑦ, ᐱᖓᓲᓪᓗᑎ ᐊᔾᔨᒌᖏᑦᑐᑦ ᑎᒥᐅᔪᑦ 

ᑐᕌᖅᑎᑦᑎᔪᓐᓇᖅᑐᑦ ᐃᖅᑲᖅᑐᐃᕕᓕᕆᓂᕐᒧᑦ ᐱᓕᕆᐊᒧᑦ − ᐸᓖᓯᒃᑯᑦ, ᒐᕙᒪᑐᖃᒃᑯᑦ ᐊᒻᒪ ᐃᖅᑲᖅᑐᐃᔨ.   

 

ᒪᐃᔭ ᕆᐊᑦᕗᓐ ᐊᐱᕆᔪᖅ ᐱᖃᓯᐅᑎᒐᔅᓴᐅᒻᒪᖔᑕ ᐱᕋᔭᑦᑕᐅᓯᒪᔪᓄᑦ ᑭᓪᓕᓯᓂᐊᖅᑕᐅᓯᒪᔪᓄᑦ ᐅᓂᒃᑳᓄᑦ 

ᐊᒥᓱᒐᓚᐃᑦ ᐸᓖᓯᒃᑯᑦ ᑐᕌᖅᑎᑕᖏᑦ ᐃᖅᑲᖅᑐᐃᕕᓕᕆᓂᕐᒧᑦ ᐱᓕᕆᐊᒧᑦ. ᓇᓗᓇᐃᖅᓯᔪᖅ 

ᐱᕋᔭᑦᑕᓕᒫᖑᖏᑦᑐᑦ ᑐᕌᖅᑎᑕᐅᔪᓐᓇᖅᑐᑦ ᐱᓕᕆᐊᒧᑦ, ᐱᓗᐊᖅᑐᒥᑦᐋᓐᓂᖅᑕᐅᓯᒪᔪᖅ 

ᐊᑦᑕᓇᖅᑐᒦᒃᑲᓐᓂᓕᕐᓗᓂ ᐱᓕᕆᐊᒦᓪᓗᓂ. ᓇᓗᓇᐃᖅᓯᔪᖅ ᐊᒥᓲᒻᒪᑕ ᐱᓪᓚᕆᐅᓗᐊᖏᑦᑐᓂᑦ 

ᐱᕋᔭᓐᓂᐅᔪᑦ ᐱᕋᔭᑉᐸᑦᑐᓂᑦ ᑭᓪᓕᓯᓂᐊᖅᑕᐅᓯᒪᔪᓂᑦ ᐅᓂᒃᑳᓂᑦ ᐊᒻᒪ ᐃᒻᒪᖃ ᑕᒪᓐᓇ  ᐃᓄᐃᑦ 

ᑐᕌᖅᑎᑕᐅᔪᓐᓇᖅᑐᑦ ᐃᖅᑲᖅᑐᐃᕕᓕᕆᓂᕐᒧᑦ ᐱᓕᕆᐊᒧᑦ. 

 

4. ᐱᔾᔪᓯᐊᑦ ᐊᒻᒪ ᐃᓕᓴᕆᔭᐅᔪᑦ 

 

 ᐱᑕᖃᖏᑦᑐᖅ 

 

5. ᐅᓂᒃᑳᑦ 

  

ᑲᑎᒪᔨ ᓇᑖᖅ ᓇᓗᓇᐃᖅᓯᔪᖅ ᖁᐊᒃᑯᕕᐅᔪᖅ ᓴᓂᐊᓃᑦᑐᑦ ᐋᑎᒃᕕᐊᓐᓱᔅ ᐅᐸᒐᒡᓴᐅᖏᒻᒪᑦ ᑎᒥᒥᒍᑦ 

ᐊᔪᕈᑎᓕᓐᓄᑦ, ᐊᒻᒪ ᐃᓱᒫᓗᓚᐅᖅᑐᖅ ᓴᓂᐊᓃᑦᑎᑕᐅᖔᕐᓗᓂ ᐆᒪᔪᕐᓂᐊᑎᒃᑯᑦ ᑲᑐᔾᔨᖃᑎᒌᖓᓐᓄ 

ᐊᔾᔨᒋᓂᐊᖅᑕᖓ.  ᑲᑎᒪᔨ ᓇᑖᖅ ᓇᓗᓇᐃᖅᓯᔪᖅ ᖁᐊᒃᑯᕕᒃ ᓴᓂᐊᓃᑦᑐᖅ ᐆᒪᔪᕐᓂᐊᑎᒃᑯᑦ 

ᑕᑯᔅᓴᑐᐊᖑᒐᔭᖅᑐᖅ ᐃᒪᐅᑉ ᑭᓪᓖᓐᓇᖓᓂᑦ ᐊᒻᒪ ᐊᑐᕆᐊᒨᖏᑦᑐᖅ.  ᑲᑎᒪᔨ ᓇᑖᖅ ᐃᓱᒫᓗᓚᐅᖅᑐᖅ 

ᑖᓐᓇ ᖁᐊᒃᑯᕕᒃ ᓵᒻᒪᔮᕐᓇᓂ. 

 

ᑲᑎᒪᔨ ᓇᑖᖅ ᐅᖃᖅᑐᖅ ᒪᕐᕈᐃᓇᐅᒻᒪᑎᒃ ᒪᔪᕋᐅᑎᖏᑦ ᒪᔪᕐᕕᖏᑦ ᐋᑎᒃ ᕕᐊᓐᓱᔅᒥ, ᑭᓯᐊᓂ 

ᐊᔭᒻᒥᕕᖃᖏᑦᑐᑦ ᓂᐅᕕᕆᐊᖅᐸᑦᑐᓄᑦ ᐃᓯᕐᓂᐊᕐᓗᓂ ᓂᐅᕕᕐᕕᒻᒧᑦ.  ᑲᑎᒪᔨ ᓇᑖᖅ ᐃᓱᒪᒋᔭᖃᖅᑐᖅ 

ᖃᐅᔨᒋᐊᕐᓗᓂ ᐃᓄᓐᓂᑦ ᐋᑐᕚᒥᑦ ᑖᒃᑯᐊ ᐋᖅᑭᑦᑕᐅᓗᑎ. ᓇᓗᓇᐃᖅᓯᒻᒥᔪᖅᑕᐅᖅ ᓄᓇᓕᐸᐅᔭᒃᑯᑦ 

ᐃᓪᓗᖓᑦ 14−ᖑᒻᒪᑕ ᑐᑎᕕᖏᑦ ᐃᓪᓗᒧᑦ ᐊᒻᒪ ᐊᔭᒻᒥᕕᖓ ᐃᓪᓗᐊᓃᖔᖅᑐᓂ, ᑕᐃᒪᐃᓐᓂᖓᓄᑦ 

ᐊᑲᐅᖏᓕᐅᕈᑎᖃᖅᑐᖅ ᐃᓯᖅᑕᐅᓗᓂ ᐃᓪᓗᖅ. 

 

ᑐᖏᓕᖓ ᒪᐃᔭ ᓯᑎᕙᓐᓴᓐ ᐅᖃᖅᑐᖅ ᐃᒻᒥᓃᖃᑦᑕᕐᓂᐅᔪᑦ ᐊᑲᐅᖏᓕᐅᕈᑎᖃᖅᑎᑦᑎᔪᖅ ᓄᓇᓕᒻᒧᑦ ᐊᒻᒪ 

ᓄᓇᕗᒻᒧᑦ. ᐃᓅᔪᓐᓃᖃᑦᑕᖅᑐᑦ ᒪᒃᑯᑦᑐᐃᑦ ᐊᖑᑏᑦ ᐊᒻᒪ ᐊᕐᓇᐃᑦ  ᐊᖏᖅᑕᐅᔪᑦ ᐃᖃᓗᒻᒥᐅᑕᓄᑦ ᐊᒻᒪ 

ᓄᓇᕗᒻᒥᐅᑕᓄᑦ ᐱᐅᖏᑦᑑᔪᑎᒍᑦ ᐊᒻᒪ ᓈᒻᒪᒐᓂ.  ᑐᖏᓕᖓ ᒪᐃᔭ ᓯᑎᕙᓐᓴᓐ ᐃᑉᐱᒍᓱᑦᑐᖅ 

ᐃᑲᖅᑕᐅᔭᕆᐊᖃᖅᑐᑎᑦ ᐊᒻᒪ ᖃᓄᐃᑦᑐᒥᒃᑭᐊᖅ ᐃᑲᔪᖅᑕᐅᓂᕐᒧᑦ ᐱᑕᖃᕆᐊᖃᖅᑐᖅ ᑕᒪᑐᒧᖓ.   

 

ᑐᖏᓕᖓ ᒪᐃᔭ ᓯᑎᕙᓐᓴᓐ ᓇᓗᓇᐃᖅᓯᔪᖅ ᐃᖅᑲᓇᐃᔭᖃᑎᖃᖃᑦᑕᖅᑐᓂ ᒪᒃᑯᑦᑐᓂᑦ ᐊᒻᒪ ᖃᐅᔨᒪᖏᑦᑐᖅ 

ᖃᓄᐃᓕᓯᒋᐊᕆᐊᖃᕐᒪᖔᑕ ᐅᕝᕙᓘᓐᓃᑦ ᐊᓯᔾᔩᓗᑎ, ᑭᓯᐊᓂ ᐃᑲᔪᖅᑕᐅᔭᕆᐊᓖᑦ. ᓄᓇᓕᒻᒥᐅᑕᐃᑦ 

ᓇᓗᓇᐃᖅᓯᓯᒪᔪᑦ ᐊᐱᕆᔭᐅᔭᕆᐊᖃᕐᓂᖏᓐᓄᑦ ᓄᓇᕗᑦ ᒐᕙᒪᒃᑯᑦ ᑐᔅᒥᕋᕐᓗᑎ ᐃᑲᔪᖅᑕᐅᓗᑎ 

ᒐᕙᒪᑐᖃᒃᑯᓐᓂᑦ. ᕿᑎᖓᓄᐊᓂᕐᒧᑦ ᐱᑕᖃᕆᐊᖃᖅᑐᖅ ᐊᓯᔾᔨᑉᓗᒍ ᐱᓕᕆᔭᐅᓂᖓ ᐃᒻᒥᓃᖃᑦᑕᖅᑐᑦ 

ᒪᒃᑯᑦᑐᐃᑦ ᓄᓇᓕᒻᒥ ᐊᒻᒪ ᓄᓇᕗᒻᒥ. 

 

ᑲᑎᒪᔨ ᓯᐊᐳᑦ ᐅᖃᓕᒫᖅᑐᖅ ᐅᓂᒃᑳᓂᑦ ᐱᔾᔪᑎᖃᖅᑐᖅ ᐃᒻᒥᓃᖃᖅᑐᑦ ᓄᓇᕗᒻᒥ ᐊᒻᒪ ᐃᑲᔪᖅᑕᐅᔪᒪᓪᓗᓂ 

ᓇᑭᑐᐃᓐᓇᖅ ᓄᖅᑲᖅᑎᑕᐅᓗᓂ ᐃᒻᒥᓃᖃᑦᑕᕐᓂᐅᔪᑦ. ᐃᓚᖏᑦ ᐅᖃᐅᓯᕆᔭᖏᑦ ᐃᒪᐃᓕᖓᔪᑦ: 

 ᐃᒻᒥᓃᖃᑦᑕᕐᓂᖅ ᐃᓄᓐᓄᑦ ᐋᓐᓂᐊᖅᑐᓕᕆᓂᕐᒧᑦ ᐊᑐᕕᕐᓇᖅᑐᖅ ᓄᓇᕗᒻᒥ. 

 ᐊᔾᔨᒌᖏᑦᑑᑎᐅᔪᑦ ᖃᓄᐃᓕᓯᒋᐊᕈᑏᑦ ᐸᕐᓇᐅᑏᑦ ᐊᒻᒪ ᐅᖃᐅᓰᑦ ᑐᐊᕕᕐᓇᖅᑐᑕᖃᕐᓂᑕᒫᑦ, 

ᑭᓯᐊᓂ ᐊᓯᔾᔨᖅᑐᖃᓚᐅᖅᓯᒪᖏᑦᑐᖅ. 

 ᑐᔅᓯᕋᐅᑦ ᓄᓇᕗᒻᒧᑦ ᑲᓇᑕᒥ ᒪᓕᒐᓕᐅᑎᖅᔪᐊᒥᑦ ᐊᒻᒪ ᓯᐊᓇᑕ ᐅᓂᒃᑳᓕᐅᕐᓗᑎ ᑲᓇᑕᐅᑉ 

ᒪᓕᒐᓕᐅᕐᕕᒃᔪᐊᖓᓂᑦ ᓱᕈᓰᑦ ᓄᓇᕗᒻᒥ 8−ᕋᖅᑎᖅᑐᑎᑦ ᑐᖁᓂᖃᕈᓐᓇᖅᑐᑦ ᐃᒻᒥᓃᕐᓗᑎ ᓴᓂᐊᓂ 

ᐊᒥᓲᓂᖅᓴᐅᔪᓂᑦ ᐊᓯᖏᓐ ᓱᕈᓯᕐᓂᑦ ᑲᓇᑕᒥ, ᐱᕈᖅᓴᑐᐃᓐᓇᓚᐅᕐᓂᖏᓐᓄᑦ ᓄᓇᕗᒻᒥ. 

 ᓄᓇᕗᒻᒥᐅᑦ ᓂᐊᖁᓕᕆᔨᓄᑦ ᐃᑲᔪᖅᑕᐅᔪᒪᔪᑦ ᐅᑕᖅᑭᒋᐊᖃᓲᑦ ᑕᖅᑭᒐᓚᓐᓂᑦ ᑎᑭᓯᒪᓪᓗᓂ 

ᐊᕐᕌᒍᒧ ᐊᑕᐅᓯᕐᒧᑦ. 

 ᑐᔅᓯᕋᐅᑦ ᓄᓇᕗᒻᒧᑦ ᑲᓇᑕᒥ ᒪᓕᒐᓕᐅᑎᖅᔪᐊᒥᑦ ᐊᒻᒪ ᓯᐊᓇᑕ ᐊᔭᐅᖅᑕᐅᒋᐊᕐᓗᑎ 

ᒐᕙᒪᑐᖃᒃᑯᑦ ᐃᓕᓯᓗᑎ ᓂᐊᖁᓕᕆᔨᒧᑦ ᑐᔅᓯᕌᖑᔪᑦ ᓄᓇᕗᒻᒥ ᓄᓇᓕᓐᓂᑦ.  

 ᐱᔭᐅᔭᕆᐊᖃᕐᓂᖓ ᐊᖏᔫᔪᖅ, ᑭᓯᐊᓂ ᑭᓱᓕᕆᔾᔪᑏᑦ ᐊᒥᓲᖏᑦᑐᑦ. 

 ᓄᓇᕗᑦ ᒐᕙᒪᒃᑯᑦ ᑲᒪᒋᔭᖃᖅᑐᑦ ᐋᓐᓂᐊᖅᑐᓕᕆᓂᕐᒥᑦ ᑲᒪᑦᑎᐊᓂᕐᒥᑦ ᑭᓯᐊᓂ ᓴᓂᕐᕙᐃᓯᒪᖏᑦᑐᑦ 

ᐱᑕᖃᕆᐊᖃᖅᑐᓂᑦ ᑭᓱᓕᕆᔾᔪᑎᓂᑦ ᖃᓄᐃᓕᖄᔾᔪᑐᐃᓐᓇᕋᓗᐊᕐᓗᒍ ᐃᒻᒥᓃᖃᑦᑕᕐᓂᐅᔪᖅ. 

 ᑐᔅᓯᕋᕐᓗᓂ ᓄᓇᕗᒻᒥ ᒪᓕᒐᓕᐅᖅᑎᓂᑦ ᐃᓕᓯᓗᑎ ᐃᖅᑲᓇᐃᔭᐃᓐᓇᓂᐊᖅᑐᓂᑦ, 

ᐱᔪᓐᓇᕐᓂᖃᖅᑐᓂᑦ ᐃᑲᔪᖅᑎᓂᑦ ᐱᓕᕆᔾᔪᑎᖃᓗᐊᖃᑦᑕᖅᑐᓂᑦ ᐃᒻᒥᓃᓂᕐᒧᑦ 

ᕿᑎᖓᓄᐊᓂᕐᒧᑦ ᐊᒻᒪ ᓯᕗᓂᐊᒍᑦ ᖃᐅᔨᔭᐅᓗᑎ ᖃᐅᔨᔾᔪᑏᑦ ᐃᓕᓐᓂᐊᕐᕕᓕᒫᓂᑦ. 

 ᐃᓕᓐᓂᐊᖅᑕᐅᔭᕆᐊᓖᑦ ᐅᐸᒋᐊᖃᖅᑎᑕᐅᓗᑎᑦ, ᐱᒋᐊᕐᓂᖃᕐᓗᑎ ᐊᕐᕌᒍᑭᑦᑎᓪᓗᒋᑦ, 

ᐃᓕᓐᓂᐊᑎᓪᓗᒋᑦ ᓱᕈᓰᑦ ᐊᒻᒪ ᒪᒃᑯᑦᑐᐃᑦ, ᐱᒋᐊᕐᓗᑎᑦ ᒪᒃᑯᑐᒻᒪᕆᐅᑎᓪᓗᒋᑦ, 

ᐃᓕᓐᓂᐊᖅᑎᓪᓗᒋᑦ ᓱᕈᓰᑦ ᒪᒃᑯᒃᑐᐃᓪᓗ ᐃᓕᓐᓂᐊᖅᑎᓪᓗᒋᑦ ᐃᓅᓯᕐᒧᑦ 

ᐊᑑᑎᒋᒍᓐᓇᖅᑕᖏᓐᓂᑦ ᐊᒻᒪᓗ ᖃᓄ ᖃᖓᒃᑯᓪᓗ ᐊᐱᕆᔭᕆᐊᖃᕐᒪᖔᕐᒥ ᐃᑲᔪᖅᑕᐅᔪᒪᓗᑎᑦ. 

 ᐊᑐᓕᖅᑎᑦᑎᓗᑎ ᐃᑲᔫᑎᖃᕈᓐᓇᑎᐊᖅᑐᒥᑦ ᖃᓄᐃᓕᐅᕈᑎᓂᑦ ᑕᒪᓐᓇ ᐊᑉᐸᐹᓪᓕᑲᓐᓂᖁᓪᓗᒍ 

ᐃᓅᓯᕐᒥᑦ ᑭᐱᓯᓂᕐᒥᑦ ᐊᑦᑕᕐᓇᖅᑐᒦᑉᐸᑦᑐᑯᓄᑦ ᐃᓅᓱᑦᑐᓄᑦ. 

 ᐃᓕᓐᓂᐊᑎᑦᑎᓂᖅ ᓱᕈᓯᕐᓂᑦ ᒪᒃᑯᒃᑐᓂᓪᓗ ᐱᒻᒪᕆᐅᕗᖅ ᐊᒻᒪᓗ ᐊᑐᖅᑕᐅᒍᓐᓇᖅᑐᑎᑦ ᐃᓅᓯᓕᕐᒫᕐᒥᓐᓂ.  

 ᐱᖁᔨᓗᑎᑦ ᓄᓇᕗᑦ ᒐᕙᒪᒃᑯᖏᓐᓂᑦ ᓴᖅᑭᑎᑦᑎᖁᓗᒋᑦ ᐊᒻᒪᓗ ᓴᖅᑭᔮᖅᑎᑦᑎᑲᓐᓂᖁᓪᓗᒋᑦ 

ᓯᓚᑦᑐᓴᕐᕕᒻᒥ ᐃᓕᓐᓂᐊᕈᑎᔅᓴᓂᑦ ᓄᓇᕗᒻᒥᐅᑦ ᐃᖅᑲᓇᐃᔮᖅᑖᕈᓐᓇᖅᓯᖁᓪᓗᒋᑦ ᐃᓱᒪᓕᕆᔨᐅᓂᕐᒥᑦ.  

 ᑐᒃᓯᕋᕐᓗᑎ ᐃᓕᓐᓂᐊᕈᑎᔅᓴᓕᐅᕈᑏᑦ ᐊᑭᑐᔫᒐᓗᐊᖅᑎᓪᓗᒋᑦ, ᑭᓯᐊᓂ ᑕᒪᓐᓇ ᐃᓅᓯᕐᒥᑦ 

ᐱᐅᓕᔅᓯᓂᖅ ᐊᑭᖃᙱᓚᖅ. 

 ᑐᒃᓯᕋᕐᓗᑎ ᓄᓇᕘᒥ ᓄᓇᓖᑦ ᑲᑐᔾᔨᖃᑎᒌᖏᓐᓂ ᑕᒪᒃᑯᐊ ᑭᓱ ᑲᔪᓯᓂᖃᑦᑎᐊᖅᓯᒪᒻᒪᖔᑕ 

ᖃᓄᖅᑑᕈᑎᔅᓴᐃᑦ ᓄᓇᓕᖏᓐᓂ ᐊᑉᐸᐹᓪᓕᕈᑕᐅᓯᒪᔪᑦ ᐃᓅᓯᕐᒥᑦ ᑭᐱᓯᓂᕐᒥᑦ.  

 ᑐᒃᓯᕋᕐᓗᑎ ᑲᑎᒪᔨᓂᑦ ᐊᒻᒪᓗ ᐃᖃᓗᒻᒥᐅᓕᒫᓂᑦ ᑐᓴᕆᐊᕈᑎᔅᓴᑲᓐᓂᕐᓂᑦ ᖃᓄᖅ ᑕᒪᓐᓇ 

ᐃᓅᓯᕐᒥᑦ ᑭᐱᓯᓂᐅᕙᑦᑐᖅ ᓄᖅᑲᕈᓐᓇᕐᒪᖔᖅ ᒫᓐᓇᐅᔪᒥ ᐊᔅᓱᕈᕈᑕᐅᑎᓪᓗᒍ.  

 

ᑲᑎᒪᔨ ᕋᓵᓐ ᖁᔭᓐᓇᒦᖅᑐᖅ ᐊᒻᒪᓗ ᓇᓗᓇᐃᖅᓯᓪᓗᓂ ᐃᓕᓐᓂᐊᕐᓂᓕᕆᓂᕐᒧᑦ ᐃᖅᑲᓇᐃᔭᖅᑎᓕᒫᓂ 

ᓄᓇᓕᐸᐅᔭᒥ ᐱᓕᕆᒐᓱᐊᕐᓂᖏᓐᓄᑦ ᐊᓂᒍᖅᑐᓂᑦ ᑕᖅᑭᓂ ᖁᓕᓂ ᐊᒻᒪᓗ ᐊᐅᔭᖃᑦᑎᐊᖁᓪᓗᒋᑦ. ᑲᑎᒪᔨ 

ᕋᓵᓐ ᖁᕕᐊᓲᑎᓕᒃ ᓄᓇᓕᐸᐅᔭᒥᐅᓂᑦ ᐊᓂᒍᐃᓚᐅᖅᑐᓕᒫᓂᑦ ᐃᓕᓐᓂᐊᕐᕕᓐᓂ ᒥᑭᔫᑕᐅᓂᖅᓴᓂᑦ, 

ᐊᑯᓐᓂᖅᓱᖅᑐᓂ,  ᐃᓕᓐᓂᐊᕐᕕᐊᓗᒻᒥ ᐊᒻᒪᓗ ᓯᓚᑦᑐᓴᕐᕕᒻᒥ. ᖁᕕᐊᓱᑦᑐᐃᓐᓇᐅᖁᔭᐃᑦ ᐅᐱᒍᓱᓐᓂᕐᒧᑦ  

ᖁᕕᐊᓱᒍᑎᖃᖅᑐᓄᑦ  ᐅᐱᒍᓱᓐᓂᕐᒧᑦ ᑕᖅᑭᖓᓂᑦ.   

 

ᑲᑎᒪᔨ ᕋᓵᓐ ᐃᖅᑲᐃᑎᑦᑎᒋᐊᖅᑐᖅ ᐃᓄᓐᓂᑦ ᑕᒫᓂ ᐊᐅᔭᒥ ᐃᖏᕐᕋᖃᑦᑕᑎᓪᓗᒋᑦ 

ᓱᒃᑲᐃᒌᐊᕐᔫᒥᖃᑦᑕᖁᓪᓗᒋᑦ ᐊᒻᒪᓗ ᖃᐅᔨᒪᒋᐊᑦᑎᐊᕐᓗᑎᑦ ᓱᕈᓰᑦ ᐊᓃᙳᐊᖃᑦᑕᓕᕐᓂᖏᓐᓄᑦ. ᑲᑎᒪᔨ ᕋᓵᓐ 

ᐅᖃᐅᔾᔨᒋᐊᖅᑐᖅ ᑕᒪᒃᑯᐊ ᓱᕈᓰᑦ ᐊᑐᖃᑦᑕᖁᓪᓗᒋᑦ ᓇᓴᕐᒥ ᑎᓯᔪᒥ ᐱᔾᔭᐃᖅᓯᒪᒍᑕᐅᒍᓐᓇᕐᖓᑦ 

ᐱᓂᕐᓗᒃᑐᖃᕐᓂᖅᑲᑦ ᖃᕋᓴᐃᓪᓕᔪᖃᕐᓗᓂ.   

 

ᑲᑎᒪᔨ ᐊᑯᒪᓕᒃ ᖃᐅᔨᒃᑲᐃᔪᖅ ᐃᑲᔪᖅᓱᐃᓂᕋᖅᑐᓂ ᐃᑲᔪᕈᑎᔅᓴᑲᓐᓂᕐᓂᑦ ᑕᒪᓐᓇ ᐱᔾᔭᐃᖅᓯᒪᖁᓪᓗᒍ 

ᐃᓅᓯᕐᒥᑦ ᑭᐱᓯᓂᖅ, ᐊᑲᐅᙱᓕᐅᕈᑕᐅᖏᓐᓇᑎᓗᒍ ᐊᒻᒪᓗ ᓄᓇᓕᓐᓄᑦ ᖁᕕᐊᓇᕈᓐᓃᕈᑕᐅᓕᖅᑎᓪᓗᒍ.  

 

ᑲᑎᒪᔨ ᐊᑯᒪᓕᒃ ᖁᔭᓐᓇᒦᖅᑐᖅ ᐃᖃᓗᒻᒥᐅᓂᑦ ᐃᓚᐅᖃᑕᐅᒍᓐᓇᓚᐅᕐᓂᖏᓐᓄᑦ ᑕᒪᓐᓇ ᓄᓇᓕᓐᓂ 

ᓴᓗᒻᒪᖅᓴᐃᓂᖃᖅᑎᓪᓗᒍ ᐱᓇᓱᐊᕈᓯᐅᓚᐅᖅᑐᒥ. ᐅᖃᖅᑐᓂᓗ ᐃᓚᐅᖃᑕᐅᓚᐅᖅᑐᑦ ᐃᒪᓐᓇᐸᓘᓪᓗᑎᑦ 

500 ᐃᓄᐃᑦ ᐃᑲᔪᓚᐅᖅᑐᑦ.  



ᓄᓇᓕᐸᐅᔭᒃᑯᑦ ᑲᑎᒪᔩᑦ ᑲᑎᒪᓂᖓ #17  

ᑲᑎᒪᔨ ᓇᑖᖅ ᐊᖏᖃᑎᓕᒃ ᐃᑲᔪᕈᑎᔅᓴᑲᓐᓂᕐᓂᑦ ᐱᑕᖃᕆᐊᖃᕐᖓᑦ ᐊᒻᒪᓗ ᖃᓄᐃᓕᐅᕈᑎᔅᓴᑲᓐᓂᕐᓂᑦ 

ᐱᑕᖃᕆᐊᖃᕐᖓᑦ ᑕᒪᓐᓇ ᐃᓅᓯᕐᒥᑦ ᑭᐱᓯᓂᕐᒥᑦ ᐱᔾᔭᐃᖅᓯᒪᒍᑎᔅᓴᓂᑦ. ᑲᑎᒪᔨ ᓇᑖᖅ ᐅᖃᕆᐊᖅᑐᓂᓗ 

ᑕᒪᓐᓇ ᐃᓅᓯᕐᒥᑦ ᒪᒥᓴᕐᓂᖅ ᐱᑕᖃᕆᐊᖃᕐᖓᑦ ᓯᕗᒧᐊᒐᓱᓐᓂᕐᒥᑦ ᑕᒪᒃᑯᑎᒌᖅᑎᓪᓗᒋᑦ.     

 

ᑲᑎᒪᔨ ᓇᑖᖅ ᖁᔭᓐᓇᒦᖅᑐᖅ ᐃᓄᒃᓱᒃ ᐃᓕᓐᓂᐊᕐᕕᐊᓗᒻᒥ ᐊᓂᒍᐃᒍᓐᓇᓚᐅᕐᓂᖏᓐᓄᑦ ᐊᒻᒪᓗ 

ᖁᔭᓐᓇᒦᖅᑐᓂᒋᑦ ᐃᓕᓴᐃᔩᑦ, ᐱᓕᕆᔩᑦ, ᐃᖅᑲᓇᐃᔭᖅᑏᑦ ᐊᒻᒪᓗ ᐊᖏᔪᖅᑳᕆᔭᐅᔪᑦ.  

 

ᑲᑎᒪᔨ ᓇᑖᖅ ᑐᓴᖅᑎᑦᑎᒋᐊᖅᑐᖅ ᓄᓇᓕᒥᐅᓂᑦ ᓯᑯ ᓱᕋᒃᐸᓪᓕᐊᓕᕐᖓᑦ ᐊᒻᒪᓗ ᓱᕈᓰᑦ 

ᖃᐅᔨᒪᒋᐊᕐᔫᒥᖁᔭᐅᓪᓗᑎᑦ ᐱᙳᐊᕐᕕᐅᖃᑦᑕᑎᓪᓗᒍ ᑕᐅᓇᓂ. ᑲᑎᒪᔨ ᓇᑖᖅ ᐅᖃᕆᐊᒃᑲᓂᖅᑐᖅ ᑕᒪᒃᑯᐊ 

ᓯᑭᑑᑦ ᑐᖅᑯᖅᑕᐅᓯᒪᑦᑎᐊᕐᓗᑎᑦ ᐊᐅᔭᖅ ᑕᖅᑭᖏᓐᓂ.. 

 

ᒪᐃᔭ ᕆᐊᑦᕗᓐ ᓇᓗᓇᐃᖅᓯᓪᓗᓂ ᐊᒥᓲᒻᒪᑕ ᖁᕕᐊᓱᒍᑎᔅᓴᐃᑦ, ᑭᓯᐊᓂᓗ ᒫᓐᓇᐅᔪᖅ ᐋᓐᓂᐊᓂᒃᑯᑦ ᐊᒻᒪᓗ 

ᕿᔅᓵᓂᒃᑰᖅᑐᓂ ᓄᓇᓕᐅᔪᖅ. ᐱᒻᒪᕆᐅᕗᖅ ᓇᓪᓕᒋᔨᕗᑦ ᐃᕿᖃᑦᑕᕐᓗᒋᑦ ᐊᒻᒪᓗ ᓇᓪᓕᒋᖃᑦᑕᕐᓗᒋᑦ. 

ᑭᓇᑐᐃᓐᓇᕐᒥᑦ ᐊᑦᑕᕐᓇᖅᑐᒦᑐᖃᕐᓂᖅᑲᑦ, ᐃᑲᔪᕋᓱᓪᓗᑎᒍ ᑐᕌᖅᑎᓪᓗᒋᑦ ᐊᑐᐃᓐᓇᐅᔪᓄᑦ ᐃᑲᔪᖅᑎᓄᑦ 

ᐊᒻᒪᓗ ᐃᑲᔪᖅᓱᐃᒍᑎᓄᑦ. ᒪᐃᔭ ᕆᐊᑦᕗᓐ ᐊᒥᓱᓄᑦ ᐃᓕᓴᖅᓯᓪᓗᓂ ᑕᒪᓐᓇ ᐃᑲᔪᖅᓱᐃᒍᑎᖃᕐᓂᖅ 

ᑕᐃᒫᓪᓗᐊᙱᒻᒪᕆᒻᒪᑦ ᐅᕝᕙᓘᓐᓃᑦ ᓈᒻᒪᓈᖅᑐᒃᑯᑦ ᐊᑐᐃᓐᐅᕙᓐᓇᑎ. 

 

ᑲᑎᒪᔨ ᑖᐱᓐ ᐅᖃᖅᑐᖅ ᐊᒥᓱᓂᑦ ᖃᓄᐃᓘᖅᑐᖃᓚᐅᕐᖓᑦ ᐃᖃᓗᓐᓂ ᐊᐅᔭᐅᔪᒥᑦ. ᐃᒥᕐᒧᑦ ᐊᑐᕇᖅᓯᒪᔪᓄᑦ 

ᓴᓗᒻᒪᖅᓴᐃᕕᒃ ᐱᐅᓯᑎᒋᐊᖅᑕᐅᓂᖓ, ᐅᑭᕕᓕᐊᕆᐊᒧᑦ ᐊᑐᕆᐊᖅ ᖁᐊᑕᖅᑐᓕᖅᑕᐅᔪᖅ, ᐃᑎᔪᒧᑦ 

ᑐᓚᑦᑕᕐᕕᒃ ᓴᓇᔭᐅᕙᓪᓕᐊᔪᖅ, ᐅᒥᐊᓄᑦ ᒥᑭᔪᓄᑦ ᐅᒥᐊᒃᑯᕕᒃ ᓴᓇᔭᐅᔪᖅ. ᓇᓗᓇᐃᖅᓯᔪᖅ 

ᐃᓄᒋᐊᓐᓂᖃᖅᑐᓄᑦ 8,000, ᐱᐅᔫᑎᓂᑦ ᖃᓄᐃᓘᖅᑐᖃᖅᑐᖅ ᐃᖃᓗᓐᓂᑦ. 

 

6. ᓅᑦᑕᐅᓯᒪᔪᑦ ᐱᓕᕆᐊᔅᓴᐃᑦ ᐊᒻᒪ ᓴᖅᑭᖅᑎᑕᐅᔪᑦ 

 

a) ᑐᔅᓯᕋᐅᑦ ᐃᓱᒪᓕᐅᖁᔨᓂᕐᒧᑦ – ᐱᕙᓪᓕᐊᑎᑦᑎᓂᕐᒧᑦ ᐱᔪᓐᓇᐅᑎᑖᕋᓱᐊᕈᑦ 17-049 

(ᐱᐊᓕᐅᕐᕕᒃ) 

 

ᒥᓯᐅᓪ ᐋᒻᓯᑐᕌᖕ, ᐸᕐᓇᓂᕐᒧᑦ ᐅᖃᐅᔾᔨᒋᐊᖅᑎ ᐅᖃᐅᔾᔨᒋᐊᖅᑐᖅ ᐱᕙᓪᓕᐊᑎᑦᑎᓂᕐᒧᑦ ᐱᔪᓐᓇᐅᑎᑖᕋᓱᐊᕈᑦ 

ᐱᔭᐅᓯᒪᓪᓗᓂ ᐋᖅᑭᒋᐊᖅᑕᐅᓂᖓ ᒫᓐᓇᐅᔪᒥᑦᐱᕙᓪᓕᐊᑎᑦᑎᓂᕐᒧᑦ ᐱᔪᓐᓇᐅᑦ.  ᐱᔪᓐᓇᐅᑎᑖᕋᓱᐊᖅᑐᖅ 

ᓄᓇᕗᒻᒥ ᐱᐊᓕᐅᕐᕕᒃ ᑎᒥᖓᑦ. ᒥᔅ ᐋᒻᓯᑐᕌᖕ ᓇᓗᓇᐃᖅᓯᔪᖅ ᐱᕙᓪᓕᐊᑎᑦᑎᓂᕐᒧᑦ 

ᐱᔪᓐᓇᐅᑎᐅᒋᐊᓐᖓᖅᑐᖅ ᐱᐊᓕᐅᕐᕕᒻᒧᑦ ᑐᓂᔭᐅᓚᐅᖅᑐᖅ 2016 ᐊᒻᒪ ᐱᐊᓕᐅᕐᕕᐅᔪᖅ 

ᓴᓇᔭᐅᓯᒪᓕᖅᑐᓂ.   

 

2017−ᒥᑦ, ᐱᐊᓕᐅᕐᕕᒃ ᖃᐃᓚᐅᖅᑐᑦ ᐋᖅᑭᒋᐊᕈᑎᓂᑦ ᐱᕙᓪᓕᐊᑎᑦᑎᓂᕐᒧᑦ ᐱᔪᓐᓇᐅᒻᒧᑦ ᐊᓯᔾᔨᕐᓗᓂ 

ᐃᓗᐊ ᐃᓪᓘᑉ ᐱᖃᓯᐅᔾᔨᓗᑎ ᖃᐅᔨᓴᕐᕕᒻᒧᑦ ᐃᓪᓗᕈᓯᕐᒧᑦ. ᐱᑕᖃᕆᐊᖃᖅᑎᑕᐅᔪᖅ ᐱᐊᓕᐅᕐᕕᒃ 

ᓚᐃᓴᓐᓯᖓᓄᑦ ᐊᒻᒪ ᑐᔅᓯᖃᐅᑎᓕᐅᓚᐅᖅᑐᑦ ᓄᓇᕗᒻᒥ ᐃᒥᐊᓗᓕᕆᔨᒃᑯᓐᓄᑦ ᐱᐊᓕᐅᕐᕕᒻᒥ ᐃᒥᕐᕕᒃ 

ᓚᐃᓴᓐᓯ, ᐊᒻᒪᓗᑦᑕᐅᖅ ᓇᔪᖅᑕᐅᔪᒨᖏᑦᑐᖅ ᓚᐃᓴᓐᓯ, ᐱᐊᓕᐅᕐᕕᒻᒥ ᓂᐅᕕᐊᔅᓴᖃᕈᓐᓇᑎᑦᑎᓂᐊᖅᑐᑦ 

ᐱᐊᓂᑦ ᓴᓇᕙᑦᑕᖏᓐᓂᑦ.   

 

ᑕᒪᓐᓇ ᓴᖅᑭᓚᐅᖅᑐᖅ ᐸᕐᓇᐃᓂᕐᒧᑦ ᑲᑎᒪᔨᕋᓛᓄᑦ ᑎᓯᐱᕆ 2017 ᐊᒻᒪ ᑕᐃᔅᓱᒪᓂᐅᑎᓪᓗᒍ, ᑐᔅᓯᕋᐅᑦ 

ᐃᓱᒪᓕᐅᖁᔨᓂᕐᒧᑦ ᐱᖓᓱᓂᑦ ᓇᓖᕌᕋᔅᓴᖃᓚᐅᖅᑐᖅ ᐃᓱᒪᒋᔭᐅᓂᐊᖅᑐᓂᑦ ᑲᑎᒪᔨᕋᓛᓄᑦ.  ᒥᔅ. ᐋᒻᓯᑐᕌᖕ 

ᓇᓗᓇᐃᖅᓯᔪᖅ ᐃᓚᖏᓐᓄᑦ ᑐᑭᓕᐊᖑᓯᒪᓂᖏᑦ ᐱᓗᐊᖅᑐᒥ ᖃᐅᔨᓴᕐᕕᒻᒥ ᐃᓪᓗᕈᓯᕐᒥᑦ, ᐊᒻᒪ 

ᑕᐃᔅᓱᒪᓂᐅᑎᓪᓗᒍ, ᑲᑎᒪᔨᕋᓛᑦ ᐊᑐᓕᖁᔭᓕᐅᓚᐅᖅᑐᑦ ᑲᔪᓯᒋᐊᕐᓗᑎ ᓇᓖᕌᕋᔅᓴᖅ 1 ᐱᐅᓯᑎᑕᐅᒋᐊᕐᓗᓂ 

ᐱᕙᓪᓕᐊᑎᑦᑎᓂᕐᒧᑦ ᐱᔪᓐᓇᐅᑦ ᑭᓪᓕᐊᖅᑎᑕᐅᖏᓪᓗᓂ ᖃᐅᔨᓴᕐᕕᒃ ᐃᓪᓗᕈᓯᖅ ᐃᑲᕋᓐᓄᑦ ᐊᐅᓚᓂᖏᓐᓄᑦ,  

ᐊᒻᒪ ᖃᓄᐃᓂᕆᒋᐊᖃᖅᑕᖏᑦ ᐊᖏᖅᑕᐅᒋᐊᖃᖅᑐᓄᑦ ᐃᓚᔭᐅᓚᐅᖅᑐᑦ ᖃᓄᐃᓐᓂᕆᒋᐊᓕᖏᓐᓄᑦ.   

 

ᑭᓯᐊᓂᓕ, ᑐᔅᓯᕋᐅᑎᐅᔪᖅ ᑐᓂᔭᐅᓚᐅᖅᑐᖅ ᑲᑎᒪᔨᓄᑦ ᑕᒪᑐᒪᓂ ᐊᕐᕌᒍᒥ ᐱᒋᐊᕐᓂᖏᓐᓂᑦ, ᑲᑎᒪᔩᑦ 

ᐃᓱᒪᓕᐅᓂᕐᒧᑦ ᓅᑦᑎᓚᐅᖅᑐᑦ ᑐᔅᓯᖃᐅᒻᒧᑦ ᐊᒻᒪ ᐃᓚᖓᓂ ᐱᓗᐊᖅᑐᒥᑦ, ᐃᓚᖏᑦ ᖃᓄᐃᓐᓂᕆᒋᐊᓕᖏᑦ. 

ᐃᓚᒋᔭᖓ ᖃᓄᐃᓐᓂᕆᒋᐊᖃᖅᑕᖏᓐᓂ ᐱᓗᐊᖅᑐᒥᑦ ᑐᔅᓯᕋᖅᑐᖅ ᑐᓂᓯᔭᕆᐊᖃᖅᑐᑎᑦ ᐃᒥᕐᒧᑦ 

ᐊᐅᓚᑦᑎᓂᕐᒧᑦ ᐸᕐᓇᐅᒻᒥᑦ ᑎᑎᕋᖅᑕᐅᔪᖅ ᐱᔪᓐᓇᐅᑎᓕᒻᒧᑦ ᓴᓇᓯᒪᔪᓕᕆᔨᒧᑦ ᑕᑯᔅᓴᐅᑎᑦᑎᒐᔭᖅᑐᖅ ᐃᒥᖅ 

ᐊᑐᖅᑕᐅᓂᖓ ᐱᐊᓕᐅᕐᓂᒨᖏᑦᑐᖅ (ᐃᒥᖅ ᐊᑐᖅᑕᖁᐃᑦᑐᖅ ᐱᐊᓕᐅᓂᕐᒧᑦ) ᑐᖔᓃᒋᐊᖃᖅᑐᓂ 2,000 

ᓖᑕᐃᑦ ᐊᑕᐅᓯᕐᒧᑦ ᐅᓪᓗᒧᑦ ᑎᑭᑦᑎᓗᑎ ᐱᑕᖃᕆᐊᖃᖅᑎᑕᐅᔪᓂᑦ ᐸᕐᓇᐅᑎᓪᓗᐊᑕᒥᑦ ᓄᓇᓕᐸᐅᔭᒃᑯᑦ 

ᑐᓂᓯᒍᓐᓇᖅᑕᖏᓐᓂᑦ ᓄᓇᓯᐅᑎᒃᑯᑦ ᐱᔨᑦᑎᖅᑕᓄᑦ.   

 

ᐃᒥᖅ ᐊᑐᖅᑕᐅᔪᑦ ᐅᖓᑕᐅᔾᔨᔪᓂᑦ ᐱᐊᓕᐅᓂᕐᒧᑦ ᐊᑐᖅᑕᐅᓗᓂ ᐊᒻᒪ ᐊᓯᐊᒍᑦ ᐋᖅᑭᔅᓯᒪᔭᕆᐊᖃᖅᑐᓂ 

ᓯᕗᓂᔅᓴᒥ ᐊᖏᕈᑎᖃᕆᐊᖃᕋᔭᖅᑐᖅ ᐱᔨᑦᑎᓂᕐᒧᑦ ᓄᓇᓕᐸᐅᔭᒃᑯᓐᓄᑦ.   

 

ᒥᔅ. ᐋᒻᓯᑐᕌᖕ ᐅᖃᖅᑐᖅ ᑕᒪᓐᓇ ᓱᓕ ᐱᓕᕆᐊᖑᓯᒪᖏᒻᒪᑦ ᐊᒻᒪ ᑲᔪᓯᕙᓪᓕᐊᓪᓗᓂ ᐊᒻᒪ ᑐᓐᖓᓂᖃᖅᑐᖅ 

ᐋᖅᑭᒋᐊᖅᑕᐅᓂᖏᓐᓄᑦ ᒪᓕᒐᕋᓛᖅ 200.  ᒥᔅ. ᐋᒻᓯᑐᕌᖕ ᓇᓗᓇᐃᖅᓯᔪᖅ ᑕᒪᓐᓇ ᑕᐃᒪᐃᓚᐅᖅᑎᓪᓗᒍ, 

ᑐᔅᓯᕋᖅᑐᖅ ᑐᓂᓯᓯᒪᔪᖅ ᐃᒥᕐᒧᑦ ᐊᐅᓚᑦᑎᓂᕐᒧᑦ ᐸᕐᓇᐅᒻᒥᑦ ᐊᒻᒪ ᐱᔭᐅᓚᐅᖅᑐᓂ ᐊᒻᒪ ᐊᖏᖅᑕᐅᓪᓗᓂ 

ᓴᓇᔪᓕᕆᔨᒃᑯᓐᓄᑦ ᓈᒻᒪᓐᓂᕋᖅᑕᐅᓪᓗᓂ. ᑖᓐᓇ ᐃᒥᕐᒧᑦ ᐊᐅᓚᑦᑎᓂᕐᒧᑦ ᐸᕐᓇᐅᑦ ᑕᑯᔅᓴᐅᑎᑦᑎᔪᖅ 

ᑐᖔᓃᑦᑐᑦ 2,000 ᓖᑕᐃᑦ ᐃᒥᖅ ᐅᓪᓗᒧ ᐊᑕᐅᓯᕐᒧᑦ ᐊᑐᖅᑕᐅᖃᑦᑕᓂᐊᖅᑐᑦ ᐱᐊᓕᐅᕈᑎᐅᖏᑦᑐᓄᑦ 

ᐊᐅᓚᓂᖏᓐᓄᑦ, ᐱᖃᓯᐅᑎᓪᓗᓂ ᖃᐅᔨᓴᕐᕕᒃ ᐃᓪᓗᕈᓯᖅ.   

 

ᒪᐃᔭ ᕆᐊᑦᕗᓐ ᐊᐱᕆᔪᖅ ᓇᓗᓇᐃᖅᓯᖁᔨᓪᓗᓂ ᑕᒪᓐᓇ ᐱᖃᓯᐅᔾᔨᒻᒪᑦ ᐅᐊᓴᖅᑕᐅᓂᖏᑦ ᐃᒥᐅᑎᑦ 

ᖃᐅᔨᓴᕐᕕᒻᒥ ᐃᓪᓗᕈᓯᕐᒥᑦ. ᓇᓗᓇᐃᖅᓯᒻᒥᔪᖅᑕᐅᖅ ᑐᔅᓯᖃᐅᑦ ᐃᓱᒪᓕᐅᖁᔨᓂᕐᒧᑦ ᓂᕿᓚᐅᖃᑦᑕᔾᔮᓇᑎ 

ᐃᓪᓗᒥᑦ.  ᒪᐃᔭ ᕆᐊᑦᕗᓐ ᐊᐱᕆᔪᖅ ᓱᓕ ᓂᖀᑦ ᐃᓯᐅᔾᔭᐅᕙᒻᒪᖔᑕ, ᐱᔾᔪᑎᒋᓪᓗᒍ 

ᐱᑕᖃᕆᐊᖃᖅᑎᑕᐅᑐᐃᓐᓇᕆᐊᖃᕐᓂᖓᓄᑦ ᓂᕿᓄᑦ ᐱᔨᑦᑎᖅᑕᐅᔪᓄᑦ ᐃᒥᐊᓗᓐᓄᑦ.  ᒪᐃᔭ ᕆᐊᑦᕗᓐ 

ᖃᐅᔨᒪᑦᑎᐊᕈᒪᓚᐅᖅᑐᖅ ᐃᒥᕐᒧᑦ ᐊᐅᓚᑦᑎᓂᕐᒧᑦ ᐸᕐᓇᐅᑦ ᑐᓂᔭᐅᓚᐅᖅᑐᖅ ᐱᐊᓕᐅᓂᕐᒨᖓᖏᑦᑐᓄᑦ 

ᐊᐅᓚᓂᖏᓐᓄᑦ ᑖᒃᑯᓂᖓ ᐃᓱᒪᒋᔭᖃᓚᐅᖅᑐᑦ, ᐱᔾᔪᑎᒋᓪᓗᒍ ᐊᖏᔪᑲᓪᓚᒻᒥᑦ ᐃᒥᖅ 

ᐊᑐᖅᑕᐅᔭᕆᐊᖃᕐᓂᖓᓄᑦ, ᓂᕿᓕᐅᖃᑦᑕᖏᒃᑲᓗᐊᖅᑎᓪᓗᒋᑦ. 

 

ᒥᔅ. ᐋᒻᓯᑐᕌᖕ ᐅᖃᐅᔾᔨᒋᐊᖅᑐᖅ ᐃᒥᕐᒧᑦ ᐊᐅᓚᑦᑎᓂᕐᒧᑦ ᐸᕐᓇᐅᑦ ᐃᓱᒪᒋᔭᖃᓚᐅᖅᑐᖅ ᖃᐅᔨᓴᕐᕕᒻᒧᑦ  

ᐊᑐᖅᑕᐅᓂᖓᓄᑦ ᐊᒻᒪ ᖃᓄᐃᓐᓂᕆᒋᐊᖃᖅᑐᓂᐅᒃ ᐊᖏᖅᑕᐅᓂᖓᓄᑦ ᓂᕿᓕᐅᖅᑐᖃᖃᑦᑕᖏᓪᓗᓂ 

ᐃᓪᓗᒥᑦ.  ᒥᔅ. ᐋᒻᓯᑐᕌᖕ ᓇᓗᓇᐃᖅᓯᔪᖅ ᐱᔾᔪᑎᒋᓪᓗᒍ ᐱᐊᓕᐅᕐᕕᒃ ᐃᒥᕐᕕᒃ ᓚᐃᓴᓐᓯᒧᑦ, 

ᓂᕿᑕᖃᖃᑦᑕᓂᐊᖅᑐᖅ ᐃᓚᒋᓪᓗᓂᐅᒃ ᐃᒥᓂᕐᒧᑦ, ᑭᓯᐊᓂ ᓂᖀᑦ ᐃᓯᐅᔾᔭᐅᖃᑦᑕᓂᐊᖅᑐᑦ ᓯᓚᑖᓂᑦ ᐊᒻᒪ 

ᓴᓇᔭᐅᖏᓪᓗᑎ ᐃᓪᓗᒥᑦ. 

 

ᑲᑎᒪᔨ ᐊᑯᒪᓕᒃ ᐊᐱᕆᔪᖅ ᖃᓄᖅ ᑖᓐᓇ ᐃᓱᒪᓕᐅᕐᓂᐅᔪᖅ ᐊᑦᑐᐃᓂᖃᓂᐊᕐᒪᖔᖅ ᖃᐅᑉᐸᒧᑦ ᑲᑎᒪᓂᐅᓛᖅᑐᒧᑦ. 

 

ᒪᐃᔭ ᕆᐊᑦᕗᓐ ᓇᓗᓇᐃᖅᓯᔪᖅ ᒪᓕᒐᕋᓛᖅ 200 ᐋᖅᑭᒋᐊᖅᑕᐅᓂᖏᑦ ᑲᑎᒪᔾᔪᑕᐅᓛᖅᑐᑦ ᖃᐅᑉᐸᑦ. 

 

ᒥᔅ. ᐋᒻᓯᑐᕌᖕ ᐅᖃᖅᑐᖅ ᖃᓄᐃᓐᓂᕆᒋᐊᓕᖓ ᐱᔪᓐᓇᐅᑎᐅᒋᐊᓐᖓᖅᓯᒪᔪᒧᑦ ᐱᕙᓪᓕᐊᑎᑦᑎᓂᕐᒧᑦ, ᐊᒻᒪ 

ᐊᔾᔨᒋᓪᓗᓂᒋᑦ ᖃᓄᐃᓐᓂᕆᒋᐊᓕᖏᑦ ᐅᖃᖅᑕᐅᑲᓐᓂᖅᓯᒪᔪᑦ ᑕᕝᕙᓂ ᐱᕙᓪᓕᐊᑎᑦᑎᓂᕐᒧᑦ 

ᐱᔪᓐᓇᐅᑎᑖᕋᓱᐊᕈᒻᒥᑦ, ᐱᓇᓱᐊᖅᑐᖅ ᐃᒪᖃᖅᑎᑦᑎᔭᕆᐊᖃᕐᖓᑦ ᐱᐊᓕᐅᓂᕐᒧᑦ ᐊᐅᓚᓂᖏᓐᓄᑦ. 

ᐱᔪᓐᓇᐅᑎᑖᕋᓱᐊᕈᑦ ᒥᔅᓴᐅᓴᔅᓯᒪᔪᖅ ᐱᓕᕆᐊᖃᖅᑐᑎᑦ 8,000 – 10,000 ᓖᑕᓂ ᓪᓗᖅ ᐊᑕᐅᓯᖅ 

ᐱᐊᓕᐅᕐᓗᑎ.  ᐃᒥᖅᑕᖅᑕᐅᔭᕆᐊᖃᕋᔭᖅᑐᑦ ᓇᒻᒥᓂᕆᔭᐅᔪᒧᑦ ᐊᒻᒪ ᐋᖅᑭᒋᐊᖅᑕᐅᓂᖏᑦ ᒪᓕᒐᕋᓛᖅ 200  

ᑐᔅᓯᕌᖑᔪᑦ, ᓄᓇᓕᐸᐅᔭᒃᑯᓐᓂᑦ ᐊᖏᖃᑎᒌᖃᑎᖃᕈᓐᓇᓂᐊᖅᑐᑦ ᐱᓇᓱᐊᖅᑐᖅ ᓇᒻᒥᓂᕆᔭᐅᔪᒧᑦ 

ᐃᒻᒪᑦᑕᐅᖃᑦᑕᕐᓗᓂ.   

 

ᒥᔅ. ᐋᒻᓯᑐᕌᖕ ᐅᖃᖅᑐᖅ ᑕᐃᒪᒫᔅᓴᐃᓐᓇᐅᒐᔭᖅᑐᓂ ᑭᓈᓗᓐᓄᑦ. ᑖᒃᑯ ᐊᖃᓄᐃᓐᓂᕆᒋᐊᖃᖅᑕᖏᑦ 

ᐱᕙᓪᓕᐊᑎᑦᑎᓂᕐᒧᑦ ᐱᔪᓐᓇᐅᑦ ᐊᖏᖅᑕᐅᕙᓪᓕᐊᓂᖓᓃᓕᖅᑐᖅ ᐊᒻᒪ ᐅᖃᖅᓯᒪᔪᖅ ᐱᓇᓱᐊᖅᑐᖅ 

ᐱᑕᖃᕆᐊᖃᖅᑎᑕᐅᓪᓗᓂ ᐱᔨᑦᑎᓂᕐᒧᑦ ᐊᖏᖃᑎᒌᒍᑎᖃᕐᓗᓂ ᐃᒥᕐᓂᑦ ᐱᔪᓐᓇᖅᓯᓚᐅᖅᑎᓐᓇᒋᑦ 

ᓇᒻᒥᓂᕆᔭᐅᔪᒥᑦ ᐃᒥᕐᒧᑦ ᐃᒻᒪᕕᒻᒥᑦ. 

 

ᒫᑎᐅ ᕼᐊᒻᑉ, ᑐᑭᒧᐊᖅᑎᑦᑎᔨ ᓴᓇᔪᓕᕆᔨᒃᑯᓐᓄᑦ ᐅᖃᐅᔾᔨᒋᐊᖅᑐᖅ ᐃᓚᒋᔭᖓ ᐃᓱᒪᒋᔭᐅᓗᐊᕆᐊᖃᖅᑐᖅ 

ᐋᖅᑭᒋᐊᖅᑕᐅᓂᖓᓄᑦ ᒪᓕᒐᕋᓛᖅ 200 ᐱᖃᓯᐅᔾᔨᐅᓂᖓ ᐅᖃᐅᓯᖓ ᑭᓈᓗᐃᑦ ᐃᒋᑕᐅᔪᑦ ᐱᐅᓂᖏᑦ, 

ᐱᒻᒪᕆᐅᔪᖅ ᐃᖅᑲᐅᒪᓗᒍ ᐅᖃᐅᓯᕆᓗᒍ ᐊᐅᑉᐸᑦ ᑲᑎᒪᓂᐅᓂᐊᖅᑐᒧᑦ. 

 

ᑲᑎᒪᔨ ᐊᑯᒪᓕᒃ ᐊᐱᕆᔪᖅ ᐃᓱᒪᓕᐅᕈᑎ ᐱᕙᓪᓕᐊᑎᑦᑎᓂᕐᑉᒧᑦ ᐱᔪᓐᓇᐅᒻᒥᑦ ᐋᖅᑭᒋᐊᖅᑕᐅᓂᖓ, 

ᐅᓯᔭᐅᖃᑕᐅᓂᐊᓕᖅᑳᑦ ᐃᖏᕋᔾᔪᑎᖃᓚᐅᖅᑎᓐᓇᒋᑦ. 

 

ᒥᔅ. ᐋᒻᓯᑐᕌᖕ ᐅᖃᐅᔾᔨᒋᐊᖅᑐᖅ ᐋᖅᑭᒋᐊᖅᑕᐅᓂᖓ ᐱᕙᓪᓕᐊᑎᑦᑎᓂᕐᒧᑦ ᐱᔪᓐᓇᐅᑦ 

ᖃᓄᐃᓐᓂᖃᕆᐊᖃᖅᑐᓂ ᐊᖏᖅᑕᐅᒋᐊᓕᒃ, ᐊᒻᒪ ᖃᓄᐃᓐᓂᕆᒋᐊᓕᖏᑦ ᐅᖃᖅᓯᒪᔪᑦ ᐃᒥᕐᒧᑦ ᐊᒻᒪ ᐃᒥᒧᑦ 

ᐊᑐᕇᖅᓯᒪᔪᓄᑦ ᐱᔨᑦᑎᓂᕐᒧᑦ ᐊᖏᖃᑎᒌᒍᑦ ᐊᑎᓕᐅᖅᑕᐅᔭᕆᐊᓕᒃ ᑐᓂᔭᐅᓚᐅᖅᑎᓐᓇᒍ 

ᐱᕙᓪᓕᐊᑎᑦᑎᓂᕐᒧᑦ ᐱᔪᓐᓇᐅᑦ.  ᒥᔅ. ᐋᒻᓯᑐᕌᖕ ᓇᓗᓇᐃᖅᓯᔪᖅ ᑲᑎᒪᔩᑦ ᐃᓱᒪᓕᐅᕈᑎ ᐊᒻᒪ 

ᖃᓄᐃᓐᓂᖃᕆᐊᖃᖅᑐᓂᑦ ᐊᖏᖅᓯᓗᑎ, ᖃᐅᔨᒃᑲᐅᑦ ᐃᓱᒪᓕᐅᓂᕐᒧᑦ ᓴᖅᑭᔮᖅᑎᑕᐅᔪᓐᓇᖅᑐᖅ 

ᐱᑕᖃᕆᐊᖃᖅᑎᑕᐅᔪᓂᑦ ᖃᐅᔨᒋᐊᖅᑕᐅᑲᓐᓂᕈᓐᓇᕐᓂᖓᓄᑦ ᐊᑯᓂᖑᓂᖓ, ᐊᒻᒪ ᐊᓯᖏᓐᓂᑦ 

ᖃᓄᐃᓐᓂᖃᕆᐊᖃᒃᑲᓂᖅᑲᑦ ᑎᑭᑕᐅᔪᓐᓇᕐᓗᑎ ᑐᓂᔭᐅᓚᐅᖅᑎᓐᓇᒍ ᐱᕙᓪᓕᐊᑎᑦᑎᓂᕐᒧᑦ ᐱᔪᓐᓇᐅᑦ. 

ᓇᓗᓇᐃᖅᓯᔪᖅ ᐃᒥᕐᒧᑦ ᐊᒻᒪ ᐃᒥᕐᒧᑦ ᐊᑐᕇᖅᓯᒪᔪᓄᑦ ᐱᔨᑦᑎᓂᕐᒧᑦ ᐊᖏᕈᑦ ᐊᑎᓕᐅᖅᑕᐅᔭᕆᐊᓕᒃ 

ᑭᖑᓪᓕᖅᐹᒥᑦ ᑐᓂᔭᐅᓚᐅᖅᑎᓐᓇᒍ ᐱᕙᓪᓕᐊᑎᑦᑎᓂᕐᒧᑦ ᐱᔪᓐᓇᐅᑦ. 

 

ᑲᑎᒪᔨ ᐊᑯᒪᓕᒃ ᐅᖃᖅᑐᖅ ᑐᓴᕐᓇᖃᑦᑕᖅᓯᒪᒻᒪᑦ ᐃᒪᑭᑦᑑᓕᖅᑐᑕ, ᐊᒻᒪ ᐊᑦᑐᐃᓂᖃᓂᐊᖅᑐᖅ ᑐᔅᓯᕌᖑᔪᒧᑦ 

ᐃᒪᖃᒃᑲᓂᓂᕐᒧᑦ. 

 

ᒥᔅᑕ. ᕼᐊᒻᑉ ᐅᖃᐅᔾᔨᒋᐊᖅᑐᖅ ᐊᑕᖏᖅᑐᒍ ᐃᒥᖅ ᐊᑐᖅᑕᐅᓂᖓ, ᐃᖅᑲᓇᐃᔭᖅᑏᑦ ᐅᑉᐱᕈᓱᑦᑐᑦ 

ᐱᕙᓪᓕᐊᑎᑦᑎᓂᐅᔪᖅ ᐃᓗᐊᓃᑦᑐᖅ ᓴᓇᓯᒪᓂᖓᓄᑦ ᐱᔪᓐᓇᕐᓂᖓᓄᑦ ᓄᓇᓕᐸᐅᔭ ᐱᐊᓕᐅᓂᕐᒧᑦ. 

ᓇᓗᓇᐃᖅᓯᔪᖅ ᓯᕗᓂᔅᓴᒥ, ᐊᔅᓱᕉᑎᑕᖃᓂᐊᖅᑐᖅ ᐃᒥᕐᒧᑦ ᐊᑐᐃᓐᓇᐅᓂᖓᓄᑦ, ᑭᓯᐊᓂ ᐸᕐᓇᐅᑎᑕᖃᖅᑐᑦ 

ᐃᑲᔪᕐᓂᐊᖅᑐᓂᑦ ᐃᒪᖃᕐᕕᐅᔪᓐᓇᖅᑐᓂᑦ ᐃᖃᓗᐃᑦ ᑰᖓᓂᑦ. 

 

ᑲᑎᒪᔨ ᑖᐱᓐ ᐅᖃᐅᔾᔨᒋᐊᖅᑐᖅ ᐃᒥᐊᓗᓕᕆᔨᒃᑯᑦ ᑲᑎᒪᔨᖏᑦ ᐊᖏᖅᓯᓚᐅᖏᑦᑐᑦ ᐱᐊᓕᐅᕐᕕᒥᐅᖏᑦᑐᖅ 

ᓂᐅᕕᐊᔅᓴᓂᑦ ᓄᓇᕗᒻᒥ ᐱᐊᓕᐅᖅᑎᑯᓐᓄᑦ, ᒪᓕᑦᑐᒍ ᒥᓂᔅᑕᐅᑉ ᑐᑭᒧᐊᕈᑎᖓ. ᐃᒥᐊᓗᓕᕆᔨᒃᑯᑦ 

ᑲᑎᒪᔨᖏᑦ ᐊᖏᖅᓯᓚᐅᖅᑐᑦ ᐱᐊᓕᐅᕐᕕᒥ ᐃᒥᕐᕕᒃ ᓚᐃᓴᓐᓯᒥᑦ, ᖃᓄᐃᓐᓂᕆᒋᐊᖃᖅᑕᖏᑦ 

ᐋᓐᓂᐊᖅᑐᓕᕆᓂᕐᒧᑦ ᖃᐅᔨᓴᖅᑎᒧᑦ ᐊᒻᒪ ᐃᑉᐱᒍᓱᑦᑎᐊᖅᑐᒥ ᐃᒥᖅᑎᑦᑎᓂᖅ ᓇᓗᓇᐃᒃᑯᑕᖅ 

ᐱᑕᖃᖅᑎᑕᐅᓚᐅᖅᑐᖅ.   

 

ᐃᒥᐊᓗᓕᕆᔨᒃᑯᑦ ᑲᑎᒪᔨᖏᑦ ᐊᖏᖅᓯᓚᐅᖅᑐᑦ ᒪᓕᑦᑐᒍ ᐃᒥᐊᓗᓐᓄᑦ ᐱᖁᔭᖅ, ᐃᑲᕋᖏᑦ ᐊᐅᓚᓂᖏᓐᓄᑦ, 

ᓇᒡᒐᔾᔭᐅᒥᑦ ᑎᑭᑦᑎᒍ ᕿᑎᖅᑰᒧᑦ, 4−ᒥ ᐅᓐᓄᓴᒃᑯᑦ ᑎᑭᓪᓗᒍ 10 ᐅᓐᓄᒃᑯᑦ; ᑕᓪᓕᕐᒥᖅ 4−ᒥ ᐅᓐᓄᓴᒃᑯᑦ 

ᑎᑭᓪᓗᒍ ᖁᓛᓅᖅᑎᓪᓗᒍ; ᐊᒻᒪ ᓯᕙᑖᖅᕕᒃ 12 ᐅᓐᓄᓴᒃᑯᑦ ᑎᑭᓪᓗᒍ ᖁᓛᓄᑦ.  ᑲᑎᒪᔨ ᑖᐱᓐ 

ᓇᓗᓇᐃᖅᓯᔪᖅ ᐱᕙᓪᓕᐊᑎᑦᑎᓂᕐᒧᑦ ᐱᔪᓐᓇᐅᑦ ᑎᑎᕋᖅᓯᒪᔪᑦ ᐃᑲᕋᖏᑦ ᐊᐅᓚᓂᖏᓐᓄᑦ ᐊᒻᒪ ᐊᐱᕆᔪᖅ 

ᓇᓪᓕᐊ ᐊᖏᖅᑕᐅᓂᐅᕙ, ᐃᒥᐊᓗᓕᕆᔨᒃᑯᑦ ᑲᑎᒪᔨᖏᑦ ᐅᕝᕙᓘᓐᓃᑦ ᐱᕙᓪᓕᐊᑎᑦᑎᓂᕐᒧᑦ ᐱᔪᓐᓇᐅᑦ.  

 

ᒪᐃᔭ ᕆᐊᑦᕗᓐ ᐅᖃᐅᔾᔨᒋᐊᖅᑐᖅ ᓚᐃᓴᓐᓯ ᐊᑖᓂ ᐃᒥᐊᓗᓐᓄᑦ ᐱᖁᔭᖅ ᖃᓄᐃᓐᓂᖃᕆᐊᖃᕈᓐᓇᖅᑐᑦ, 

ᑭᓯᐊᓂ ᖃᓄᐃᑦᑑᓂᖏᓐᓄᑦ ᐃᒥᕐᕖᑦ ᐊᒻᒪ ᑭᓪᓕᓕᐅᕐᓂᖅ ᐊᒻᒪ ᓱᑦ ᐱᔪᓐᓇᖅᑎᑕᐅᔪᑦ ᐃᓚᖓᓂ 

ᓇᓗᓇᐃᖅᓯᒪᔪᒥᑦ ᓄᓇᖓᓂ ᐱᓕᕆᐊᖑᔪᖅ ᓄᓇᓕᐅᔪᒧᑦ.   

ᒪᑉᐱᒐᖅ 12 ᐅᑯᓂᖓ 21 

 

 

ᒪᐃᔭ ᕆᐊᑦᕗᓐ ᐅᖃᖅᑐᖅ ᑲᑎᒪᔩᑦ ᐅᖃᐅᔾᔭᐅᓚᐅᖅᑐᑦ ᖃᐅᔨᓴᕐᕕᖃᓂᐊᖅᑐᓂ ᑎᐱᖏᓐᓄᑦ ᐃᓪᓗᕈᓯᕐᒥᑦ 

ᐊᒻᒪ ᐃᒥᐊᓗᓕᕆᔨᒃᑯᑦ ᑲᑎᒪᔩᑦ ᐊᓚᐅᖅᑕᖓ ᐱᐊᓕᐅᕐᕕᒃ ᐃᒥᕐᕕᒃ ᓚᐃᓴᓐᓯ ᐊᒻᒪ ᐊᔾᔨᒋᖏᓐᓂᖃᕈᓐᓇᖅᑐᑦ 

ᐃᓱᒪᒋᔭᐅᔪᓂᑦ ᑐᑭᖏᓐᓂᑦ. ᐃᒥᕐᕕᒃ, ᐊᔾᔨᐸᓗᖓ ᓯᕐᓗᐊᖅ ᐃᒥᕐᕕᒃ, ᐃᓄᐃᑦ ᐃᔅᓯᕚᖃᑦᑕᖅᑐᑦ ᐊᒻᒪ 

ᓂᕆᓪᓗᑎ ᐊᒻᒪ ᐃᒥᖅᑐᑎᑦ, ᓴᓂᐊᓂ ᖃᐅᔨᓴᕐᕕᒃ ᑎᐱᖏᓐᓄᑦ ᐃᓪᓗᕈᓯᖅ ᐃᒥᐊᑎᕋᓛᓄᑦ ᑎᐱᖏᓐᓂᑦ 

ᖃᐅᔨᓴᖃᑦᑕᖅᑐᑦ ᐃᓱᒪᓕᐅᓚᐅᖅᑎᓐᓇᒋᑦ ᐃᕝᕕᑦ ᓂᐅᕕᕈᒪᔭᖓᓂᑦ. ᑖᓐᓇ ᐊᔾᔨᒌᖏᓐᓂᖓ ᐱᒻᒪᕆᐅᔪᖅ 

ᑖᔅᓱᒧᖓ.   

 

ᒪᐃᔭ ᕆᐊᑦᕗᓐ ᐊᐱᕆᔪᖅ ᐱᑕᖃᕈᓂ ᓇᓗᓇᐃᖅᑕᐅᔪᓐᓇᕈᓂᓘᓐᓃᑦ ᐊᔾᔨᒌᖏᑎᑦᑎᓗᓂ ᑐᓂᔭᐅᔪᒥᑦ, 

ᐱᔾᔪᑎᒋᓪᓗᒍ ᐋᖅᑭᒋᐊᖅᑕᐅᓯᒪᓕᑐᐊᕈᓂ ᐃᒥᕐᕕᐅᓗᓂ ᐊᒻᒪ ᓂᕆᕕᐅᓗᓂ, ᒪᑐᐃᖅᑎᑦᑎᔪᖅ ᐊᖏᔪᓂᑦ 

ᐃᒥᐊᓗᓐᓂᖅᓴᐅᔪᓂᑦ, ᓴᓂᐊᓂ ᑐᓂᔭᐅᔫᒐᓗᐊᒥᑦ. 

 

ᒥᔅ. ᐋᒻᓯᑐᕌᖕ ᐅᖃᐅᔾᔨᒋᐊᖅᑐᖅ ᐃᖅᑲᓇᐃᔭᖅᑏᑦ ᐊᔅᓱᕈᓚᐅᖅᑐᑦ ᓇᓗᓇᐃᖅᑕᐅᓂᖓᓄᑦ ᑐᔅᓯᕌᖑᔪᒥᑦ, ᐊᒻᒪ 

ᓇᓗᓇᐃᔭᖅᑕᐅᓯᒪᔪᖅ ᐊᑐᐊᒐᕐᒥᑦ ᖃᓄᐃᓕᓂᖏᓐᓄᑦ ᐃᓚᖓᓂ ᑐᔅᓯᕋᐅᒻᒥᑦ ᐃᓱᒪᓕᐅᖁᔨᓂᕐᒧᑦ. 

ᑐᑭᒋᔭᖏᑦ ᐱᑕᓖᑦ ᓂᕆᕕᓐᓄᑦ ᐊᒻᒪ ᐃᒥᕐᕕᓐᓄᑦ ᑭᓪᓕᖃᖅᑎᑦᑎᓂᕐᒧᑦ ᒪᓕᒐᕋᓛᒥᑦ.   

 

ᐃᖅᑲᓇᐃᔭᖅᑏᑦ ᐊᔅᓱᕉᑎᒋᓚᐅᖅᑕᖏᑦ ᐱᓇᓱᐊᖅᑐᒧᑦ ᑐᔅᓯᕌᕆᔭᖏᓐᓂᑦ, ᓂᐅᕕᐊᔅᖃᓪᓗᑎ ᐱᐊᓂᑦ 

ᓴᓇᔭᐅᓯᒪᔪᑐᐊᓂᑦ ᐱᐊᓕᐅᕐᕕᒻᒧᑦ ᐊᒻᒪ ᓴᖅᑭᔮᖅᑎᑕᐅᓂᖓ ᐱᐊ, ᐱᔾᔪᑎᒋᓚᐅᖅᑕᖏᑦ ᖃᐅᔨᓴᕐᕕᐅᓪᓗᓂ 

ᑎᐱᖏᓐᓄᑦ ᐃᓪᓗᕈᓯᖅ, ᐊᑐᖏ ᖔᖅᑐᒍ ᓂᕆᕕᒃ ᐊᒻᒪ ᐃᒥᕐᕕᒃ.   

 

ᐃᖅᑲᓇᐃᔭᖅᑏᑦ ᐊᔅᓱᕉᑎᒋᓚᐅᖅᑕᖏᑦ ᓇᓗᓇᐃᖅᑕᐅᓂᖓᓄᑦ ᐱᔾᔪᑎᒋᓪᓗᒍ ᐊᑐᖅᑕᐅᓂᖓ 

ᐱᔪᓐᓇᖅᑎᑕᐅᖏᓐᓂᖓᓄᑦ ᐱᓕᕆᕕᓪᓚᕆᒻᒦᑦᑐᓂᑦ ᑭᓪᓕᖓᓂ ᐱᐊᓕᐅᕐᕕᐅᔪᖅ ᐃᓂᒋᔭᖓᓃᑦᑐᖅ, ᐊᒻᒪ 

ᐱᔨᑦᑎᑕᐅᖏᑦᑐᖅ ᐅᖓᓯᑦᑑᓪᓗᓂ ᓄᓇᓕᒻᒧᑦ ᐊᓯᖏᓐᓄᑦ ᖃᓄᐃᓘᖅᑕᐅᔪᓄᑦ. ᐃᖅᑲᓇᐃᔭᖅᑏᑦ 

ᐃᓱᒪᒋᓚᐅᖅᑕᖏᑦ ᐃᑲᕋᖏᑦ ᐊᐅᓚᓂᖏᓐᓄᑦ, ᐱᐊᑐᕈᓐᓇᖅᑎᑕᐅᑉᐸᑕ ᕿᒥᕐᕈᑎᓪᓗᒋᑦ, ᐃᓄᐃᑦ ᑕᑯᔭᑐᖅᑐᑦ 

ᐊᒻᒪ ᐱᐊᑐᖅᑐᑎ, ᓂᕆᓪᓗᑎᓪᓗ, ᐊᒻᒪ ᑕᐃᒪᐃᒐᔪᑦᑐᖅ ᐊᐅᓚᓂᕆᕙᑦᑕᖏᓐᓂᑦ ᐃᑲᕋᖏᓐᓂᑦ ᐱᐊᓕᐅᕐᕕᒃ, 

ᑕᐃᒪᐃᓐᓂᖓᓄᑦ ᐃᖅᑲᓇᐃᔭᖅᑏᑦ ᓈᒻᒪᔅᓴᓚᐅᖅᑐᑦ ᐅᖃᖅᑐᑎᓂᕆᕕᐅᓐᓇᓂ ᐊᒻᒪ ᐃᒥᕐᕕᐅᓐᓇᓂ.   

 

ᖃᐅᔨᓴᕐᕕᒃ ᑎᐱᖏᓐᓄᑦ ᐃᓪᓗᕈᓯᖅ ᐊᑦᑐᐊᓂᖃᕋᔭᖅᑐᖅ ᒥᑭᔪᓄᑦ ᐱᐊᓕᐅᓂᕐᒧᑦ, ᑕᐃᒪᐃᒐᔪᑦᑐᑦ. ᑖᓐᓇ 

ᐱᔾᔪᑎᒋᔭᖓ ᑲᑎᒪᔨᕋᓛᑦ ᐊᒥᓱᒐᓚᓐᓂᑦ ᑐᓂᓯᔭᐅᓚᐅᖅᑐᑦ ᓇᓖᕌᕋᔅᓴᓂᑦ ᑭᓪᓕᖃᖅᑎᑕᐅᓗᑎᑦ ᐃᑲᕋᖏᑦ 

ᐅᕝᕙᓘᓐᓃᑦ ᐋᒡᒐ, ᐅᕝᕙᓘᓐᓃᑦᐱᖓᔪᐊᑦ ᓇᓖᕌᕋᔅᓴᖅ ᐋᖅᑭᒋᐊᖅᑕᐅᓗᓂ ᑭᓪᓕᖃᖅᑎᑦᑎᓂᕐᒧᑦ ᒪᓕᒐᕋᓛᖅ 

ᓂᕆᕕᖃᕈᓐᓇᕐᓗᓂ ᐊᒻᒪ ᐃᒥᕐᕕᐅᔪᓐᓇᕐᓗᓂ.   

 

ᒥᔅ. ᐋᒻᓯᑐᕌᖕ ᐅᖃᖅᑐᖅ ᐊᑐᓕᖁᔭᐅᔪᑦ ᑲᑎᒪᔨᕋᓛᓂᑦ ᑕᐃᔅᓱᒪᓂᐅᑎᓪᓗᒍ ᑲᔪᓯᓗᑎ ᓯᕗᓪᓕᖅᐹᖓᓄ 

ᓇᓖᕌᕋᔅᓴᖅ, ᑕᐃᔭᐅᓗᓂ ᖃᐅᔨᓴᕐᕕᒃ ᑎᐱᖏᓐᓄ ᐃᓪᓗᕈᓯᖅ, ᐱᐊᓕᐅᖅᑕᐅᓯᒪᔪᖅ 

ᐊᑐᖅᑕᐅᔪᓐᓇᕐᓂᖓᓄᑦ, ᑭᓯᐊᓂ ᑭᓪᓕᖃᖅᑎᑕᐅᖏᑦᑐᖅ ᐃᑲᕋᖏᓐᓄᑦ ᐊᐅᓚᓂᖏᓐᓄᑦ.  ᒥᔅ. ᐋᒻᓯᑐᕌᖕ 

ᐃᓕᓴᖅᓯᔪᖅ ᐃᒥᐊᓗᓕᕆᔨᒃᑯᑦ ᑲᑎᒪᔨᖏᑦ ᑕᐃᔭᖓ ᐱᐊᓕᐅᕐᕕᒃ ᐃᒥᕐᕕᒃ ᓚᐃᓴᓐᓯ, ᑕᒪᓐᓇ ᐅᖃᖅᓯᒪᓂᖓ 

ᐊᑐᖃᑦᑕᕐᓂᖓᓄᑦ. 

 

ᒪᐃᔭ ᕆᐊᑦᕗᓐ ᓇᓗᓇᐃᖅᓯᔪᖅ ᐊᖏᔪᒥᑦ ᐊᔾᔨᒌᖏᓐᓂᖃᕈᓐᓇᖅᑐᖅ ᖃᐅᔨᓴᕐᓂᖅ ᑎᐱᓐᓂᑦ, 2,000 

ᓖᑕᐃᑦ ᐃᒥᖅ ᐅᓪᓗᖅ ᐊᑕᐅᓯᖅ, ᓴᓂᐊᓂ ᐃᒥᕐᕕᓪᓚᕆᒻᒥᑦ ᐊᑐᖃᑦᑕᕋᔭᖅᑐᑦ 25,000 ᓖᑕᓂᑦ ᐃᒥᕐᒥᑦ 

ᐅᓪᓗᖅ ᐊᑕᐅᓯᖅ. 

 

ᑲᑎᒪᔨ ᕋᓵᓐ ᓇᓗᓇᐃᖅᓯᔪᖅ ᓯᕐᓗᐊᖅ ᐃᒥᕐᕕᒃ ᐃᓄᖃᕈᓐᓇᖅᑐᖅ 200 ᐅᕝᕙᓘᓐᓃᑦ 300 ᐊᒻᒪ 

ᐃᓄᖃᕈᓐᓇᕐᓂᖓ ᐱᐊᓕᐅᕐᕕᒻᒧᑦ 67−ᑐᐃᓐᓇᖅ ᐃᓄᐃᑦ.  ᑲᑎᒪᔨ ᕋᓵᓐ ᐊᐱᕆᔪᖅ ᐱᐊᓕᐅᕐᕕᒃ 

ᑐᔅᓯᕋᓚᐅᕐᒪᖔᑕ ᐃᑲᕋᖏᓐᓄᑦ ᐊᐅᓚᓂᖏᓐᓄᑦ, ᐊᒻᒪ ᐄᖑᒍᓂ, ᑲᑎᒪᔩᑦ ᑭᓪᓕᖃᖅᑎᑦᑎᑦᑎᖏᑦᑐᑦ 

ᐃᑲᕋᖏᓐᓄᑦ, ᑭᓯᐊᓂ ᐊᖏᖅᑐᒍ ᐃᑲᕋᖏᓐᓄᑦ ᐊᐅᓚᓂᖏᓐᓄᑦ. 

ᑐᖏᓕᖓ ᒪᐃᔭ ᓯᑎᕙᓐᓴᓐ ᐅᖃᖅᑐᖅ ᑕᒪᓐᓇ ᐃᓚᒋᒻᒪᒍ ᐱᕙᓪᓕᐊᓂᖓᓄᑦ ᒫᓐᓇᐅᔪᒥᑦ ᐊᒻᒪ ᑕᐃᒪ 

ᐱᐊᓕᐅᕐᕕᒃ ᓯᕗᒧᒋᐊᕈᓐᓇᓂᐊᕐᒪᑦ ᐱᕙᓪᓕᐊᑎᑦᑎᓂᕐᒧᑦ ᐱᔪᓐᓇᐅᒻᒧᑦ ᐱᕙᓪᓕᐊᓂᖓᓄᑦ.  ᑐᖏᓕᖓ ᒪᐃᔭ 

ᓯᑎᕙᓐᓴᓐ ᓇᓗᓇᐃᖅᓯᔪᖅ ᑲᑎᒪᓂᐅᓛᖅᑐᖅ ᖃᐅᑉᐸᑦ ᐱᓕᕆᐊᖃᕐᓗᑎ ᐋᖅᑭᒋᐊᖅᑕᐅᓂᖓᓄᑦ ᒪᓕᒐᕋᓛᖅ 

200 ᐱᓕᕆᐊᖃᓂᐊᖅᑐᑦ ᐱᑕᖃᕆᐊᖃᖅᑎᑕᐅᔪᓂᑦ ᐊᖏᓂᖅᓴᒥᑦ ᐃᒪᖃᖅᑎᑕᐅᓂᕐᒧᑦ ᐱᔪᒪᔭᐅᔪᖅ 

ᐱᐊᓕᐅᓂᕐᒧᑦ.  ᑐᖏᓕᖓ ᒪᐃᔭ ᓯᑎᕙᓐᓴᓐ ᐊᐱᕆᔪᖅ ᐋᖅᑭᒋᐊᕆᐊᖃᕐᒪᖔᖅ ᐱᕙᓪᓕᐊᑎᑦᑎᓂᕐᒧᑦ 

ᐱᔪᓐᓇᐅᑦ ᐊᓯᔾᔨᕈᓂ ᒪᓕᒐᕋᓛᖅ 200 ᓯᕗᓂᔅᓴᒥᑦ. 

 

ᒥᔅ. ᐋᒻᓯᑐᕌᖕ ᐅᖃᖅᑐᖅ ᐊᓯᔾᔨᖅᑐᖃᕈᓂ ᒪᓕᒐᕋᓛᒥᑦ 200, ᐱᑕᖃᕆᐊᖃᖅᑎᑕᐅᔾᔮᖏᑦᑐᖅ 

ᐋᖅᑭᒋᐊᖅᑕᐅᓗᓂ ᐱᕙᓪᓕᐊᑎᑦᑎᓂᕐᒧᑦ ᐱᔪᓐᓇᐅᑦ, ᖃᓄᐃᓐᓂᖃᕆᐊᖃᕐᓂᖓᓄᑦ ᐅᖃᖅᓯᒪᔪᖅ ᐃᒥᕐᒧᑦ 

ᐊᒻᒪ ᐃᒥᕐᒧᑦ ᐊᑐᕇᖅᓯᒪᔪᓄᑦ ᐱᔨᑦᑎᓂᕐᒧᑦ ᐊᖏᕈᑦ ᐊᑎᓕᐅᖅᑕᐅᔭᕆᐊᓕᒃ ᑐᓂᔭᐅᓚᐅᖅᑎᓐᓇᒍ 

ᐱᕙᓪᓕᐊᑎᑦᑎᓂᕐᒧᑦ ᐱᔪᓐᓇᐅᑦ. 

 

ᑐᖏᓕᖓ ᒪᐃᔭ ᓯᑎᕙᓐᓴᓐ ᐅᖃᖅᑐᖅ ᒪᓕᒐᕋᓛᖅ 200 ᐋᖅᑭᒋᐊᖅᑕᐅᖏᒃᑯᓂ, ᑕᐃᒪᓕ ᐱᔨᑦᑎᓂᕐᒧᑦ 

ᐊᖏᖃᑎᒌᒍᓐᓇᕋᔭᖏᑦᑐᑦ ᐊᒻᒪ ᐱᕙᓪᓕᐊᑎᑦᑎᓂᕐᒧᑦ ᐱᔪᓐᓇᐅᑦ ᑐᓂᔭᐅᒍᓐᓇᖏᑦᑐᖅ, ᑖᒃᑯᐊ 

ᖃᓄᐃᓐᓂᕆᒋᐊᖃᖅᑕᖏᑦ ᑎᑭᑕᐅᒐᔭᖏᒻᒪᑕ. 

 

ᒥᔅ. ᐋᒻᓯᑐᕌᖕ ᐅᖃᐅᔾᔨᒋᐊᖅᑐᖅ ᑕᒪᓐᓇ ᓱᓕᔪᖅ. 

 

ᑲᑎᒪᔨ ᑖᐱᓐ ᓇᓗᓇᐃᖅᓯᖁᔨᔪᖅ ᑭᓱᑦ ᑐᔅᓯᕌᖑᒻᒪᖔᑕ ᑲᑎᒪᔨᓄᑦ ᐊᖏᖅᑕᐅᔭᕆᐊᓖᑦ, ᐃᒥᓕᕆᓂᖅ 

ᐅᕝᕙᓘᓐᓃᑦ ᑭᓪᓕᖃᖅᑎᑦᑎᓂᕐᒧᑦ ᒪᓕᒐᕋᓛᖅ. ᐊᒻᒪ ᒪᕐᕉᒻᒪᑎ ᐊᔾᔨᒌᖏᑦᑑᒃ ᐱᖁᔨᕗᖔᕈᑏᒃ, ᐊᐃᑉᐸᖓ 

ᐱᖁᔨᕗᖔᕈᑦ ᑭᓪᓕᖃᖅᑎᑦᑎᓂᕐᒧᑦ ᐃᑲᕋᖏᓐᓄᑦ ᐊᐅᓚᓂᖏᓐᓄᑦ, ᑭᓯᐊᓂ ᐃᒥᐊᓗᓕᕆᔨᒃᑯᑦ ᑲᑎᒪᔨᖏᑦ 

ᐊᖏᖅᓯᓯᒪᔭᕇᖅᑐᑦ ᐃᑲᕋᖏᓐᓄᑦ ᐊᐅᓚᓂᖏᓐᓄᑦ. ᐃᒥᐊᓗᓕᕆᔨᒃᑯᑦ ᑲᑎᒪᔨᖏᑦ ᑐᓂᓯᓚᐅᖅᑐᑦ 

ᐱᐊᓕᐅᕐᕕᒃ ᐃᒥᕐᕕᒃ ᓚᐃᓴᓐᓯᒥᑦ ᑐᓐᖓᓂᖃᖅᑐᑎᑦ ᐃᓚᒍᑕᖏᓐᓂᑦ ᐋᓐᓂᐊᖅᑐᓕᕆᓂᕐᒧᑦ 

ᓇᓗᓇᐃᒃᑯᑕᖃᓂᕐᒧᑦ ᐊᒻᒪ ᑲᒪᒋᔭᖃᑦᑎᐊᓂᒃᑯᑦ ᐃᒥᕐᑎᑦᑎᓂᕐᒥᑦ ᓇᓗᓇᐃᒃᑯᑕᖅ.  ᑲᑎᒪᔨ ᑖᐱᓐ ᐊᐱᕆᔪᖅ 

ᑭᓱᑦ ᐱᔾᔪᑕᐅᕙᑦ ᐱᐊᓕᐅᕐᕕᒃ ᓄᓇᓕᐸᐅᔭᒃᑯᓐᓄᑦ ᐊᖏᖅᑕᐅᔭᕆᐊᓖᑦ, ᓴᓂᐊᓂ ᐱᑕᖃᕆᐊᖃᖅᑎᑕᐅᔪᓂᑦ 

ᐃᒪᒥᓂᖃᒃᑲᓂᕐᓂᕐᒧᑦ ᐅᖓᑕᐅᔾᔨᔪᓂᑦ 2,000 ᓖᑕᐃᑦ ᐅᓪᓗᖅ ᐊᑕᐅᓯᖅ. 

 

ᐱᖁᔨᕗᖔᕈᑦ # 18-222 

 

ᐱᒋᐊᖅᑎᑦᑎᔪᖅ:  ᑲᑎᒪᔨ ᓯᐊᐳᑦ      

ᐊᐃᑉᐲᔪᖅ: ᑲᑎᒪᔨ ᑖᐱᓐ   

 

ᑖᒃᑯᐊ ᑲᑎᒪᔩᑦ ᐊᖏᖅᓯᓗᑎ ᐱᕙᓪᓕᐊᑎᑦᑎᓂᕐᒧᑦ ᐱᔪᓐᓇᐅᑎᑖᕋᓱᐊᕈᑦ DP #17-049 ᐸᕐᓇᐅᑦ 1673, 

ᓄᓇᖓ 655 ᐊᒻᒪ ᐃᓚᖓ 666 (ᐃᓚᖓ M ᐅᕙᓂ SK-IQAL-001-2015) ᐱᐊᓕᐅᕐᕕᕌᖅᑕᖃᕈᓐᓇᕐᓗᓂ 

(ᐱᖃᓯᐅᑎᓪᓗᑎ ᓂᐅᕕᐊᔅᓴᐃᑦ ᐊᒻᒪ ᖃᐅᔨᓴᕐᕕᒃ ᑎᐱᖏᓐᓄᑦ ᐃᓪᓗᕈᓯᖅ), ᐋᖅᑭᒋᐊᖅᓯᒪᔪᖅ 

ᐊᖏᖅᑕᐅᓚᐅᖅᓯᒪᑎᓪᓗᒍ DP #15-058, ᑐᓐᖓᓂᖃᖅᑐᑦ ᖃᓄᐃᓐᓂᕆᒋᐊᓕᖏᓐᓄᑦ ᐊᑖᓂ 

ᐱᔾᔪᑎᖃᖅᑐᑦ ᖃᐅᔨᓴᕐᕕᒻᒧᑦ ᐃᓪᓗᕈᓯᕐᒧᑦ. ᐱᕙᓪᓕᐊᑎᑦᑎᔪᖅ/ᐊᑐᖅᑐᐊᖅᑐᖅ ᐱᐊᓂᑦ 

ᓂᐅᕕᐊᔅᓴᖃᕈᓐᓇᖅᑎᑕᐅᔭᕆᐊᓖᑦ ᓴᓇᓯᒪᔭᖏᓐᓂ ᐱᐊᓕᐅᕐᕕᒻᒥ ᐃᓄᒻᒧᑦ ᐱᐊᑐᖅᑕᐅᔪᓐᓇᕐᓗᑎ ᒪᓕᑦᑐᒍ 

ᐱᐊᓕᐅᕐᕕᒃ ᐃᒥᕐᕕᒃ ᓚᐃᓴᓐᓯ ᑐᓂᔭᐅᔪᖅ ᓄᓇᕗᒻᒥ ᐃᒥᐊᓗᓐᓄᑦ ᓚᐃᓴᓐᓯᖃᖅᑎᑦᑎᓂᕐᒧᑦ ᑲᑎᒪᔨᖏᓐᓄᑦ 

(NLLB). ᓂᐅᕕᐊᔅᓴᓂ ᓂᕿᓕᐅᕐᕕᐅᒋᐊᖃᖏᑦᑐᖅ ᐃᓪᓗᖅ. 

 

ᐊᖏᖅᑐᑦ – ᕌᓵᓐ, ᓯᑎᕙᓐᓴᓐ, ᑖᐱᓐ, ᓯᐊᐳᑦ 

ᐋᒡᒑᖅᑐᑦ – ᓇᑖᖅ, ᐸᐸᑦᓯ, ᐊᑯᒪᓕᒃ 

ᑲᔪᓯᔪᖅ 

 

ᑲᑎᒪᔨ ᓯᐊᐳᑦ ᐅᖃᖅᑐᖅ ᐅᖃᐅᓯᐅᖅᑲᐅᔪᒥᑦ ᐸᕐᓇᐃᓂᕐᒧᑦ ᐊᒻᒪ ᐱᕙᓪᓕᐊᑎᑦᑎᓂᕐᒧᑦ ᑲᑎᒪᔨᕋᓛᓂᑦ, 

ᖃᐅᔨᓴᕐᕕᐅᔪᖅ ᓈᒻᒪᒐᓱᒋᓂᕋᖅᑐᓂᐅᒃ ᐊᑐᖅᑕᐅᓂᖓᓄᑦ, ᑕᐃᒪᐃᒐᔪᒻᒪᑕ ᐱᐊᓕᐅᕐᕕᓂᑦ ᑲᓇᑕᒥ. 

ᖃᓄᐃᓐᓂᕆᒋᐊᖃᖅᑕᖏᑦ ᐊᑐᓕᖁᔭᐅᔪᑦ ᐊᒻᒪ ᐃᓚᒋᓪᓗᓂᐅᒃ ᐱᕙᓪᓕᐊᑎᑦᑎᓂᕐᒧᑦ ᐱᔪᓐᓇᐅᒻᒧᑦ 

ᐱᑕᖃᕆᐊᖃᖅᑎᑕᐅᓪᓗᓂ ᑭᓈᓗᓐᓄᑦ ᐊᒻᒪ ᐃᒥᕐᒧᑦ ᐱᔨᑦᑎᖅᑕᐅᓂᕐᒧᑦ ᐊᖏᕈᑦ ᐊᖏᕈᑕᐅᓂᐊᖅᑐᖅ 

ᓄᓇᓕᐸᐅᔭᒃᑯᓐᓄᑦ ᐊᒻᒪ ᑐᔅᓯᕋᖅᑐᒧᑦ.  ᓚᐃᓴᓐᓯᖃᕐᓂᐅᔪᖅ ᐃᒥᐊᓗᓕᕆᔨᒃᑯᑦ ᑲᑎᒪᔨᖏᓐᓂ 

ᐱᔭᐅᓯᒪᓕᖅᑐᖅ.   

 

ᑲᑎᒪᔨ ᐊᑯᒪᓕᒃ ᐅᖃᖅᑐᖅᐃᑲᔪᖅᓱᔮᖏᑕ ᐱᖁᔨᕗᖔᕈᑦ ᐊᒻᒪ ᓇᓗᓇᖅᑐᑎᑦ ᐊᔾᔨᒌᖏᑦᑐᓂᑦ 

ᐅᖃᖅᑕᐅᓂᖏᑦ ᐊᒻᒪ ᐊᑐᓕᖁᔭᐅᔪᑦ.  ᑲᑎᒪᔨ ᐊᑯᒪᓕᒃ ᐃᑉᐱᒍᓱᑦᑐᖅ ᐊᒥᓲᓗᐊᕐᒪᑕ ᐃᒥᐊᓗᕝᕕᔅᓴᐅᔪᑦ 

ᐊᒻᒪ ᐃᓚᖏᑦ ᓇᒻᒥᓂᕆᔭᐅᔪᑦ ᐃᖃᓗᐃᑦ ᐃᒦᓐᓇᖁᔭᐅᔮᖅᑐᓂ, , ᑎᑭᓵᖑᓐᓂᕋᓗᐊᕈᑎ ᐱᐊᑦ ᐱᐊᑖᕐᕕᒻᒥᑦ 

ᐊᒻᒪ ᕙᐃᓂᑖᕐᕕᓐᓂᑦ, ᓂᐅᕕᐊᔅᓴᖃᖃᑦᑕᖅᑐᑦ ᑕᖅᑳᖓᑐᐃᓐᓇᖅ, ᓂᕆᕕᓐᓂᑦ, ᐊᖏᕋᒥ ᓴᓇᔭᐅᓯᒪᔪᑦ 

ᐅᕝᕙᓘᓐᓃᑦ ᐃᒥᕋᓚᕝᕕᒻᒥᑦ. 

 

ᒪᐃᔭ ᕆᐊᑦᕗᓐ ᐊᐱᕆᔪᖅ ᐊᔾᔨᒌᖏᓐᓂᖏᓐᓂ ᐊᑐᓕᖁᔭᐅᔪᑦ ᐱᖁᔨᕗᖔᕈᑦ #1 ᓇᓖᕌᕋᔅᓴᖅ ᐊᒻᒪ 

ᐱᖁᔨᕗᖔᕈᑦ #2 ᓇᓖᕌᕋᔅᓴᖅ. 

 

ᒥᔅ. ᐋᒻᓯᑐᕌᖕ ᐅᖃᐅᔾᔨᒋᐊᖅᑐᖅ ᑖᓐᓇ ᑐᔅᓯᕋᐅᑎᐅᒋᐊᓐᖓᖅᓯᒪᔪᖅ ᐃᓱᒪᓕᐅᖁᔨᓂᕐᒧᑦ ᑐᓂᔭᐅᓚᐅᖅᑐᖅ 

ᐸᕐᓇᐃᓂᕐᒧᑦ ᐊᒻᒪ ᐱᕙᓪᓕᐊᑎᑦᑎᓂᕐᒧᑦ ᑲᑎᒪᔨᕋᓛᓄᑦ ᑎᓯᐱᕆ 2017, ᐊᒻᒪ ᑲᑎᒪᔨᕋᓛᑦ 

ᐊᑐᓕᖁᔭᓕᐅᓚᐅᖅᑐᑦ ᓯᕗᒧᒋᐊᕐᓗᑎ ᐱᖁᔨᕗᖔᕈᑦ #1.  ᑕᐃᔅᓱᒪᓂᐅᔪᒥᑦ, ᐃᖅᑲᓇᐃᔭᖅᑏᑦ 

ᐊᑐᓕᖁᔭᓕᐅᓚᐅᖅᑐᑦ ᐱᖁᔨᕗᖔᕈᑦ #2.  ᐱᔾᔪᑎᒋᓪᓗᒍ ᐃᓱᒫᓘᑕᐅᔪᑦ ᖃᐅᔨᓴᕐᕕᒻᒧᑦ ᐃᓪᓗᕈᓯᕐᒧᑦ, 

ᐊᐅᓚᓂᖃᕋᔭᖅᑐᓂ ᐅᓐᓂᐊᑕᒫᑦ, ᐃᖅᑲᓇᐃᔭᖅᑏᑦ ᐃᑉᐱᒍᓱᓚᐅᖅᑐᑦ ᓂᕆᕕᐅᓂᖅᓴᐅᓕᖅᑐᓂ ᐊᒻᒪ 

ᐃᒥᕐᕕᐅᓂᖅᓴᐅᓕᖅᑐᓂ, ᐱᔪᓐᓇᖅᑎᑕᐅᖏᑦᑐᖅ ᑭᓪᓕᒋᔭᖓᓂ. ᑕᒪᓐᓇ ᐊᑐᕐᓂᐊᖏᓪᓗᒍ, ᐱᖁᔨᕗᖔᕈᑦ 

#2 ᐊᔾᔨᒋᓚᐅᖅᑕᖓ ᐱᖁᔨᕗᖔᕈᑦ #1, ᑭᓯᐊᓂ ᑭᓪᓕᖃᖅᑎᑕᐅᓪᓗᑎ ᐃᑲᕋᖏᑦ ᐊᐅᓚᓂᖏᓐᓄᑦ, 

ᐊᐅᓚᓂᕆᔾᔮᖃᑦᑕᓂᐊᖅᑕᖏᑦ ᐱᐊᓕᐅᕐᕕᒻᒧᑦ, ᑕᐃᔭᐅᔪᓐᓇᓂᐊᖏᒻᒪ ᐃᓚᒋᔭᐅᓗᓂ.  

 

ᑲᑎᒪᔨ ᓯᐊᐳᑦ ᑐᑭᓯᔪᖅ ᓂᐅᕕᔅᓴᖃᔾᔮᖏᑦᑐᑦ ᐱᐊᓕᐅᕐᕕᒻᒥᑦ ᒫᓐᓇᐅᔪᒥᑦ, ᑕᐃᒪᐃᓐᓂᖓᓄᑦ 

ᖃᓄᐃᓐᓂᕆᒋᐊᖃᖅᑕᖏᑦ ᐱᖁᔨᕗᖔᕈᑦ #2 ᓈᒻᒪᒍᓐᓃᖅᑐᑦ. 

 

ᒪᐃᔭ ᕆᐊᑦᕗᓐ ᓇᓗᓇᐃᖅᓯᔪᖅ ᖃᖓᑭᐊᖅ ᓯᕗᓂᔅᓴᒥ ᓂᐅᕕᕐᕕᑕᖃᓛᖅᑐᖅ, ᑭᓯᐊᓂ 

ᓂᐅᕕᐊᔅᓴᖃᔾᔮᖏᑦᑐᑦ ᐱᒋᐊᕐᓂᖓᓂᑦ. 

 

ᑲᑎᒪᔨ ᑖᐱᓐ ᓇᓗᓇᐃᖅᓯᔪᖅ ᒥᓂᔅᑕᐅᑉ ᑐᑭᒧᐊᕈᑎᒋᓚᐅᖅᑕᖓ, ᐱᔾᔪᑎᒋᓪᓗᒍ ᐱᐊᑖᕐᕕᒃ ᐊᒻᒪ 

ᕙᐃᓂᑖᕐᕕᒃ, ᓂᐅᕕᐊᔅᓴᑕᖃᔾᔮᖏᑦᑐᖅ ᖃᐅᔨᓴᐅᑎᐅᓪᓗᓂ ᐱᓕᕆᐊᖑᒻᒪᑦ. ᐊᒻᒪ ᒥᓂᔅᑕ 

ᐅᖃᐅᔾᔨᒋᐊᓚᐅᖅᑐᖅ ᐃᒥᐊᓗᓐᓄᑦ ᓚᐃᓴᓐᓯᖃᖅᑎᑦᑎᓂᕐᒧᑦ ᑲᑎᒪᔩ ᐊᖏᖅᓯᓚᐅᖅᑐᑦ ᐱᐊᓕᐅᕐᕕᒃ ᐃᒥᕐᕕᒃ 

ᓚᐃᓴᓐᓯᒥᑦ.  ᑲᑎᒪᔨ ᑖᐱᓐ ᓇᓗᓇᐃᖅᓯᔪᖅ ᒪᕐᕉᔫᒃ ᖃᓄᐃᓐᓂᕆᒋᐊᖃᖅᑕᖏᑦ ᐊᒻᒪ ᓄᓇᕗᒻᒥ 

ᐱᐊᓕᐅᖅᑏᑦ ᑎᒥᖓ ᓈᒻᒪᒋᓚᐅᖅᑕᖏᑦ ᖃᓄᐃᓐᓂᕆᒋᐊᖃᖅᑕᖏᑦ. 

 

ᑲᑎᒪᔨ ᐊᑯᒪᓕᒃ ᐊᐱᕆᔪᖅ ᐃᒥᐊᓗᓐᓄᑦ ᓚᐃᓴᓐᓯᖃᖅᑎᑦᑎᓂᕐᒧᑦ ᑲᑎᒪᔩ ᑐᕌᒐᖃᕐᒪᖔᑕ ᐅᖃᐅᔾᔨᒋᐊᕐᓗᑎ 

ᓄᓇᓕᐸᐅᔭᒃᑯᓐᓂᑦ ᓚᐃᓴᓐᓯ ᑐᓂᔭᐅᓯᒪᓂᖓᓄᑦ. 

 

ᒥᔅ. ᐋᒻᓯᑐᕌᖕ ᑭᐅᔪᓐᓇᓚᐅᖏᑕ ᐊᐱᖅᑯᑎᐅᔪᖅ ᐊᒻᒪ ᐅᑉᐱᕈᓱᖏᑦᑐᖅ ᓇᓗᓇᐃᖅᓯᒪᔪᓂᑦ 

ᑐᑭᓯᒋᐊᕈᑎᑖᖅᓯᒪᒻᒪᖔᖅ.  ᒥᔅ. ᐋᒻᓯᑐᕌᖕ ᑐᑭᓯᔪᖅ ᖃᐅᔨᒃᑲᐅᑎᑕᖃᕐᖓᑦ ᐱᑕᖃᕆᐊᖃᖅᑎᑕᐅᔪᖅ 

ᓄᓇᓕᐸᐅᔭᒃᑯᓐᓄᑦ, ᑭᓯᐊᓂ ᐅᑉᐱᕈᓱᖏᑦᑐᖅ ᐸᕐᓇᐃᓂᕐᒧᑦ ᐱᓕᕆᕕᖓ ᐱᒐᔭᕐᒪᖔᑕ ᑐᑭᓯᒋᐊᕈᑎᓂᑦ. 

 



ᓄᓇᓕᐸᐅᔭᒃᑯᑦ ᑲᑎᒪᔩᑦ ᑲᑎᒪᓂᖓ #17  

ᔫᓂ 26, 2018 

ᒪᑉᐱᒐᖅ 15 ᐅᑯᓂᖓ 21 

 

ᒪᐃᔭ ᕆᐊᑦᕗᓐ ᐊᐱᕆᔪᖅ ᑭᒡᒐᖅᑐᐃᔩᑦ ᐱᐊᓕᐅᕐᕕᒻᒥᑦ ᐅᐸᖃᑕᐅᓯᒪᔪᑦ ᑐᑭᓯᒪᒻᒪᖔᑕ ᐃᒥᐊᓗᒻᒧᑦ 

ᓚᐃᓴᓐᓯᒥᑦ ᓄᓇᓕᐸᐅᔭᒃᑯᓐᓄᑦ. 

 

ᑭᒡᒐᖅᑐᐃᔩᑦ ᐱᐊᓕᐅᕐᕕᒻᒥᑦ ᐅᖃᐅᔾᔨᒋᐊᖅᑐᑦ ᖃᐅᔨᒪᓚᐅᖏᑦᑐᖅ ᑖᒃᑯᐊ ᓄᓇᓕᐸᐅᔭᒃᑯᑦ ᐊᔾᔨᖓᓂᑦ 

ᑐᓂᓯᔭᐅᓐᓂᕐᒪᖔᑕ ᐃᒥᐊᓗᒻᒧᑦ ᓚᐃᓴᓐᓯᒥᑦ. 

 

ᑲᑎᒪᔨ ᑖᐱᓐ ᐊᐱᕆᔪᖅ ᓄᓇᓕᐸᐅᔭᒃᑯᑦ ᑐᓂᓯᓐᓂᕐᒪᖔᑕ ᐃᒥᐊᓗᓐᓄᑦ ᓚᐃᓴᓐᓯᖃᖅᑎᑦᑎᓂᕐᒧᑦ 

ᑲᑎᒪᔨᖏᓐᓄᑦ ᓴᓄᓇᓕᐸᐅᔭᒃᑯᓐᓄᑦ ᐱᑕᖃᕆᐊᖃᖅᑎᑕᐅᔪᓂᑦ ᐱᔾᔪᑎᖃᖅᑐᑦ ᒪᓕᒐᕋᓛᒧᑦ 200 ᐊᒻᒪ 

ᐱᕙᓪᓕᐊᑎᑦᑎᓂᕐᒧᑦ ᐱᔪᓐᓇᐅᑦ. 

 

ᑲᑎᒪᔨ ᐊᑯᒪᓕᒃ ᐊᐱᕆᔪᖅ ᓄᓇᓕᐸᐅᔭᒃᑯᑦ ᐱᓂᖏᒻᒪᖔᑕ ᐊᔾᔨᖓᓂ ᐃᒥᐊᓗᓐᓄᑦ ᓚᐃᓴᓐᓯᒥᑦ, ᖃᓄᖅ 

ᐊᑦᑐᐃᓂᖃᓂᐊᖅᑲ ᐱᖁᔨᕗᖔᕈᒻᒧᑦ #1. 

 

ᒪᐃᔭ ᕆᐊᑦᕗᓐ ᐅᖃᐅᔾᔨᒋᐊᖅᑐᖅ ᐱᓯᒪᖏᓪᓗᓂ ᐊᔾᔨᖓᓂ ᐃᒥᐊᓗᓐᓄᑦ ᓚᐃᓴᓐᓯᒥᑦᐊᑦᑐᐃᓂᖃᖅᑰᖏᑦᑐᖅ 

ᐱᖁᔨᕗᖔᕈᑦ #1, ᑭᓯᐊᓂ ᐱᐅᓇᔭᖅᑐᖅ ᐊᔾᔨᖓᓂ ᐱᓯᒪᓗᓂ ᑎᑎᕋᖅᓯᒪᔪᓂᑦ. 

 

ᑐᖏᓕᖓ ᒪᐃᔭ ᓯᑎᕙᓐᓴᓐ ᓇᓗᓇᐃᖅᓯᔪᖅ ᐊᔾᔨᒌᓐᓂᖃᖅᑎᑎᖏᑦᑐᖅ ᓄᓇᕗᒻᒥ ᐱᐊᓕᐅᕐᕕᒃ ᑎᒥᖓᑦ 

ᓚᐃᓴᓐᓯᖃᕋᓗᐊᕈᓂ ᐅᕝᕙᓘᓐᓃᑦ ᐋᒡᒐ, ᓄᓇᓕᐸᐅᔭᒃᑯᑦ ᐊᖏᖅᑕᖓ ᐃᓪᓗᖅ. 

 

ᒪᐃᔭ ᕆᐊᑦᕗᓐ ᓇᓗᓇᐃᖅᓯᔪᖅ ᐃᓚᒋᒐᔭᖅᑕᖓ ᑭᓪᓕᖃᖅᑎᑦᑎᓂᕐᒧᑦ ᐊᒻᒪ ᑭᓱᑦ ᐱᔪᓐᓇᖅᑎᑕᐅᔪᑦ 

ᑭᓪᓕᒋᔭᖓᓂ, ᐱᓕᕆᕕᒻᒪᕇᑦ ᐅᕝᕙᓘᓐᓃᑦ ᓇᒻᒥᓂᕆᔭᐅᔪᑦ. 

 

ᒥᔅ. ᐋᒻᓯᑐᕌᖕ ᓇᓗᓇᐃᖅᓯᔪᖅ ᓂᐅᕕᐊᔅᓴᖃᕈᓐᓇᕐᓂᖅ ᐱᔪᓐᓇᖅᑎᑕᐅᔪᖅ ᑭᓪᓕᖓᓂ, ᑕᐃᒪᐃᓐᓂᖓᓄ 

ᐃᓱᒫᓗᓇᖅᑐᖃᖏᑦᑐᖅ ᓂᐅᕕᐊᔅᓴᖃᓂᕐᒧᑦ. 

 

ᒪᐃᔭ ᕆᐊᑦᕗᓐ ᐅᖃᖅᑐᖅ ᓂᐅᕕᐊᔅᓴᖃᕐᓂᒨᖏᑦᑐᖅ, ᓂᕆᕕᓐᓄᑦ ᐃᒥᕐᕕᓐᓄᑦ 

ᑭᓪᓕᑖᖅᑎᑕᐅᒃᑲᓐᓂᕆᐊᖃᕋᔭᖅᑐᑦ, ᑐᓂᔭᐅᖅᑲᐅᔪᒥᑦ ᐅᐊᑦᑎᐊᖅ.  ᒪᐃᔭ ᕆᐊᑦᕗᓐ ᐅᖃᖅᑐᖅ ᐃᓚᖏᑦ 

ᑲᑎᒪᔩᑦ ᓇᓗᓕᕐᒪᑕ ᐱᔾᔪᑎᒋᓪᓗᒍ ᑐᓂᔭᐅᓂᖏᓐᓄᑦ, ᐊᒻᒪ ᓇᓗᓇᐃᓯᖁᔨᒐᓱᐊᖅᑐᖅ ᑲᑎᒪᔩᑦ 

ᑐᑭᓯᓂᐊᕐᖓᑕ ᑭᓱᑦ ᑐᔅᓯᕌᖑᒻᒪᖔᑕ ᐊᒻᒪ ᖃᓄᐃᑦᑐᓂ ᓇᓖᕌᕋᔅᓴᓂᑦ ᑲᔪᓯᒋᐊᕐᓗᑕ.  

 

ᒪᐃᔭ ᕆᐊᑦᕗᓐ ᓇᓗᓇᐃᖅᓯᔪᖅ ᓇᓗᓇᐃᖅᑕᐅᕋᑖᖅᑐᒥᑦ ᐊᔾᔨᒌᖏᓐᓂᖏᑦ ᐱᖁᔨᕗᖔᕈᑦ #1 ᓇᓖᕌᕋᔅᓴᖅ 

ᐱᖁᔨᕗᖔᕈᑦ #2 ᓇᓖᕌᕋᔅᓴᖅ ᐊᔾᔨᒌᖏᓐᓂᖏᑦ ᓇᓕᒧᑦᑎᓇᓱᐊᖅᑐᒋᑦ ᖃᐅᔨᓴᕐᕕᒃ ᐊᒻᒪ ᓂᐅᕕᐊᔅᓴᓄᑦ 

ᐃᑲᕋᖏᑦ. 

 

ᒥᔅ. ᐋᒻᓯᑐᕌᖕ ᐅᖃᐅᔾᔨᒋᐊᖅᑐᖅ ᐱᔾᔪᑎᒋᓇᓱᐊᖅᑕᖓ ᐃᓚᒋᓕᕐᓗᓂᐅᒃ ᐱᐊᓕᐅᕐᕕᐅᑉ ᐃᑲᕋᒋᒐᔪᑦᑕᖏᓐᓄᑦ, 

ᐊᒻᒪ ᓂᕆᐅᓐᓂᖃᓚᐅᖅᑐᖅ ᓂᐅᕕᐊᔅᓴᖃᕐᓂᖅ ᐃᓚᒋᓗᓂᐅᒃ ᐱᐊᓕᐅᕐᕕᒻᒧᑦ ᐃᑲᕋᖏᓐᓄᑦ ᓂᐅᕕᐊᔅᓴᓄᑦ.   

 

ᑲᑎᒪᔨ ᐊᑯᒪᓕᒃ ᐊᐱᕆᔪᖅ ᖃᓄᖅ ᐊᑦᑐᐃᓂᖃᓂᐊᕐᒪᖔᖅ ᖃᐅᑉᐸᑦ ᐅᖃᐅᓯᐅᓛᖅᑐᓄᑦ 

ᑲᑎᒪᓂᐅᔪᒧᑦᐱᔾᔪᑎᖃᖅᑐᑦ ᒪᓕᒐᕋᓛᖅ 200 ᐋᖅᑭᒋᐊᖅᑕᐅᓂᖏᑦ.   

 

ᒪᐃᔭ ᕆᐊᑦᕗᓐ ᐅᖃᐅᔾᔨᒋᐊᖅᑐᖅ ᑐᔅᓯᕌᖑᔪᖅ ᐅᓪᓗᒥ ᑐᓐᖓᓂᖃᖅᑐᖅ 2,000 ᓖᑕᓂᑦ 

ᐱᐊᓕᐅᕐᓂᒨᖏᑦᑐᖅ ᐊᐅᓚᓂᖏᓐᓄᑦ, ᐱᖃᓯᐅᔾᔨᔪᑦ ᖃᐅᔨᓴᕐᓂᖅ ᑎᐱᖏᓐᓄᑦ, ᐅᐊᓴᐃᓂᕐᒧᑦ, ᐊᓇᕐᕕᒃ 

ᐊᑐᖅᑕᐅᓂᖓᓄᑦ ᐊᒻᒪ ᐊᒡᒐᓄᑦ ᐅᐊᓴᕐᓂᖅ. 

 

ᑲᑎᒪᔨ ᐊᑯᒪᓕᒃ ᑐᔅᓯᕋᖅᑐᖅ ᓂᐱᓕᐅᖅᑕᐅᓯᒪᔪᓂᑦ ᓂᕈᐊᕐᓗᑎ. 

9. ᓄᑖᑦ ᐱᓕᕆᐊᔅᓴᐃᑦ 

 

ᒪᐃᔭ ᕆᐊᑦᕗᓐ ᓇᓗᓇᐃᖅᓯᔪᖅ ᑲᑎᒪᔾᔪᑎᔅᓴᖅ #9 ᓄᑖᑦ ᐱᓕᕆᐊᔅᓴᐃᑦ ᐅᖃᐅᓯᐅᓂᐊᖅᑐᖅ 

ᐱᓕᕆᐊᖑᓚᐅᖅᑎᓐᓇᒍ ᑲᑎᒪᔾᔪᑎᔅᓴᖅ #7 ᒪᓕᒐᕋᓛᑦ. 

 

a) ᐋᖅᑭᑦᑕᐅᔪᑦ ᑭᒡᒐᖅᑐᐃᔪᓂᑦ 

 

ᑭᒡᒐᖅᑐᐃᔪᓂ ᓴᖅᑮᔪᖃᓚᐅᖏᑦᑐᖅ ᐃᓄᓐᓂᑦ ᑲᑎᒪᑎᑦᑎᓂᐅᔪᒥᑦ. ᐱᑕᖃᕆᐊᖃᖅᑎᑕᐅᖏᑦᑐᖅ. 

 

b) ᖁᒻᒧᐊᑦᑎᑕᐅᓂᖓ ᐅᐱᒍᓱᓐᓂᕐᒧᑦ ᓴᐃᒻᒪᑎ 

 

ᑲᑎᒪᔨ ᕋᓵᓐ ᐅᖃᖅᑐᖅ ᔫᓂ ᐅᐱᒍᓱᓐᓂᕐᒧᑦ ᑕᖅᑭᕆᔭᐅᔪᖅ ᐊᒻᒪ ᓄᖑᖓᓃᓕᖅᑐᒍᑦ ᑕᖅᑭᐅᑉ ᐊᒻᒪ 

ᓄᓇᓕᐸᐅᔭᒃᑯᑦ ᖁᒻᒧᐊᑎᑦᑎᓚᐅᖅᓯᒪᖏᑦᑐᑦ ᐅᐱᒍᓱᓐᓂᕐᒧᑦ ᓴᐃᒪᑎᒥᑦ. ᑕᑯᔪᒪᔪᖅ ᓇᑉᐸᖅᑕᐅᔪᒥᑦ 

ᑎᑭᓚᐅᖅᑎᓐᓇᒍ ᔪᓚᐃ 1. 

 

ᐱᖁᔨᕗᖔᕈᑦ # 18-223 

 

ᐱᒋᐊᖅᑎᑦᑎᔪᖅ:  ᑲᑎᒪᔨ ᕋᓵᓐ       

ᐊᐃᑉᐲᔪᖅ: ᑐᖏᓕᖓ ᒪᐃᔭ ᓯᑎᕙᓐᓴᓐ    

 

ᑖᒃᑯᐊ ᑲᑎᒪᔩᑦ ᖁᒻᒧᐊᑎᑦᑎᓗᑎ ᐅᐱᒍᓱᓐᓂᕐᒧᑦ ᓴᐃᒪᑎᒥᑦ ᑕᓪᓕᒥᕐᒥ, ᔫᓂ 29, 2018. 

 

ᐊᖏᖅᑐᑦ – ᕌᓵᓐ, ᓯᑎᕙᓐᓴᓐ, ᑖᐱᓐ, ᓯᐊᐳᑦ, ᓇᑖᖅ, ᐸᐸᑦᓯ, ᐊᑯᒪᓕᒃ  

ᐋᒡᒑᖅᑐᑦ – ᓇᑖᖅ  

   

ᑲᔪᓯᔪᖅ 

 

7. ᒪᓕᒐᕋᓛᑦ 

  

a) ᓯᕗᓪᓕᖅᐹᒥᑦ ᐅᖃᓕᒫᖅᑕᐅᓂᖏᑦ ᒪᓕᒐᕋᓛᖅ(ᓛᑦ) 

 

ᐱᑕᖃᖏᑦᑐᖅ 

 

b) ᐊᐃᑉᐹᓂ ᐅᖃᓕᒫᖅᑕᐅᓂᖏᑦ ᒪᓕᒐᕋᓛᖅ(ᓛᑦ) 

 

i. ᐱᖃᑕᐅᑎᑕᐅᖏᑦᑐᖅ ᑖᒃᓯᓕᕆᓂᕐᒧᑦ ᒪᓕᒐᕋᓛᖅ No. 858 

 

ᑲᑎᒪᔨ ᓯᐊᐳᑦ, ᐃᔅᓯᕙᐅᑕᖅ ᑮᓇᐅᔭᓕᕆᔩᑦ ᑲᑎᒪᔨᕋᓛᖏᓐᓂᑦ ᐅᖃᖅᑐᖅ ᐱᖃᑕᐅᑎᑕᐅᖏᑦᑐᑦ ᐱᖁᑎᓄᑦ 

ᑖᒃᓯᓕᕆᓂᕐᒧᑦ ᒪᓕᒐᕋᓛᖅ 858 ᐱᖃᓯᐅᔾᔨᔪᑦ ᐊᔾᔨᒌᖏᑦᑐᓂ ᐅᑉᐱᖅᑐᓕᕆᔪᓄᑦ, ᐸᐃᕆᕖᑦ, 

ᑮᓇᐅᔭᓕᐅᕋᓱᐊᖏᑦᑐᑦ ᑎᒥᐅᔪᑦ ᓄᓇᓕᒻᒥ. 

 

ᐱᖁᔨᕗᖔᕈᑦ # 18-224 

 

ᐱᒋᐊᖅᑎᑦᑎᔪᖅ:  ᑲᑎᒪᔨ ᓯᐊᐳᑦ  

ᐊᐃᑉᐲᔪᖅ: ᑐᖏᓕᖓ ᒪᐃᔭ ᓯᑎᕙᓐᓴᓐ    

ᐊᐃᑉᐹᓂ ᐅᖃᓕᒫᖅᑕᐅᓂᖓ ᐱᖃᑕᐅᑎᑕᐅᖏᑦᑐᑦ ᑖᒃᓯᓕᕆᓂᕐᒧᑦ ᒪᓕᒐᕋᓛᖅ No. 858. 

   

ᐊᖏᖅᑐᐃᓐᓇᐃᑦ 

 

ᑲᑎᒪᔨ ᐊᑯᒪᓕᒃ ᐊᐱᕆᔪᖅ ᕿᑭᖅᑖᓗᒃ ᐸᐃᕆᕕᒃ ᓱᓕ ᐊᐅᓚᓂᖃᕐᒪᖔᖅ. 

 

ᒪᐃᔭ ᕆᐊᑦᕗᓐ ᐅᖃᐅᔾᔨᒋᐊᖅᑐᖅ ᖃᐅᔨᒪᖏᓐᓂᕋᖅᑐᓂ ᕿᑭᖅᑖᓗᒃ ᐸᐃᕆᕕᒃ ᓱᓕ ᐊᐅᓚᓂᖃᕐᒪᖔᖅ, 

ᑭᓯᐊᓂ ᐃᖅᑲᓇᐃᔭᖅᑏᑦ ᖃᐅᔨᒍᓐᓇᖅᑐᑦ.  ᒪᐃᔭ ᕆᐊᑦᕗᓐ ᐅᖃᖅᑐᖅ ᐊᐅᓚᓂᖃᖏᓐᓂᕋᖅᑐᓂᒋᑦ, 

ᕿᓂᕐᓂᐊᖅᑐᑦ ᐱᖁᑎᓄᑦ ᑖᒃᓯᓄᑦ ᐱᖃᑕᐅᑎᑕᐅᖏᓂᕐᒧᑦ. 

 

ii. ᐸᕐᓇᐅᑎᓪᓗᐊᑕᖅ ᐋᖅᑭᒋᐊᖅᑕᐅᓂᖓ ᒪᓕᒐᕋᓛᖅ No. 857 

 

ᑲᑎᒪᔨ ᐊᑯᒪᓕᒃ, ᐃᔅᓯᕙᐅᑕᖅ ᐸᕐᓇᐃᓂᕐᒧᑦ ᐊᒻᒪ ᐱᕙᓪᓕᐊᑎᑦᑎᓂᕐᒧᑦ ᐅᖃᐅᔾᔨᒋᐊᖅᑐᖅ ᑖᓐᓇ ᒪᓕᒐᕋᒫᖅ 

No. 857 ᐋᖅᑭᒋᐊᕈᑎᐅᔪᖅ ᐸᕐᓇᐅᑎᓪᓗᐊᑕᒧᑦ ᒪᓕᒐᕋᓛᒧᑦ #703 ᐲᖅᑕᐅᓗᓂ ᐱᔪᓐᓇᖅᑎᑕᐅᖏᓐᓂᖓ 

ᐊᑐᖅᑕᐅᓂᖏᓐᓄᑦ ᓴᕕᕋᔭᐃᑦ ᓴᓂᕌᓃᑦᑐᑦ ᒧᓇᓕᓪᓗᐊᑕᖓᓂ ᐊᒻᒪ ᓇᓗᓇᐃᖅᑕᐅᑲᓐᓂᕐᓗᓂ ᐃᓚᖓ 

ᓄᓇᖓ ᒪᑐᐃᖓᔪᒥᑦ ᐱᓕᕆᕕᓐᓄᑦ. 

 

ᐱᖁᔨᕗᖔᕈᑦ # 18-225 

 

ᐱᒋᐊᖅᑎᑦᑎᔪᖅ:  ᑲᑎᒪᔨ ᐊᑯᒪᓕᒃ        

ᐊᐃᑉᐲᔪᖅ: ᑐᖏᓕᖓ ᒪᐃᔭ ᓯᑎᕙᓐᓴᓐ    

 

ᐊᐃᑉᐹᓂᑦ ᐅᖃᓕᒫᖅᑕᐅᓂᖓ ᐸᕐᓇᐅᑎᓪᓗᐊᑕᖅ ᒪᓕᒐᕋᓛᖅ ᐋᖅᑭᒋᐊᖅᑕᐅᓂᖓ No. 857. 

 

ᐊᖏᖅᑐᑦ – ᕌᓵᓐ, ᓯᑎᕙᓐᓴᓐ, ᑖᐱᓐ, ᓯᐊᐳᑦ, ᓇᑖᖅ, ᐸᐸᑦᓯ, ᐊᑯᒪᓕᒃ  

ᐋᒡᒑᖅᑐᑦ – ᐸᐸᑦᓯ 

 

ᑲᔪᓯᔪᖅ 

 

iii. ᓇᒻᒥᓂᖃᓂᕐᒧᑦ ᓚᐃᓴᓐᓯᒧᑦ ᒪᓕᒐᕋᒫᖅ No. 859 

 

ᒐᐃᐳᕆᐅᓪ ᓄᐊᕆᐅᓪ, ᓄᓇᓕᒻᒥ ᐱᕙᓪᓕᐊᔪᓕᕆᔨ ᐅᖃᐅᔾᔨᒋᐊᖅᑐᖅ ᑎᓴᒪᑦ ᐊᓯᔾᔨᖅᑕᐅᓯᒪᓂᕋᖅᑐᓂᒋᑦ 

ᓇᒻᒥᓂᖃᓂᕐᒧᑦ ᓚᐃᓴᓐᓯᒧᑦ ᒪᓕᒐᕋᓛᑦ No. 859 ᓯᕗᓪᓕᖅᐹᒥᑦ ᐅᖃᓕᒫᖅᑕᐅᓚᐅᖅᑎᓪᓗᒍ.  ᐅᑯᐊᖑᔪᑦ: 

 

1. ᓇᓗᓇᐃᖅᑕᐅᓂᖏᑦ ᑐᔪᕐᒥᔪᓕᕆᔩᑦ ᓇᒻᒥᓂᕆᔭᐅᔪᑦ ᐃᓱᒪᒋᔭᐅᑦᑕᐅᑎᒋᖃᑦᑕᕐᓗᑎ 

ᖁᕝᕙᓯᓐᓂᖓ 4 ᐅᕝᕙᓘᓐᓃᑦ ᖁᕝᕙᓯᓐᓂᖅᓴᒥᑦ. ᑖᓐᓇ ᑐᑭᖃᖅᑐᖅ ᐊᑭᓖᔪᓐᓇᖏᑦᑐᑦ $50. 

ᒥᑭᓛᕆᔪᓐᓇᖅᑕᖓ ᐊᑭᓕᕆᐊᓕᖓ $100. 

2. ᓇᓗᓇᐃᖅᑕᐅᔪᑦ ᐊᔾᔨᒌᖏᓐᓂᖏᑦ ᑐᔪᕐᒥᐊᖃᓂᕐᒧᑦ ᐊᒻᒪ ᑐᔪᕐᒥᔪᓕᕆᓂᕐᒧᑦ ᑮᓇᐅᔭᓕᐊᓂᑦ. 

ᐃᓄᐃᑦ ᑐᔪᕐᒥᐊᖃᖃᑦᑕᖅᑐᑦ ᐊᑭᓖᑎᑕᐅᖃᑦᑕᓂᐊᖅᑐᑦ ᐊᑭᓪᓗᐊᑕᖏᓐᓂ ᐊᑭᖓ 

ᑮᓇᐅᔭᖅᑐᕈᑎᓄᑦ ᐊᒻᒪ ᓇᒻᒥᓂᖃᓂᕐᒧᑦ ᓚᐃᓴᓐᓯᖃᕆᐊᖃᔾᔮᖏᑦᑐᑦ. 

3. ᓇᓗᓇᐃᖅᑕᐅᔪᑦ ᖁᕝᕙᓯᓐᓂᖏᑦᕝ --  ᖁᕝᕙᓯᓐᓂᖓ 1 ᐊᖏᔪᖅ; ᖁᕝᕙᓯᓐᓂᖓ 2 ᕿᑎᕋᖅᑐᖅ; 

ᖁᕝᕙᓯᓐᓂᖓ 3 ᒥᑭᔪᖅ; ᖁᕝᕙᓯᓐᓂᖓ 4 ᒥᑭᓂᖅᓴᐃᑦ; ᐊᒻᒪ ᖁᕝᕙᓯᓐᓂᖓ 5 ᑲᑎᓐᖓᕕᒃ.   

4. ᐋᖅᑭᒋᐊᖅᑕᐅᓯᒪᔪᖅ ᐊᑐᖅᑕᐅᓂᐊᖅᑐᑦ “C” - ᐊᑭᓖᑎᑕᐅᔪᑦ ᓴᓇᓯᒪᔪᓄᑦ.  ᐊᑭᓖᑎᑕᐅᔪᑦ 

ᒪᓕᖏᓂᕐᒧᑦ (ᓇᒻᒥᓂᖃᓂᕐᒧᑦ ᓚᐃᓴᓐᓯᖃᖏᓂᕐᒧᑦ) ᑕᓪᓕᒪᐃᕋᓗᐊᑦᑕᐅᑎᒋᔪᑦ ᓇᒻᒥᓂᕆᔭᐅᔪᑦ 

ᖁᕝᕙᓯᓐᓂᖏᓐᓄᑦ. ᐊᑐᓂ ᓯᖁᒥᑦᑎᓂᐅᔪᑦ ᑕᕝᕙᓂᔅᓴᐃᓐᓇᖅ ᐊᕐᕌᒍᒥ ᖁᕝᕙᐊᓂᐊᖅᑐᖅ 

ᓯᕗᓪᓕᖅᐹᖓᓄᑦ ᐊᖏᓂᖓᓄᑦ. 

ᐱᖁᔨᕗᖔᕈᑦ # 18-226 

 

ᐱᒋᐊᖅᑎᑦᑎᔪᖅ:  ᑲᑎᒪᔨ ᓯᐊᐳᑦ         

ᐊᐃᑉᐲᔪᖅ: ᑲᑎᒪᔨ ᐊᑯᒪᓕᒃ  

 

ᐊᐃᑉᐹᓂ ᐅᖃᓕᒫᖅᑕᐅᓂᖓ ᓇᒻᒥᓂᖃᓂᕐᒧᑦ ᓚᐃᓴᓐᓯᒧᑦ ᒪᓕᒐᕋᓛᖅ No. 859. 

 

ᐊᖏᖅᑐᐃᓐᓇᐃᑦ 

 

ᑲᑎᒪᔨ ᓯᐊᐳᑦ ᐊᐱᕆᔪᖅ ᐊᑭᓖᑎᑕᐅᔪᓂᑦ ᒪᓕᒐᕋᓛᖅ ᐊᖏᖅᑕᐅᔭᕇᑐᐊᕈᓂ. ᑭᓇᑐᐃᓐᓇᖅ ᐊᑭᓖᖏᒃᑯᓂ 

ᐊᑭᓖᑕᐅᒋᐊᓕᖓᓂᑦ, ᑲᑎᒪᔩᑦ ᐱᔪᓐᓇᐅᑎᖃᖅᑳᑦ ᐃᖅᑲᖅᑐᐃᕕᒻᒨᕈᑎᓗᒋᑦ? ᒥᔅ. ᒧᐊᕆᐅᓪ 

ᐅᖃᐅᔾᔨᒋᐊᖅᑐᖅ ᐃᓚᒍᑕᖃᖅᑐᖅ ᒪᓕᒐᕋᓛᒥᑦ ᐃᖅᑲᖅᑐᐃᕕᒻᒨᕈᑎᔪᓐᓇᕐᓗᒋᑦ. 

 

ᑲᑎᒪᔨ ᐊᑯᒪᓕᒃ ᐅᖃᐅᔾᔨᒋᐊᖅᑐᖅ ᑖᒃᑯᐊ ᑲᑎᒪᔨᕋᒫᑦ ᐊᔅᓱᕈᖅᑐᑎᑦ ᐃᖅᑲᓇᐃᔭᖅᓯᒪᓕᖅᑐᑦ ᑖᔅᓱᒥᖓ 

ᒪᓕᒐᕋᓛᒥᑦ ᐊᑯᓂᐅᓕᖅᑐᖅ ᐊᒻᒪ ᐱᑕᖃᕆᐊᖃᖅᑐᓂ ᒪᓕᒐᕋᓛᖑᔪᖅ ᓄᓇᓕᒻᒧᑦ.   

 

ᒪᐃᔭ ᕆᐊᑦᕗᓐ ᐅᖃᖅᑐᖅ ᐱᒻᒪᕆᐅᒻᒪᑦ ᑭᖑᓪᓕᖅᐹᖓᓂᑦ ᐅᖃᓕᒫᖅᑕᐅᓚᐅᖅᑎᓪᓗᒍ ᑐᓂᓗᒋᑦ ᒪᓕᒐᕋᓛᖅ 

ᓇᒻᒥᓂᕆᔭᐅᔪᓄᑦ ᓄᓇᓕᒻᒥᑦ. 

 

c) ᐱᖓᔪᐊᓐᓂ ᐊᒻᒪ ᑭᖑᓪᓕᖅᐹᒥᑦ ᐅᖃᓕᒫᖅᑕᐅᓂᖏᑦ ᒪᓕᒐᕋᓛᖅ(ᓛᑦ) 

 

ᐱᑕᖃᖏᑦᑐᖅ 

 

8.      ᐱᓕᕆᐊᔅᓴᑐᖃᐃᑦ 

  

 ᐱᑕᖃᖏᑦᑐᖅ 

 

10.      ᑲᑎᒪᔨᕋᓛᓂᑦ ᐅᓂᒃᑳᑦ 

 

a) ᓂᒃᓰᑦ ᑲᑎᒪᔨᕋᓛᖏᑦ 

 

i. ᑐᔅᓯᕋᐅᑦ ᐃᓱᒪᓕᐅᖁᔨᓂᕐᒧᑦ – ᓄᓇᓕᒻᒧᑦ ᖃᓄᐃᖏᑎᐊᓂᕐᒧᑦ ᑮᓇᐅᔭᖃᖅᑎᑦᑎᓂᕐᒧᑦ 

ᐃᓕᐅᖅᑲᖅᑕᐅᓂᖏᑦ 

 

ᑲᑎᒪᔨ ᓇᑖᖅ, ᐃᔅᓯᕙᐅᑕᖅ ᑲᑎᒪᔨᕋᓛᓂᑦ ᐅᖃᐅᔾᔨᒋᐊᖅᑐᖅ ᑖᒃᑯᐊ ᑲᑎᒪᔨᕋᓛᑦ ᕿᒥᕐᕈᓯᒪᒻᒪᑕ 

ᑐᔅᓯᕋᐅᑎᐅᔪᓂᑦ ᐱᔭᐅᓚᐅᖅᑐᑦ ᓴᖅᑭᖅᑎᑕᐅᑎᓪᓗᒋᑦ ᐱᔪᒪᔭᐅᑎᓪᓗᒋᑦ ᑐᔅᓯᕋᐅᑏᑦ 2018/2019 ᓄᓇᓕᒻᒧᑦ 

ᖃᓄᐃᖏᑎᐊᓂᕐᒧᑦ.  ᑲᑎᒪᔨ ᓇᑖᖅ ᐅᖃᖅᑐᖅ ᐊᖏᖅᑕᐅᓂᐅᔪᖅ ᐱᔭᐅᒍᓂ, ᐃᒪᓐᓇᐅᔪᑦ $78,404.46 

ᖃᓄᐃᖏᑎᐊᓂᕐᒧᑦ ᑮᓇᐅᔭᐃᑦ ᑐᓂᐅᖅᑲᖅᑕᐅᒋᐊᓖᑦ.  ᑲᑎᒪᔨ ᓇᑖᖅ ᐅᖃᐅᔾᔨᒋᐊᖅᑐᖅ ᐊᕐᕌᒍᒐᒪᓐᓄᑦ 

ᑐᓂᓯᔭᐅᓂᕐᒧᑦ ᐊᖏᕈᑏᑦ ᐃᓱᓕᓐᓂᖃᓛᓕᖅᑐᑦ ᓄᖑᖏᓐᓂ 2018/2019 ᑮᓇᐅᔭᓕᕆᓂᕐᒧᑦ ᐊᕐᕌᒍᒥᑦ: 

 

1. ᐸᐃᕆᕖᑦ - $35,000 

2. ᐃᖃᓗᐃᑦ ᐱᓐᖑᐊᖅᑐᓕᕆᔨᒃᑯᑦ - $57,729.53 

3. ᐊᖑᑎᓄᑦ ᐊᖏᕋᖃᖏᑐᒃᑯᕕᒃ - $150,000 

4. ᐊᕐᓇᓄᑦ ᐊᖏᕋᖃᖏᑐᒃᑯᕕᒃ - $57,729.53 

5. ᓇᓄᖅ ᐃᓕᓐᓂᐊᕐᕕᒃ ᐅᓪᓛᕈᒻᒥᑕᓂᕐᒧᑦ ᐱᓕᕆᐊᖅ – $6,000 

ᐱᖁᔨᕗᖔᕈᑦ # 18-227 

 

ᐱᒋᐊᖅᑎᑦᑎᔪᖅ:  ᑲᑎᒪᔨ ᓇᑖᖅ           

ᐊᐃᑉᐲᔪᖅ: ᑐᖏᓕᖓ ᒪᐃᔭ ᓯᑎᕙᓐᓴᓐ  

 

ᑖᒃᑯᐊ ᑲᑎᒪᔩᑦ ᐊᖏᖅᓯᓗᑎ ᐅᑯᓂᖓ ᓄᓇᓕᒻᒥᑦ ᖃᓄᐃᖏᑎᐊᓂᕐᒧᑦ ᑮᓇᐅᔭᖃᖅᑎᑕᐅᓂᕐᒧᑦ ᑐᔅᓯᕋᐅᑏᑦ:  

1. 123 Go - $1,000 

2. ᓄᓇᓕᐸᐅᔭᖓᑦ ᐃᖃᓗᐃᑦ − ᒪᒃᑯᑐᒃᑯᕕᒻᒧᑦ ᐃᓄᐃᑦ ᓂᕿᖏᓐᓄᑦ ᐱᓕᕆᐊᖅ - $3,000 

3. ᓄᓇᓕᐸᐅᔭᖓᑦ ᐃᖃᓗᐃᑦ – ᒪᒃᑯᑦᑐᐃᑦ ᐳᐃᔾᔪᕋᓂᕐᒧᑦ ᑲᑎᓐᓂᖏᑦ - $3,150 

4. ᐊᑦᑕᓇᖏᑦᑐᒥᑦ ᑐᒃᑲᕆᐊᓕᓐᓂᖅ ᐃᖃᓗᐃᑦ - $5,000 

5. ᐱᖃᓐᓇᖏᑦ ᐃᖃᓗᐃᑦ ᐅᖃᓕᒫᒐᖃᕐᕕᒃ – ᓯᕙᑖᕐᕕᒻᒥ ᐅᖃᓕᒫᕈᓐᓇᓂᕐᒧᑦ ᑎᑎᕋᕈᓐᓇᓂᕐᒧᑦ ᐱᓕᕆᐊᖅ 

- $5,530 

6. ᐱᖃᓐᓇᖏᑦ ᐃᖃᓗᐃᑦ ᐅᖃᓕᒫᒐᖃᕐᕕᒃ – ᐊᐅᔭᒃᑯᑦ ᐅᖃᓕᒫᓂᕐᒧᑦ ᐱᓕᕆᐊᖅ - $4,008 

7. IDEA – ᔫᒥᐃᓕᓐᓂᐊᕐᓇᐅᔭᕇᖅᑎᓪᓗᒍ ᐊᕙᓗᓂᑦ ᐊᒥᐊᕆᓂᖅ - $1,000 

8. IDEA – ᔫᒥᐃᓕᓐᓂᐊᕐᓇᐅᔭᕇᖅᑎᓪᓗᒍ ᐸᒪᐅᒐᔾᔨᐅᖅᑏᑦ - $2,000 

9. IDEA – ᔫᒥᐃᓕᓐᓂᐊᕐᓇᐅᔭᕇᖅᑎᓪᓗᒍ ᓇᓗᓇᐃᒃᑯᓯᑦᓯᔩᑦ - $1,000 

10. IDEA – ᔫᒥ ᓯᓚᖓᓄ ᓱᕈᐃᖏᑦᑐᓕᕆᔩᑦ - $1,000 

11. IDEA – ᔫᒥ ᒥᕐᓱᓂᕐᒧᑦ ᐊᒻᒪ ᓴᐸᖓᕐᓂᑦ ᓄᕕᓯᖃᑦᑕᓂᕐᒧᑦ - $1,000 

12. ᐃᓄᒃᓱᒃ ᐸᐃᕆᕕᒃ - $4,000 

13. ᐃᖃᓗᐃᑦ ᓂᕿᓄᑦ ᐱᓕᕆᖃᑎᒌᓐᓂᖅ - $5,000 

14. ᐃᖃᓗᐃᑦ ᖃᓄᐃᓕᓯᒋᐊᓂᕐᒧᑦ ᖃᐅᔨᓴᕐᕕᒃ - $5,000 

15. ᐃᖃᓗᐃᑦ ᐆᒪᔪᓂᒃ ᑲᒪᑦᑎᐊᖅᑏᑦ - $5,000 

16. ᐃᖃᓗᓐᓂ ᓂᔾᔭᐅᓯᔭᖅᑏᑦ ᑎᒥᖓᑦ - $5,000 

17. Ecole des Trois Soleis – ᐃᓕᓐᓂᐊᕐᓇᐅᔭᕇᖅᑎᓪᓗᒍ ᐱᓕᕆᐊᓕᐅᕐᓂᖅ - $2,000 

18. La Leche ᑕᐱᕆᑦ - $500 

19. ᒪᒪᖅᑐᖅ ᓇᓄᖅ ᓂᕿᓕᐅᖅᑏᑦ - $2,000 

20. ᓇᓄᖅ ᐃᓕᓐᓂᐊᕐᕕᒃ – ᓂᐊᖁᓐᖒᖅ ᓂᕿᓄᑦ ᐊᑦᑕᓇᐃᖅᓯᒪᓂᖅ - $5,000 

21. NDMS – ᑐᓐᖓᓇᕐᓂᖅ ᐱᖃᓯᐅᔾᔭᐅᓂᖅ - $5,000 

22. ᓄᓇᕗᒻᒥ ᐳᐊᑎᑭᓄᑦ ᑎᒥᖓᑦ - $1,000 

23. ᓴᓗᑦᑐᐃᑦ ᓇᓄᐃᑦ - $1,000 

24. ᐱᕋᖃᖅᑐᒍᑦ ᑭᓱᓕᕆᕕᒃ - $5,000 

25. ᑕᓯᐅᑦᑎᒌᑦ – ᑕᓯᐅᖅᑎᒌᑦ - $5,216.46 

ᐊᖏᖅᑐᐃᓐᓇᐃᑦ 

 

ᑲᑎᒪᔨ ᕋᓵᓐ ᐊᐱᕆᔪᖅ ᖃᑦᑎᑦ ᑲᑎᑦᑐᒋᑦ ᑐᔅᓯᕋᖅᑐᑦ ᐱᔭᐅᓯᒪᕙᑦ ᑮᓇᐅᔭᖃᖅᑎᑕᐅᓂᕐᒧᑦ. 

 

ᑲᑎᒪᔨ ᓇᑖᖅ ᐅᖃᐅᔾᔨᒋᐊᖅᑐᖅ ᐅᖓᑖᓂ 35−ᑲᓐᓃᑦ ᑐᔅᓯᕋᖅᑐᑦ ᐱᔭᐅᓯᒪᔪᑦ, ᑭᓯᐊᓂ ᑲᑎᒪᔨᕋᓛᑦ 

ᐊᖏᖅᓯᔪᓐᓇᓚᐅᖅᑐᑦ $78,404.46.  ᑲᑎᒪᔨᕋᓛᑦ ᕿᒥᕐᕈᔭᐃᓐᓇᕆᓚᐅᖅᑕᖏᑦ ᑐᔅᓯᕋᐅᑎᓕᒫᑦ ᐊᒻᒪ ᐊᑐᓂ 

ᑐᓂᓯᔭᐃᓐᓇᕆᓇᓱᑦᑐᒋᑦ, ᑐᔅᓯᕋᖅᑐᑦ ᐊᖏᓂᖅᓴᓂᖅ ᑐᔅᓯᕋᓚᐅᕋᓗᐊᖅᑎᓪᓗᒋᑦ ᑲᑎᒪᔨᕋᓛᑦ 

ᐊᑐᐃᓐᓇᐅᑎᓚᐅᖅᑕᖏᑦ ᐃᓕᐅᖅᑲᖅᑕᐅᓗᑎ.  ᑲᑎᒪᔨ ᓇᑖᖅ ᐅᖃᖅᑐᖅ ᐊᒥᓲᓛᖑᓯᒪᔪᑦ ᑐᔅᓯᕋᖅᑐᑦ. 

 

ᒪᐃᔭ ᕆᐊᑦᕗᓐ ᐅᖃᖅᑐᖅ ᐊᑐᖁᔭᐅᓚᐅᖅᑐᖅ ᑎᑎᕋᖅᓯᒪᔪᓕᒫᑦ ᑐᔅᓯᕋᐅᑎᓕᒫᓂᑦ ᐊᒻᒪ ᐊᑦᑐᐊᓂᓖᑦ 

ᐊᖏᓂᖓ ᑐᔅᓯᕌᖑᔪᒧᑦ ᑐᓂᔭᐅᓗᑎ, ᑐᑭᓯᒋᐊᕈᑏᑦ ᑐᓂᔭᐅᔪᓐᓇᓂᐊᕐᖓᑕ ᒪᓕᒐᓕᐅᖅᑎᓄᑦ, 

ᖁᕝᕙᕆᐊᓚᐅᖅᓯᒪᖏᒻᒪᑕ ᖃᓄᐃᖏᑎᐊᓂᕐᒧᑦ ᑮᓇᐅᔭᖃᖅᑎᑕᐅᓂᕐᒧᑦ. ᖁᕝᕙᕆᐊᖅᑕᐅᓂᖏᑦ  

ᑮᓇᐅᔭᖃᖅᑎᑕᐅᓂᐅᔪᑦ ᑲᑎᒪᔨᕋᓛᓂᑦ ᐃᑲᔪᕈᓐᓇᓂᖅᓴᐅᓂᐊᖅᑐᑦ ᖃᓄᐃᖏᑎᐊᓂᕐᒨᖓᔪᓂᑦ ᓄᓇᓕᒻᒧᑦ. 

 

ᑲᑎᒪᔨ ᕋᓵᓐ ᐊᖏᖃᑎᒋᔭᖓ ᒪᐃᔭ ᕆᐊᑦᕗᓐ, 35−ᖑᓚᐅᕐᖓᑕ ᐱᓕᕆᖃᑦᑕᖅᑐᑦ ᐅᕝᕙᓘᓐᓃᑦ ᐱᓕᕆᐊᑦ 

ᑮᓇᐅᔭᖃᖅᑎᑕᐅᓂᒃᑯᑦ ᐃᑲᔪᖅᑕᐅᓚᐅᖏᑦᑐᑦ. 

 

11. ᑎᑎᖅᑲᓕᕆᓂᖅ   

 

a. NRI ᐊᕐᕌᒍᑕᒫᑦ ᐅᓂᒃᑳᑦ - ᓄᓇᖓᓄᑦ ᐊᒻᒪ ᐊᕙᑎᓕᕆᓂᕐᒧᑦ ᑐᓐᖓᕕᖏᓐᓄᑦ ᖃᐅᔨᓴᕐᓂᐅᔪᑦ 

− ᐃᖃᓗᐃᑦ ᑐᓚᑦᑕᕐᕕᖓ ᐱᕙᓪᓕᐊᑎᑕᐅᓂᖓ 

 

ᑐᓂᔭᐅᔪᑦ ᑐᑭᓯᒋᐊᕈᑎᐅᓪᓗᑎ. 

 

12. ᓈᓚᑦᑕᐅᓇᑎ ᑲᑎᒪᔪᑦ 

 

ᒪᓕᑦᑐᒍ ᐃᓚᖓ 22 (2) (a) CTV ᐱᖁᔭᖅ ᐊᒻᒪ ᒪᓕᒐᕋᓛᖅ 526 ᐃᓚᖓ 67 

 

 (1) ᒪᓕᒐᓕᕆᓂᕐᒨᖓᔪᖅ 

 

ᐱᖁᔨᕗᖔᕈᑦ # 18-228 

 

ᐱᒋᐊᖅᑎᑦᑎᔪᖅ:  ᑲᑎᒪᔨ ᓯᐊᐳᑦ      

ᐊᐃᑉᐲᔪᖅ:  ᑐᖏᓕᖓ ᒪᐃᔭ ᓯᑎᕙᓐᓴᓐ      

 

ᑲᑎᒪᔩᑦ ᓈᓚᑦᑕᐅᓇᑎ ᑲᑎᒪᓯᒋᐊᖅᑐᑦ 8:15 p.m. 

ᐊᖏᖅᑐᐃᓐᓇᐃᑦ 

 

ᐱᖁᔨᕗᖔᕈᑦ #18-229 

 

ᐱᒋᐊᖅᑎᑦᑎᔪᖅ:  ᑲᑎᒪᔨ ᓯᐊᐳᑦ    

ᐊᐃᑉᐲᔪᖅ:  ᑲᑎᒪᔨ ᕋᓵᓐ     

 

ᑲᑎᒪᔩᑦ ᐅᑎᖅᑐᑦ ᑲᑎᒪᑐᐃᓐᓇᓂᕐᒧᑦ 8:35 p.m. 

ᐊᖏᖅᑐᐃᓐᓇᐃᑦ 

 

ᐱᖁᔨᕗᖔᕈᑦ #18-230 

 

ᐱᒋᐊᖅᑎᑦᑎᔪᖅ:  ᑐᖏᓕᖓ ᒪᐃᔭ ᓯᑎᕙᓐᓴᓐ     

ᐊᐃᑉᐲᔪᖅ:  ᑲᑎᒪᔨ ᓯᐊᐳᑦ      

 

ᑖᒃᑯᐊ ᑲᑎᒪᔩᑦ ᑐᓂᓯᓗᑎ RFP ᐊᓪᓚᑦᑎᒧᑦ ᐃᖅᑲᓇᐃᔭᖅᑎᑖᓂᕐᒧᑦ ᐱᔨᑦᑎᖅᑕᓂᑦ Waterhouse−ᑯᓐᓄᑦ 

ᒪᓕᑦᑐᒍ ᑐᓂᔭᐅᔪᖅ ᐊᑭᑦᑐᕋᐅᑎᖓ $26,500 (ᓇᓖᕌᕋᔅᓴᖅ B ᑐᔅᓯᕋᐅᑎᖏᓐᓂᑦ). 

ᐊᖏᖅᑐᐃᓐᓇᐃᑦ 

13. ᓄᖅᑲᕐᓂᖓ 

 

ᐱᖁᔨᕗᖔᕈᑦ # 18-231 

 

ᐱᒋᐊᖅᑎᑦᑎᔪᖅ:  ᑲᑎᒪᔨ ᓯᐊᐳᑦ     

ᐊᐃᑉᐲᔪᖅ:  ᑲᑎᒪᔨ ᕋᓵᓐ     

 

ᑲᑎᒪᔩᑦ ᑲᑎᒪᔭᕇᖅᑐᑦ 8:40 p.m. 

 

ᐊᖏᖅᑐᐃᓐᓇᐃᑦ 

 

 

 

 

 

 

 

            

     ᒪᕐᓕᓐ ᕆᐊᑦᕗᓐ 

                                    ᒪᐃᔭ 

 

 

 

 

 

        

 ᒫᑎᐅᓪ ᕼᐃᐊᒻᑉ 

 ᐊᓪᓚᕕᒻᒥ ᐊᖏᔪᖅᑳᖑᑲᐃᓐᓇᖅᑐᖅ 

 

 

 

 

 

 

 

 

ᐊᖏᖅᑕᐅᔪᖅ ᑲᑎᒪᔨᓄᑦ ᐅᓇᐅᑎᓪᓗᒍ 28 ᐅᓪᓗᖓᓂ ᐋᒐᓯ, 2018.   


